Монгол Улсын Их Хурлын 2010 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 4 дүгээр сарын 27-ны өдөр /Мягмар гараг/-ийн хуралдаан 15 цаг 30 минутад Төрийн ордны “Б” танхимд эхлэв.


Байнгын хорооны дарга, УИХ-ын гишүүн Д.Арвин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 14 гишүүн ирж, 77.7 хувийн ирцтэй байв. Үүнд:


Чөлөөтэй: Д.Батбаяр, Л.Гүндалай,  А.Тлейхан, Ө.Энхтүвшин
Нэг.Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Эрүүл мэндийн сайд С.Ламбаа, тус яамны Эм, эмнэлгийн хэрэгслийн хэлтсийн дарга Ч.Мөнхдэлгэр, Эрүүл мэндийн газрын эмийн бүртгэлийн хэлтсийн дарга Д.Уранчимэг, Улсын клиникийн төв эмнэлгийн эмийн сангийн эрхлэгч Ц.Доной, Мэргэжлийн хяналтын ерөнхий газрын Эмийн чанарын хяналтын ахлах байцаагч Д.Алтантуяа, Монголын эм зүйн байгууллагуудын нэгдсэн “Эм” холбооны гүйцэтгэх захирал О.Дамба, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Лхагвасүрэн, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо нар байлцав.

Хуулийн төслийг анхны хэлэлцүүлэгт бэлтгэсэн талаар УИХ-ын гишүүн, ажлын хэсгийн ахлагч Д.Оюунхорол танилцуулга хийв.

Танилцуулгатай холбогдуулан УИХ-ын гишүүн З.Алтай, Ц.Даваасүрэн, Д.Очирбат, Д.Одбаяр, Ч.Улаан, Д.Дондог, Ц.Батбаяр нарын асуусан асуултад УИХ-ын гишүүн Д.Оюунхорол, Эрүүл мэндийн сайд С.Ламбаа, ажлын хэсгээс Ч.Мөнхдэлгэр, Л.Лхагвасүрэн, Д.Алтантуяа нар хариулж, тайлбар хийв.

Ажлын хэсгээс гаргасан дараахь зарчмын зөрүүтэй саналын томъёоллоор санал хураалт явуулав:

Д.Арвин:-Төслийн 1-р зүйлийн “эмнэлгийн хэрэгслийг” гэсний дараа “биологийн идэвхт бүтээгдэхүүнийг” гэж нэмэх гэсэн саналыг дэмжиж байгаа гишүүд гараа өргөнө үү.

УИХ-ын гишүүн Д.Дондог, Д.Очирбат нар санал хэлж, Эрүүл мэндийн сайд С.Ламбаа тайлбар хийв.

Зөвшөөрсөн 
7

Татгалзсан

6

Бүгд


13

Гишүүдийн олонхийн саналаар дэмжигдэв.

2.Төслийн 1-р зүйлийн 7.2, 9.2, 11.1.1, 11.1.5, 11.1.6, 11.1.7, 11.3, 15.7, 22.1, 24.1-ийн “худалдах” гэснийг “түгээх” гэж өөрчлөх 

Зөвшөөрсөн 
8

Татгалзсан

5

Бүгд


13

Гишүүдийн олонхийн саналаар дэмжигдэв.

3.Төслийн 3.1.3 дахь заалтын “монгол…, …олон найрлага бүхий тан, талх, үрэл тосон хэлбэртэй” гэдгийг хасах гэсэн саналыг дэмжиж байгаа гишүүд гараа өргөнө үү.

УИХ-ын гишүүн С.Эрдэнэ, Д.Очирбат нар санал хэлж, Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар тайлбар хийв.

Зөвшөөрсөн 
10

Татгалзсан

3

Бүгд


13

Гишүүдийн олонхийн саналаар дэмжигдэв.

4.Төслийн 3-р зүйлд дор дурдсан агуулгатай заалт нэмэх: 

“3.1.25.Биологийн идэвхт бүтээгдэхүүн гэж хүний бие махбодын үйл ажиллагааг дэмжих, шаардлагатай бодис, илчлэгийг нөхөх үйлчилгээ бүхий бүтээгдэхүүнийг.” гэж оруулах гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан

3

Бүгд


13

Гишүүдийн олонхийн саналаар дэмжигдэв.

5.Төслийн 4.5 дахь хэсгийг дор дурдсанаар өөрчлөн найруулах: 5.4.Энэ хуулийн 4.4-т заасан жагсаалтад орсон эмийн үнийн дээд хязгаарыг Засгийн газраас тогтооно.” гэж найруулах саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

6.Төслийн 5.2 дахь хэсгийн “ажиллах” гэснийг “гишүүдийн ашиг сонирхлын зөрчлийн мэдүүлэг гаргах” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

7.Төслийн 6-р зүйлийг дор дурдсанаар өөрчлөн найруулах:

6-р зүйл. Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспорт, түгээлтийн төрийн зохицуулалт.

6.1.Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспорт, түгээлттэй холбоотой үйл ажиллагааг төрийн зүгээс нэгдсэн зохицуулалтаар хангана.

6.2.Энэ хуулийн 6.1-д заасан төрийн зохицуулалтыг доорхи үйл ажиллагаагаар хэрэгжүүлнэ:

6.2.1.эм, биологийн идэвхт бүтээгдэхүүний бүртгэл, зах зээл дэх чанар, аюулгүй байдлын тандалт судалгаа,

6.2.2.үйлдвэрлэл, импорт, борлуулалт, түгээлтийн тусгай зөвшөөрөл
6.2.3.импорт, экспортын лиценз, хяналт зохицуулалт

6.2.4.чанарын баталгаажуулалт

6.2.5.эмийн үйлдвэрийн стандарт /GMP/-ын шаардлагыг хангасан тухай батламж 

6.2.5.эм зүйн үйл ажиллагаанд тавих мэргэжлийн хяналт

6.2.7.эмийн гаж нөлөөний хяналт 

6.2.8.эм, биологийн идэвхт бүтээгдэхүүний зар сурталчилгааны зөвшөөрөл, хяналт
6.2.9.зайлшгүй шаардлагатай эмийн үнийн зохицуулалт, хяналт
6.2.10.эмнэлгийн мэргэжилтнүүд болон олон нийтэд зориулсан эмийн талаархи хараат бус, бодит мэдээлэл

6.3.Энэ хуулийн 6.2-т заасан зохицуулалтыг эрүүл мэндийн асуудал хариуцсан төрийн захиргааны төв байгууллагын дэргэдэх эмийн асуудал эрхэлсэн төрийн захиргааны байгууллага гүйцэтгэнэ гэсэн саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

8.Төслийн 7.1 дэх хэсгийг дор дурдсанаар өөрчлөн найруулах: 

“7.1.Хүний эм, эмнэлгийн хэрэгсэл болон мансууруулах, сэтгэцэд нөлөөт эм, тэдгээрийн угтвар бодис, биологийн идэвхт бүтээгдэхүүнийг үйлдвэрлэх, импортлох, түгээх тусгай зөвшөөрлийг эмийн асуудал эрхэлсэн төрийн захиргааны байгууллага олгоно” гэсэн саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

9.Төслийн 11.2.2 дахь заалтын “худалдах” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

3

Бүгд


13

Гишүүдийн олонхийн саналаар дэмжигдэв.

10.Төслийн 12.1.4 дэх хэсгийг дор дурдсанаар өөрчлөн найруулах: 

“12.1.4.тухайн бүтээгдэхүүний үйлдвэрлэл эхлэхээс өмнө эмийн түүхий эд, туслах бодисыг итгэмжлэгдсэн лабораторийн шинжилгээнд хамруулах” гэсэн саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

11.Төслийн 15-р зүйлд дор дурдсан агуулгатай заалт нэмэх: 

“15.9.3.Тусгай зөвшөөрөлгүй хуулийн этгээд, иргэн эм, эмнэлгийн хэрэгсэл, биологийн идэвхт бүтээгдэхүүнийг импортлох” гэсэн саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

3

Бүгд


13

Гишүүдийн олонхийн саналаар дэмжигдэв.

12.Төслийн 16.3 дахь хэсгийн “багийн эмч” гэснийг “Сумын багийн хүний эмч” гэж өөрчлөх гэсэн саналыг дэмжиж байгаа гишүүд гараа өргөнө үү.

УИХ-ын гишүүн С.Эрдэнэ, Д.Одбаяр, Д.Очирбат нар санал хэлж, Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар тайлбар хийв.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

13.Төслийн 16.5.4 дэх заалтыг хасах гэсэн саналыг дэмжиж байгаа гишүүд гараа өргөнө үү.

УИХ-ын гишүүн Д.Одбаяр, Д.Очирбат нар санал хэлж, Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар тайлбар хийв.

Зөвшөөрсөн 
0

Татгалзсан

13

Бүгд


13

Гишүүдийн олонхийн саналаар дэмжигдсэнгүй.

14.Төслийн 16-р зүйлд дараахь хэсэг нэмэх:

16.6.Биологийн идэвхт бүтээгдэхүүнийг эмийн сан, стандартын шаардлага хангасан хүнсний дэлгүүрт борлуулж болно.

16.7.Биологийн идэвхт бүтээгдэхүүнийг сүлжээгээр борлуулахыг хориглоно гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

15.Төслийн 17.2 дахь хэсгийн “жорыг” гэсний дараа “олон улсын нэрээр” гэж нэмэх саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан

3

Бүгд


13

Гишүүдийн олонхийн саналаар дэмжигдэв.

16.Төслийн 22.1 дэх хэсгийг дор дурдсанаар өөрчлөн найруулах:

“22.1.Монгол Улсад үйлдвэрлэх, импортлох, түгээх эм, эмийн түүхий эд, биологийн идэвхт бүтээгдэхүүнийг энэ хуулийн 22.7-д зааснаас бусад тохиолдолд улсын бүртгэлд бүртгүүлсэн байна.” гэсэн саналыг дэмжиж байгаа гишүүд гараа өргөнө үү.

УИХ-ын гишүүн Д.Очирбат, С.Эрдэнэ нар санал хэлж, УИХ-ын гишүүн Д.Оюунхорол, Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар тайлбар хийв.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

17.Төслийн 22.5 дахь хэсгийн “Дэлхийн нэр хүнд бүхий” гэснийг “Олон улсад хүлээн зөвшөөрөгдсөн” гэж өөрчлөх саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Ц.Баярсайханы гаргасан 22.5-д “АНУ болон Европын холбоонд эмийн бүртгэлийн лавлагаанд орсон эмийг 1 сарын хугацаанд төлбөргүйгээр бүртгэж авна” гэсэн санал дээр УИХ-ын гишүүн Д.Одбаяр, Д.Очирбат нар санал хэлж, Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар тайлбар хийв.

Зөвшөөрсөн 
11

Татгалзсан

3

Бүгд


13

Гишүүдийн олонхийн саналаар дэмжигдэв.

18.Төслийн 22.7.9 дэх заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

Ажлын хэсгээс Ч.Мөнхдэлгэр тайлбар хийв.

19.Төслийн 27.2 дахь хэсгийг дор дурдсанаар өөрчлөн найруулах. 

“27.2.Эм, биологийн идэвхт бүтээгдэхүүний зар сурталчилгааны агуулгыг эмийн болон хөдөө аж ахуйн асуудал хариуцсан төрийн захиргааны байгууллага хянана.” гэсэн саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

20.Төслийн 27.4. дахь заалтыг дор дурдсанаар өөрчлөн найруулах. 

27.4.3.Жороор олгох эмийг сурталчлах гэсэн саналыг дэмжиж байгаа гишүүд гараа өргөнө үү.

Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

21.Төслийн 29.2.5 дахь заалтын “16.1” гэсний дараа “15.9.3” гэж нэмэх саналыг дэмжиж байгаа гишүүд гараа өргөнө үү
Зөвшөөрсөн 
11

Татгалзсан

2

Бүгд


13

Гишүүдийн олонхийн саналаар дэмжигдэв.

УИХ дахь Ардчилсан намын бүлгээс гаргасан 

зарчмын зөрүүтэй саналын томъёолол
Уг саналын томъёоллын зарим нь ажлын хэсгийн саналын томъёололд ороод хураагдсан тул ажлын хэсгийн саналд ороогүй саналын томъёоллоор санал хураалт явуулав.

1.Төслийн 3.1.1 “эмчлэх”гэсний дараа “дархлаажуулах” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

2

Бүгд


13

Гишүүдийн олонхийн саналаар дэмжигдлээ.

4.Төслийн 5.5-ыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

2

Бүгд


13

Гишүүдийн олонхийн саналаар дэмжигдлээ.

5.Төслийн 5.6.6.”эмнэлзүйн” гэсний дараа “өмнөх судалгаа, эмнэлзүйн туршилтын дүнг…” гэж найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

3

Бүгд


13

Гишүүдийн олонхийн саналаар дэмжигдлээ.

10.Төслийн 10.3-ын дараа “10.4.Эм хангамжийн байгууллагын бүтэц, үйл ажиллагаа нь улсын стандартын шаардлагыг хангасан байна.” гэж нэмэх саналыг дэмжиж байгаа гишүүд гараа өргөнө үү.

УИХ-ын гишүүн Д.Одбаяр санал хэлэв.

Зөвшөөрсөн

11

Татгалзсан

2

Бүгд


13

Гишүүдийн олонхийн саналаар дэмжигдлээ.

12.Төслийн 12.1.8. “Эмийн үйлдвэр бүр өөрийн бүтээгдэхүүний чанарыг хариуцна” гэж шинээр нэмэх саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

3

Бүгд


13

Гишүүдийн олонхийн саналаар дэмжигдлээ.

13.Төслийн 12.3.”Эмийн үйлдвэрт стандартын шаардлагыг хангасан тухай батламжийг эрүүл мэндийн асуудал эрхэлсэн төрийн захиргааны байгууллага олгоно” гэж шинээр нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

2

Бүгд


13

Гишүүдийн олонхийн саналаар дэмжигдлээ.

14.Төслийн 15.7-гоос “иргэн” гэснийг хасах.

УИХ-ын гишүүн Д.Очирбат, Д.Оюунхорол, С.Ламбаа нар санал хэлж, УИХ дахь Ардчилсан намын бүлгээс санал татаж авав.

17.Төслийн 16.5.3-аас “вакцин” гэснийг хасах. 

19.Төслийн 17.1.”Эмнэлэгт” гэсний өмнө “Өрх, сум, сум дундын эмнэлгээс бусад…” гэж нэмэх
20.Төслийн 21.4, 21.10-аас “...эмнэлгийн мэргэжилтний” гэснийг хасах гэсэн саналууд дээр Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар тайлбар хийж, УИХ дахь Ардчилсан намын бүлгээс санал татаж авав.

21.Төслийн 22.3.”Эмийн бүртгэлд эмийг үйлдвэрлэгч, хэлбэр, улс, тун тус бүрээр нь бүртгэнэ” гэж найруулах 

УИХ-ын гишүүн Одбаяр санал хэлж, уг саналыг эцсийн найруулгын үед найруулаад дэмжье гэсэн санал хураалт явуулав.

Зөвшөөрсөн

11

Татгалзсан

2

Бүгд 


13

Гишүүдийн олонхийн саналаар дэмжигдлээ.

24.Төслийн 25.1-ээс “болон хөдөө аж ахуйн” гэснийг хасах

25.Төслийн 27.1-ийг хасах
Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар тайлбар хийж, УИХ дахь Ардчилсан намын бүлгээс санал татаж авсан учраас:

33.Төслийн 29.2-т”эмийг үйлдвэрлэх” гэсний өмнө “болон хуурамч...” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

3

Бүгд


13

Гишүүдийн олонхийн саналаар дэмжигдлээ.



УИХ-ын гишүүдээс гаргасан зарчмын зөрүүтэй
 саналын томъёолол
УИХ-ын гишүүн Д.Дондогийн гаргасан Эм, эмнэлгийн хэрэгслийн тухай хуулийн 15.9-д 15.9.2 болгон энэ хуулийн 15.3-т заасан “импортын болон экспортын лицензийг бичигт заасан нэр, хэлбэр, тун, тоо хэмжээнээс илүү буюу өөр нэр төрлийн эм хэрэгсэл улсын хилээр нэвтрүүлэх” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

3

Бүгд


13

Гишүүдийн олонхийн саналаар дэмжигдлээ.



УИХ-ын гишүүн Д.Дондогийн гаргасан 15.9.2-ыг 15.9.3 болгох гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

3

Бүгд


13

Гишүүдийн олонхийн саналаар дэмжигдлээ.



УИХ-ын гишүүн Ц.Батбаярын гаргасан “Олон улсын хүлээн зөвшөөрөгдсөн эмийн үйлдвэртэй шууд гэрээ байгуулагдсан эмийг тендергүйгээр оруулах” гэсэн саналыг дэмжиж байгаа гишүүд гараа өргөнө үү.

УИХ-ын гишүүн Ц.Батбаяр санал хэлж, Эрүүл мэндийн сайд С.Ламбаа тайлбар хийв.

Зөвшөөрсөн

11

Татгалзсан

2

Бүгд


13

Гишүүдийн олонхийн саналаар дэмжигдлээ.



Эм, эмнэлгийн хэрэгслийн тухай хуулийн шинэчилсэн найруулга, хуулийн төслийн талаархи зарчмын зөрүүтэй саналын томъёоллуудыг нэгтгэж УИХ-ын чуулганы нэгдсэн хуралдааны анхны хэлэлцүүлэгт оруулах нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

2

Бүгд


13

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Оюунхорол УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 17 цаг минутад хэлэлцэж дуусав.

Жендэрийн эрх тэгш байдлыг хангах тухай хуулийн төсөл, Монгол Улсын Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах өргөн мэдүүлэх журмын тухай хуульд нэмэлт, өөрчлөлт оруулах тухай, Зар сурталчилгааны тухай хуульд нэмэлт оруулах тухай, Монгол Улсын Хүний эрхийн Үндэсний комиссын тухай хуульд нэмэлт оруулах тухай, Иргэний хуульд нэмэлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төслүүд, Хууль хэрэгжүүлэх зарим арга хэмжээний тухай УИХ-ын тогтоолын төсөл /хэлэлцэх эсэх/

Уг асуудлыг УИХ дахь Ардчилсан намын бүлгийн хурлаар хэлэлцээгүй тул хойшлуулав.

Хоёр.Нийслэлийн боловсролын байгууллагуудын үйл ажиллагаатай танилцсан ажлын хэсгийн дүнг сонсох
Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, тус яамны Ерөнхий боловсролын газрын дарга Д.Эрдэнэчимэг, Хүний нөөцийн асуудал хариуцсан ахлах мэргэжилтэн Н.Нэргүй, Санхүүгийн газрын мэргэжилтэн М.Энхээ, Нийслэлийн боловсролын газрын дарга Ж.Энхбаяр, УИХ-ын Нийгмийн бодлого, боловсрол, соёл, шинжлэх ухааны байнгын хорооны референт П.Тогоо, Р.Болормаа нар байлцав.

Уг асуудлын талаархи танилцуулгыг УИХ-ын гишүүн, ажлын хэсгийн ахлагч Д.Одбаяр хийв.

Танилцуулгатай холбогдуулан УИХ-ын гишүүн Д.Одбаяр, С.Эрдэнэ, Д.Оюунхорол, З.Алтай, Д.Дондог, Д.Очирбат, Ц.Дашдорж, П.Алтангэрэл нарын асуусан асуултад Боловсрол,соёл, шинжлэх ухааны сайд Ё.Отгонбаяр, ажлын хэсгээс Д.Эрдэнэчимэг, М.Энхээ, Ж. Энхбаяр нар хариулж, тайлбар хийв.

УИХ-ын гишүүн Х.Бадамсүрэн, С.Бямбацогт, Д.Одбаяр, Д.Арвин, Д.Дондог нар санал хэлэв.

Хуралдаан 19 цаг 40 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 

ХОРООНЫ ДАРГА






Д.АРВИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ 

УХААНЫ БАЙНГЫН ХОРООНЫ 4 ДҮГЭЭР САРЫН 27-НЫ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 30 минутад эхлэв.

Д.Арвин:-18 гишүүнээс ирсэн гишүүн 10 байна. Ирцийн байдал 55.5 хувьтай байна. Ийм учраас Байнгын хорооны хурлыг нээснийг мэдэгдье. Өнөөдрийн Байнгын хорооны хурлаар хэлэлцэх асуудлынхаа дарааллыг батлуулъя. Нэгдүгээрт, Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн  хэрэгслийн тухай хуулийг хүчингүй болсонд тооцох тухай хуулийн төсөл, анхны хэлэлцүүлэг,

Хоёрт, Жендерийн эрх тэгш байдлыг хангах тухай хуулийн төсөл, Монгол Улсын Засгийн газрын тухай хуульд өөрчлөлт оруулах, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай хууль, УИХ-ын бусад шийдвэрийн төсөл боловсруулж, өргөн мэдүүлэх журмын тухай хуульд нэмэлт, өөрчлөлт оруулах тухай, Зар сурталчилгааны тухай хуулинд нэмэлт оруулах тухай, Монгол Улсын Хүний эрхийн үндэсний комиссын тухай хуульд нэмэлт, өөрчлөлт оруулах тухай, Иргэний хуульд нэмэлт оруулах тухай, Төсвийн байгууллагын удирдлага, санхүүжилтийн хуульд нэмэлт оруулах тухай хуулийн төслүүд, Хууль хэрэгжүүлэх зарим арга хэмжээний тухай УИХ-ын тогтоолын төсөл, хэлэлцэх эсэх
Гуравт, Нийслэлийн боловсролын байгууллагуудын үйл ажиллагаатай танилцсан ажлын хэсгийн дүнг сонсох. 

Ийм гурван асуудал байна. Хэлэлцэх асуудалтай холбогдуулаад асуух асуулттай гишүүд байна уу? алга байна. Тэгвэл хэлэлцэх асуудлаа батлах уу? за дэмжигдэж байна.

Нэгдүгээр асуудалдаа оръё. Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн  хэрэгслийн тухай хуулийг хүчингүй болсонд тооцох тухай хуулийн төсийн анхны хэлэлцүүлэг байгаа. 

Хуулийн төслийн ажлын хэсгийн танилцуулъя. Эрүүл мэндийн яамны төрийн нарийн бичгийн дарга Хүрэлбаатар, Эрүүл мэндийн яам эм, эмнэлгийн хэрэгслийн хэлтсийн дарга Мөнхдэлгэр, Нийслэлийн эрүүл мэндийн газрын эмийн бүртгэлийн хэлтсийн дарга Уранчимэг, Мэргэжлийн хяналтын ерөнхий газрын эмийн чанарын хяналтын улсын ахлах байцаагч Алтантуяа, Эрүүл мэндийн шинжлэх ухааны сургуулийн эм зүйн сургуулийн захирал Цэцэгмаа, Монголын эм зүйн байгууллагуудын нэгдсэн эм холбооны гүйцэтгэх захирал Дамба, Улсын клиникийн төв эмнэлгийн эмийн сангийн эрхлэгч Доной. Ажлын хэсгийнхэнд баярлалаа.

Байнгын хорооны тогтоолоор байгуулагдсан ажлын хэсгийн ахлагч УИХ-ын гишүүн Оюунхорол ажлын хэсгийн танилцуулгыг хийнэ.

Д.Оюунхорол:-Эрхэм гишүүдийн энэ өдрийн амгаланг айлтгая. 

Эм, эмнэлгийн хэрэгслийн тухай хуулийн шинэчилсэн найруулгын талаархи ажлын хэсэг 2010 оны 1 сарын 19-ний өдөр УИХ-д өргөн мэдүүлсэн Эм, эмнэлгийн хэрэгслийн тухай хуулийн шинэчилсэн найруулгыг УИХ-ын нэгдсэн болон Байнгын хорооны хуралдаанаар хэлэлцүүлэх бэлтгэл ажлыг хангах санал, дүгнэлтийг боловсруулах үүрэг бүхий ажлын хэсэг ажиллалаа.

Ажлын хэсэгт орсон гишүүдийг та бүхэн мэдэж байгаа. УИХ-ын гишүүн Алтангэрэл, Бадамсүрэн, Дондог, Ламбаа, Гүндалай, Очирбат, Эрдэнэ нар Байнгын хорооны ажлын хэсэгт ажилласан. Мөн Эрүүл мэндийн яам, Засгийн газрын хэрэгжүүлэгч агентлаг, Эрүүл мэндийн газар, Мэргэжлийн хяналтын ерөнхий газар, Эрүүл мэндийн шинжлэх ухааны их сургуулийн эм зүйн сургууль, Эм зүйн байгууллагуудын нэгдсэн холбоо, Эмийн холбооны холбогдох албан тушаалтнууд энэ ажлын хэсэгт ажилласан.

Хуулийн ажлын хэсэг 3 удаа хуралдсан. Уг хуультай холбоотой Олон улсын байгууллагын зөвлөмж, холбогдох бичиг баримттай танилцсан. Дэлхийн эрүүл мэндийн байгууллага, Азийн хөгжлийн банкны эмийн аюулгүй байдлын асуудлаар ажиллаж байгаа зөвлөхүүдтэй уулзалтыг зохион байгуулсан. Монголын үндэсний телевизээр парламентын хэлэлцүүлэг нэвтрүүлэгт оролцсон. Эм, эмнэлгийн хэрэгслийн тухай хууль хэрэгжих хугацаанд эмийн хангамж, хүрэлцээ сайжирч байгаа боловч стандарт чанарын шаардлага хангахгүй, эм импортлох, түгээх, зориулалтын бус газар худалдаалах, хууль бус зар сурталчилгаа явуулах, эмийг ашиг олох хэрэгслүүр болгох явдал газар авч байгаа талаар бид ажлын хэсэг дээр нэлээн олон удаа ярилцсан. 

Түүнчлэн шинэ эм бэлдмэлүүд олноор эмчилгээ, үйлчилгээнд нэвтэрч хувийн эмийн үйлдвэр, эм ханган нийлүүлэх байгууллага, эмийн сан олноор байгуулагдсан зэрэг нь эмийн үйлчилгээний чанарын хяналтын шинэ түвшинд гаргах, эм хангамжийн байгууллагуудын бүтэц, үйл ажиллагааг стандартчилах шаардлагыг бий болгох, зайлшгүй шаардлага амьдралаас урган гарч байна гэж үзсэн. 

Нөгөө талаас эмийн зохистой хэрэглээ төлөвшөөгүйгээс иргэд өөрийн хэрэгцээнд тохирсон эмээ сонгож шаардлагатай эмээ зөв тунгаар, зөв цаг хугацаанд нь хэрэглэж чадахгүй байна. Өөрийн хүсэлтээр олон эм уухыг шаарддаг болсон, тарилгын эм хэрэглэлийг урьтал болгоход муу зуршил бий болсон гэсэн ийм сөрөг үр дагаварууд гарч ирж байгаа юм байна. Эдгээр нөхцөл байдлын улмаас одоогийн мөрдөгдөж байгаа хуульд өөрчлөлт оруулах зайлшгүй шаардлага амьдралаас урган гарч ирж байна. 

Монгол Улсын Засгийн газраас эм, эмнэлгийн хэрэгслийн тухай хуулийн шинэчилсэн найруулгын төслийг боловсруулан өргөн барьсан. Засгийн газраас өргөн барьсан хуулийн төсөлд дараахь зарчмын асуудлуудыг тусгасан юм байна. Нэгдүгээрт, лабораторийн оношлууртай холбоотой асуудлыг энэ хуулийг зохицуулахаар нэмж, уламжлалт эмийн зохицуулалтыг өргөжүүлэх, эмийн зөвлөлийн статусыг шинэчлэн тодорхойлсон.

Хоёрдугаарт, эмийн бүртгэл, эмийн чанарыг баталгаажуулах болон боловсруулах, батлахтай холбогдсон харилцааг зохицуулах асуудлыг оруулж ирсэн.

Гуравдугаарт, импортын лицензийн олголтыг боловсронгуй болгох чиглэлээр өөрчлөлт оруулах ийм саналыг оруулж ирсэн. Эмээр иргэдэд үйлчлэхтэй холбоотой харилцааг боловсронгуй болгох зорилгоор эмийн зохистой хэрэглээ гэсэн зүйлийг нэмж эмийн хаяглалт, тэмдэглэгээнд тавих шаардлагыг шинээр хуульчилж өгөхөөр оруулж ирлээ. Эмийн эмнэл зүйн өмнөх судалгаа, эмнэл зүйн туршилтын асуудлыг зохицуулсан шинэ эмийн хэрэглээнд гаргах асуудлыг хуульчлан шинэ бүлгийг нэмж оруулсан.

Дараа нь, эмийн мэдээлэл, зар сурталчилгааны асуудлыг салгаж, тусад нь зүйл болгон эмийн сурталчилгаанд хориглох зүйлийг нарийвчлан зааж өглөө. Засгийн газраас өргөн барьсан Эм, эмнэлгийн хэрэгслийн тухай хуулийн шинэчилсэн найруулгын төслийг Нийгмийн бодлого, боловсрол, соёл, шинжлэх ухааны байнгын хорооны ажлын хэсгээр хэлэлцсэний үндсэн дээр дараахь дүгнэлтийг бид гаргаж байна.

1.Эмийн үйлдвэрлэл, импорт, экспорт,түгээлтийн төрийн  зохицуулалт гэсэн шинэ зүйлээр эмийн үйлдвэрлэл, импорт худалдаанд хяналт тавьж, зохицуулалт хийх үүрэг бүхий Засгийн газрын  хэрэгжүүлэгч агентлаг эмийн зохицуулалтын газрыг бий болгох асуудлыг санал болгож, ажлын хэсгийн гишүүд оруулж байгаа. Энэ бол Монгол Улсын Засгийн газраас өргөн барьсан  хуулийн төсөлд байхгүй байсан.

Өчигдөр хуралдсан бүлгүүдийн хурал дээр Ардчилсан намын бүлэг, Хувьсгалт намын бүлэг дээр энэ асуудлыг оруулж, хэлэлцүүлсэн. Ингээд Ардчилсан намын болон Хувьсгалт намын бүлгүүд дээр эмийн зохицуулалтын газрыг бий болгох асуудал дэмжигдсэн. 

2.Зайлшгүй шаардлагатай эмийн үнийн дээд хязгаарыг Засгийн газраас тогтоодог болгох асуудлыг оруулж ирж байгаа. Өнөөдөр эмийн худалдаа нэлээн үнэ зохицуулалтгүй явж байгаа учраас эдийн засаг хүндхэн байгаа, ард түмний амьдрал ядуу байгаа, эмзэг байгаа ийм үед эмийг бизнес болгож ашиг олох зорилгоор хэд өндөр үнээр зарж борлуулж байгаа тогтолцоо бий болсон учраас үнийг өөрчлөх шаардлагатай байна гэж ажлын хэсгийн гишүүд үзсэн.

3.Хуулийн төслийн эмийн худалдаа гэсэн нэр томъёог эмийн түгээлт болгон өөрчлөх саналыг ажлын хэсгийн гишүүд гаргасан. Өнөөдөр эмийг худалдаа хийгээд ашиг олдог болгох биш, эм бол түгээлт гэдэг нэр томъёолол дор явах нь зүгээр юм гэсэн саналыг оруулж ирсэн.

Эмийн зөвлөлийн гишүүд ашиг сонирхлын зөрчлийн мэдүүлэг гаргадаг байх нь зүйтэй гэсэн саналыг мөн ажлын хэсгийн гишүүдээс гаргасан. Энэ бол өнөөдөр эмийн зөвлөлийн гишүүд дотор өөрсдөө эмийн үйлдвэртэй, эсвэл эмийн бизнес эрхэлдэг хүмүүс энэ эмийн зөвлөлийн гишүүдээр ажилладаг. Тийм учраас энэ хүмүүсийг тухайн өөрийнх нь бизнестэй холбоотой аливаа нэгэн санал орж ирж эмийн зөвлөлөөр хэлэлцэгдэх үед нь ашиг сонирхлын зөрчилтэй гээд тэр хүн өөрөө саналаараа тэр хурлаас татгалзаад гардаг байх ёстой гэсэн ийм зарчмын агуулгатайгаар энэ томъёоллыг оруулсан.

Дараа нь эмийн түүхий эдийг үйлдвэрлэл эхлэхээс өмнө итгэмжлэгдсэн лабораторийн шинжилгээнд хамруулж байх нь зүйтэй гээд. Өнөөдөр гурван толгойтой, гурван хяналтын механизм эмийн байгууллагуудын үйл ажиллагаанд явж байна. Тийм учраас нэгдсэн эмийн зохицуулалтын байгууллагатай болоод эндээ үнийн стандартыг, чанарыг хянадаг, шалгадаг болгох нь илүү зохимжтой юм. Тийм учраас лабораторийн шинжилгээнд хамруулж байх нь зүйтэй гэсэн ийм санал, томъёоллыг оруулсан байгаа.

Олон улсын нэр хүнд бүхий эмийн зохицуулалтын албанд бүртгэгдсэн эмийг түргэвчилсэн журмаар бүртгэхээр, зохицуулахаар бид ажлын хэсэг санал болгож оруулсан. Ардчилсан намын бүлгээс бас тодорхой санал орж ирсэн, АНУ болон Европын холбооны улсын стандартад нийцсэн эмийг импортоор оруулж ирэх асуудлыг зөвшөөрөөчээ гэдэг саналыг оруулж ирсэн. Энэ саналыг тойрч бид бас нэлээн ярилцсан. Өнөөдөр манайх Монгол Улсын мөрдөж байгаа хуулиндаа аль нэгэн улсыг, аль нэгэн тивийг зааж эмийг импортоор оруулж ирэх асуудлыг хуульчлах нь зохимжгүй юм. Үнэхээр Дэлхийн эрүүл мэндийн байгууллага, олон улсын стандартад нийцсэн эмийг импортоор оруулж ирэх асуудлыг зөвшөөрөх нь хуулийнхаа томъёололд илүү зохимжтой юмаа гэж үзэж бид ийм томъёоллоор энэ саналыг оруулж ирэхээр болсон. Олон улсын нэр хүнд бүхий эмийн зохицуулалтын албанд бүртгэгдсэн эмийг ямар нэг хүнд сурталчилгүйгээр, ямар нэг элдэв цаас бичиг баримт шаардахгүйгээр оруулж ирэх нь зохимжтой юм гэсэн ийм томъёоллоор оруулж ирсэн.

Дараа нь, биологийн идэвхт бүтээгдэхүүний үйлдвэрлэл, импорт худалдааг энэ хуулиар зохицуулахаар оруулж ирсэн. Өнөөдөр нэлээн сүлжээний маягийн биологийн идэвхтэй бүтээгдэхүүнийг оруулж ирдэг, сурталчилдаг болсон. Энэ нь нэлээн нэг төрлийн бизнес болсон гэж ойлгож байгаа. Тийм учраас энэ худалдааг бас энэ хуулиар нэлээн зохицуулах боломжийг бүрдүүлэх нь зүйтэй юм. Одоогийн хуулиар энэ нэлээн хаалттай, байхгүй байсан ийм заалтыг нэмж оруулж ирж байгаа. 

Дараа нь, тусгай зөвшөөрөлгүй хуулийн этгээд эм, эмнэлгийн хэрэгсэл, биологийн идэвхт бүтээгдэхүүнийг импортоор оруулж ирдэгийг хориглоё гэсэн заалтыг оруулж ирсэн. Энэ гол агуулга нь өнөөдөр эмийг импортоор оруулж ирэхдээ нэлээн ганзгын наймаа хэлбэрээр дураараа, иргэн хүн оруулж ирдэг. Тэгээд өнөөдөр хар зах дээр эмийг зардаг, хаана хадгалж байгаа, хамгаалж байгаа, зориулалт нь эмийн бүтээгдэхүүнийг хадгалж, хамгаалдаг дүрэм, журам стандартыг зөрчсөн иймэрхүү байдлаар эмийн бизнесийг эрхэлдэг явдал газар авсан байгаа учраас эмийг иргэн хүн импортоор эм оруулж ирэх асуудлыг ер нь хориглох нь зүйтэй юм гэж үзэж ийм хуулийн төслийг энэ зүйл заалтанд оруулсан байгаа. Өөрөөр хэлбэл, тусгай зөвшөөрөлтэй хуулийн этгээд лиценз авсан байгаа нөхцөлд энэ бизнесийг эрхлэх нь зүйтэй юм гэсэн.

Дараагийн нэг гол энэ хуулинд оруулсан нэмэлт, өөрчлөлт бол жороор олгох эмийг сурталчлахыг хориглоё гэж. Өнөөдөр эмч нар жор бичихээ байсан, хүмүүс жороо бичүүлээд эмээ авдаг ийм тогтолцоо байхгүй болсон. Тийм учраас өнөөдөр жороо бичдэг байя, жороор авдаг эмийг хатуу хуульчилж өгье. Энэ жороор олгох ёстой эмийг хэвлэл, мэдээллийн хэрэгслээр сурталчилдаг ийм зүйлийг хориглоё. Энэ бол талх биш, чихэр биш, бараа биш, бүтээгдэхүүн биш. Тийм учраас энэ бол хүний эрүүл мэндэд амаар ордог, хүнд өөрт нь нэлээн их суурь өвчнүүдийг бий болгодог ийм зүйл учраас энэ бол нэлээн  хориглох ёстой заалт юм гэж үзсэн.

Ардчилсан намын бүлгээс ирүүлсэн санал дээр жоргүй олгодог эмийг ч гэсэн сурталчлахыг хориглоё гэсэн ийм заалтыг оруулж ирсэн. Бидний ажлын хэсгийн үзсэнээр бол жоргүй олгодог эмийг зөв мэдээлэл, сурталчилгаа таниулах журмаар олон нийтийн мэдээллийн хэрэгслээр сурталчилдаг байж болох юмаа гэсэн зүйлийг бодолцоод энэ заалтыг авч үлдэх нь зүйтэй юмаа гэсэн ийм байдлаар томъёолж ажлын хэсэг дээр санал хураагдсан. 

Ингээд Монгол Улсын Засгийн газраас УИХ-д өргөн мэдүүлсэн Эм, эмнэлгийн хэрэгслийн тухай хуулийн шинэчилсэн найруулгын төсөл Байнгын хорооны ажлын хэсгээс гаргасан зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье.

Д.Арвин:-Хэлэлцэж байгаа асуудалтай холбогдуулаад хууль санаачлагчдаас асуух асуулттай гишүүд байна уу? Алтай гишүүн.

З.Алтай:-9.3-аас тодруулга авмаар байна. Эрүүл мэндийн асуудал хариуцсан төрийн захиргааны төв байгууллага, эмнэлгийн яаралтай болон нийгмийн эрүүл мэндийн тусламж, үйлчилгээнд хэрэглэх, эм, эмнэлгийн хэрэгсэл зориулалтын нөөцийн агуулахтай байж болно гэж. Энэ чинь хуучин эмийн зориулалтын улсын нөөцийн их том агуулах байсан шүү дээ. Энийгээ байхгүй болгоод нэгдүгээрт устгаад хувь улсуудад өгөөд ингээд байхгүй болгочихжээ гэж. Энүүгээр аягүй бол нөөцийн том агуулах барина гээд хөрөнгө мөнгө төсөвлөөд, мундаг том агуулах нь барих нь л дээ. Болно гэж байгаа юм чинь манай аваргууд энийг чинь хийчихье гээд дундаас нь мөнгө цохьё ч гэдэг юмуу, ямар учир байдаг юм,  хийвэл хийнэ шүү дээ. Энэ мөнгө хаана байна вэ?

Хоёрдугаарт, энэ эм гэдэг чинь өөрөө хор шүү дээ. Том хүчтэй. Хугацаа хэтрэх юм бол хүн ална. Удаан хугацаагаар хадгалж болохгүй, хугацаа дамжаатай, муудна, өөр яадаг юм. Тэгэхээр энийг чинь бензин гэдэг юмуу, нөөцийн өвс шиг ингэж нэг их айхтар баахан улсын мөнгөөр хурааж авчихаад, нөөцөлчихөөд, тэгээд дараа нь энэ чинь хэрэглэгдэхгүй байвал энийг чинь яах юм бэ? булах юмуу, эсвэл яах юм. Нэг бол эмнэлгийн бусад аптект шахах юмуу, үнийг нь хямдруулж байгаад. Ийм ийм сөрөг юмнууд гарах гээд байна.

Улсын нөөцийн агуулахтай, агуулахгүй Эм импекс энийг чинь зохицуулалт хийгээд яваад өнөөг хүртэл хэл амгүй яваад болж л байна шүү дээ. Заавал энэ болоод байгаа юмыг нэг том агуулах барья, баахан улсын төсвөөр эм нөөцлөе, юмыг яаж мэдэхэв гээд ингэж байхад энэ чинь ямар ч хэрэггүйгээр улсын мөнгө үрэн таран хийдэг юм бол саяны улсын нөөцийн бензин дээр бөөн хэл ам дагуулсан биз дээ. Баахан өндөр үнээр бензин авчихсан. Өнөөх нь эргээд борлогддоггүй, үнээ барихаа байчихсан, ууршаад алга болчихсон гээд яг энэнтэй чинь адилхан бөөн хэл ам гарлаа шүү дээ. Тэгэхээр Ламбаа сайд аа, энэ бол дэмий байхаа. Энэ бол хэрэггүй шүү дээ, та өөрөө мэдэж байгаа шүү дээ. Тэгж нэг их айхтар өчнөөн тонноор нь эм нөөцлөөд байх манайд шаардлага байхгүй шүү дээ. Эм нөөцлөх хэрэгсэл мөн ч юмуу, биш ч юмуу. Тэгэхээр агуулах хэрэгтэй ч юмуу, үгүй ч юмуу. Наадах чинь ийм учраас эргээд улсад бөөн хар гай болоод алдагдал болох юм биш биз гэж хэлэх гээд байна. Та бол надтай санал нэг байгаа шүү дээ.

С.Ламбаа:-Алтай гишүүний хэлж байгаа үнэн. Гэхдээ энэ 9.3-ыг яагаад ийм байдалтай болгож байна вэ гэхээр олон улсын байгууллагын тусламжаар орж ирж байгаа эм, эмнэлгийн яаралтай тусламж. Энэ эмнэлгийн яаралтай бол нийгмийн эрүүл мэндийн тусламж үйлчилгээнд хэрэглэх эм, эмнэлгийн хэрэгсэл гэж байгаа биз. Яг энэ зориулалтаар орж ирж байгаа юмнуудыг жишээлбэл, хадгалах, одоо бүр эм аюулгүй байдлын зохицуулалтын газар, тусгай газартай болохоор энэ хууль орж ирж байгаа шүү дээ. Яг энэ тохиолдолд үнэхээр энэ зайлшгүй олон улсын хөрөнгөөр хийгдэх юм гараад ирэх юм бол. Одоо хийе гэсэн олон улсын байгууллага байдаг юм. Өөрийнхөө юмыг хийх гээд байдаг, гэтэл хувийн юманд хийдэг байхгүй юу. Энэ нь хуульгүй учраас бид нар өнөөдөр болохгүй байгаа юм. Тийм учраас энэ бол зүгээр улсын төсвөөр агуулах барих тухай асуудал биш. Энэ яаралтай тусламжийн юмнуудыг цэгцлэх асуудал дээр ямар нэгэн улсын шинж чанартай ийм төрийн мэдэлд байдаг байгууллага гарч ирэх тохиолдолд энийг байгуулах эрх зүй нь хуульд байх ёстой гэдэг үүднээс байж болно гэж оруулж ирж байгаа юм. Тэгэхгүй энэнээс болоод жишээлбэл, вакциныг хадгалах тухай асуудал чинь проблем болж байгаа шүү дээ. 

Би жишээлбэл Эм импексийн Болормаагийн Эм импексийн зааланд манай Монгол Улсын нийт жилийн нөөц нь 80-хан сая төгрөгийн эм, эмнэлгийн хэрэгсэл байдаг. Тэр тэнд л байж байдаг. Өнөөдөр гоц халдвартынх бол тэндээ байж байдаг жишээтэй. Тийм учраас энэ бол зүгээр байж болно гэдэг энэ өгүүлбэр нь олон улсын байгууллагууд энэ юмаа хийгээчээ, тэгэх юм бол бид нар өөрсдийнхөө олон улсын байгууллагын шугамаар орж ирж байгаа эм, вакцин болоод товлолын вакцины хадгалалт юман дээр чинь бид юмыг чинь хийгээд өгөх боломжтой гэдэг үндэслэлээр энийг зоосон юм.

З.Алтай:-Тэгэхээр миний ойлгосноор төсвийн хөрөнгөөр 80 сая, 100 саяын анальгин, аспирин авч та тэнд дарахгүй нь байна шүү дээ.

С.Ламбаа:-Энэ бол яаралтай тусламжийн л.

Д.Оюунхорол:-Ер нь Эм импекс концерн бол 2004 онд 49 хувь нь хувьчлагдаад, 2006 онд 51 хувь нь хувьчлагдаад, 100 хувийн төрийн өмчийн мэдэлд шилжчихсэн. Тийм учраас өнөөдөр төрийн өмчийн мэдэлд байгаа эм, эмнэлгийн хэрэгслийн нөөц бол байдаггүй юм байна. Тэгэхдээ яаралтай тусламжийн асуудал бас асуудал болж үүсдэг гэж байгаа юм. Тэгэхээр хуулиндаа энийг оруулах ёстой юм.

Д.Арвин:-Даваасүрэн гишүүн
Ц.Даваасүрэн:-Би хоёр зүйл тодруулъя гэж бодож байна. Нэгдүгээрт, биологийн идэвхт бүтээгдэхүүн гээд байгаа чинь сапламент, добавкууд мөн үү? Энэ чинь хуучин бүртгэлд ордоггүй байсан тийм ээ? Одоо бүртгэлд оруулдаг болж байгаа юм байна гэж би ойлголоо. Ер нь энэ эм бүртгүүлэх асуудал аягүй төвөгтэй. Ерөөсөө мафжсан гээд хэлчихвэл бараг болохоор. Би малын эмэн дээр мориныхоо хэдэн добавкийг авах гэж үйлээ үздэг. Нэг болохоор добавк болохоор бүртгэлгүй гээд байдаг юм. Тэгсэн мөртлөө хил дээр болохоор бүртгэлтэй гээд ингээд зовоогоод болж өгдөггүй, шийдэгддэггүй ийм юм байдаг юм. Тэгэхээр энэ нэмэлт бүтээгдэхүүнүүдийг тэгж зовоох чиглэл рүү явчихав уу? нэгдүгээрт, ингэх шаардлага байсан уу? хүнсний нэмэлт бүтээгдэхүүнүүдийг.

Хоёрт, Ламбаа сайдад эхнээс нь анхаараач гээд хэлээд байсан юм бол одоо энэ хууль гарснаар антибиотикийг хүнс шиг хэрэглэдэг юм зогсох уу? одоо чинь гэдэс өвдөнгүүт ливомецитин гээд зүгээр л очоод авчихна шүү дээ, ямар ч асуудал байхгүй. Ампициллиныг зүгээр л очоод авчихна шүү дээ, ямар ч асуудал бахгүй. Гэтэл жишээлбэл, манай эхнэр эмэгтэйчүүдийн эмч байлаа гэхэд чи алив ампициллин бичээд өг гэвэл бичиж болох уу? энэ нь яаж зохицуулагдсан юм бэ? дурын эмч, дурын антибиотикийг бичих үү, аль эсвэл яг өөрийнхөө хариуцаж байгаа, өөрийнхөө эмчилгээ хийж байгаа эрх авсан тэр эмчилгээнийхээ зориулалтын жор бичих үү?

Д.Арвин:-Ламбаа гишүүн
С.Ламбаа: -Даваасүрэн гишүүний яриад байгаа энэ асуудал энэ зохицуулалтандаа орчихсон байгаа. Ерөөсөө манайх хүнсний нэмэлт бүтээгдэхүүн гээд байгаа юмыг бүртгэлгүй оруулж ирснээс болоод одоо эм, энэ хоёрыгоо ч ялгахаа байчихаад байгаа юм Монгол Улс. Хүн дээрээ. Тийм учраас бүртгэлтэй болгоод, харин бүртгэлтэй орж ирж байгаа юм маань эмийн сангаар биш, хүнсний бүтээгдэхүүн зардаг дэлгүүр, эмийн сан, бүх газруудаар чөлөөтэй худалдаалдаг дэлхийн тэр тогтолцоо руу шилжүүлээд оруулаад ирж байгаа, эмийнхийг. Бүртгэлийнх нь хүнд суртлын… ерөөсөө энэ бүртгэлийнхээ тогтолцоог өөрчилчихөж байгаа шүү дээ. Өөрөөр хэлбэл,  саяны эмийн зохицуулалтын газар гээд бие даасан газартай болно гэдэг чинь ерөөсөө яамаар дамждаг, энэ юмаар дамждаг бүх юмнуудыг нь байхгүй болгож өгөх гэж байгаа байхгүй юу. Нэг л газар ерөөсөө эмийн бүртгэл, чанар аюулгүй байдал…
Ц.Даваасүрэн:-Бид нар гадаадын үйлдвэрийн минимум ордер гээд авч байгаа хэмжээнээс хамаагүй бага авдаг байхгүй юу. Тэгэхээр бүртгэлийнхэн юу нэхдэг вэ гэхээр нэг их айхтар олон сертификат энээ тэрээ юм нэхдэг байхгүй юу. Ийм ийм юмны бүртгэлийн гээд. Тэгэхээр нөгөө гаднын компани манай авч байгаа юм жаахан учраас тийм юм ерөөсөө гаргаж өгдөггүй байхгүй юу, тоодог ч үгүй. Тэгээд гааль дээр болохоор манайхан тийм юм нэхээд суучихдаг юм, хяналтынхан.

С.Ламбаа:-Даваасүрэн гишүүний энийг түргэвчилсэн гээд, олон улсын стандартад бүртгэлтэй болчихсон, олон улсын юугаар хүлээн зөвшөөрөгдсөн юмыг түргэвчилсэн журмаар оруулна гэдэг энэ өгүүлбэр орж байж л наадах чинь хямдрах гэж байгаа байхгүй юу. Тэгэхгүй бол яг адилхан нөгөө юмаар яваад байгаа байхгүй юу. Ерөөсөө стандарт байна уу, цөмийг нь заавал 3 сар, 6 сар хянан гээд суугаад байдаг. Тийм учраас олон улсын том шинж чанартай эмнэлгүүдийн олон улсын шинж чанарын үйлчилгээтэй байж байгаа эмнэлгүүдийн орж ирж байгаа эм түргэвчилсэн журмаар, хөнгөлөлттэй юугаар, Эрүүл мэндийн сайдын тушаалаар шууд ордог ийм тогтолцоо руу шилжүүл гээд хуульчилж өгч байгаа байхгүй юу. Тэгэхгүй бол яг л нөгөө ганцхан юмаар яваад байсан байхгүй юу, манайх. Тийм учраас энийг хөнгөвчлөөд өгчихсөн.

Харин манай намын гишүүдийн бүлэг дээрээс гарсан саналуудыг түрүүнд Оюунхорол гишүүн хэллээ л дээ, Даваасүрэн гишүүн ээ. Ер нь аливаа нэг АНУ-д бүртгэлтэй эмийг ч юмуу, Европын холбооны стандартын бүртгэлтэй эмийг Монгол Улсад бүртгэлгүйгээр шууд оруулна гэж ямарваа нэгэн  хуульд хийж болдоггүй. Манай улс өөрөө тусгаар тогтносон улс нэгдүгээрт. Хоёрдугаарт, тэгсэн тохиолдолд хятадыг яах вэ гэдэг асуудал гарч ирж байгаа юм. Хятадын эмийг яагаад манай улсын эмийг болохоор бүртгэх гээд байгаа юм та нар гээд. Тийм учраас би энд юу гэж хэлсэн бэ гэхээр олон улсын стандартад нийцсэн эмийг шууд түргэвчилсэн маягаар оруулдаг гэдэг утгаар оруулж ирж, ажлын хэсэг найруулж оруулж ирж байгаа. Энэ нь маш зөв. Өөрөөр хэлбэл, маш хурдан оруулж ирнэ гэсэн үг шүү дээ. Ямар нэгэн хүнд сурталчлалгүйгээр оруул гэсэн үг.

Д.Арвин:-Даваасүрэн гишүүн
Ц.Даваасүрэн:-Хүнсэнд хэрэглээд байгаа шиг антибиотик.

С.Ламбаа:-Ер нь жорынх нь асуудлыг маш их тодорхой болгочихож байгаа учраас болно гэж үзэж байгаа.

Д.Оюунхорол:-Ажлын хэсэг дээр нэлээн их ярьсан асуудал бол энэ хүнсний нэмэлт бүтээгдэхүүнийг оруулж ирж байгаа энэ асуудлыг яаж шийдэх юм бэ гэж. Олон улсад ийм байна л даа. Хамгийн ядуу, буурай байгаа орнуудад хүнсний нэмэлт, бүтээгдэхүүнийг оруулж ирж бизнесээр зардаг ийм сүлжээ асар их орж ирж, хүмүүсийг нэлээн эдийн засгийн хувьд доройтуулдаг юм байна. Манайх энэ нэлээн газар авсан, манайх ямар ч хяналтгүй энийг оруулж ирдэг ийм төв нь болж байгаа юм шиг байна, Монголд. Тийм учраас энийгээ нэлээн жаахан зохицуулалтанд оруулаад хуулиараа энийг зохицуулах шаардлагатай юм байна гэж үзсэн учраас бид нар энэ хуулинд нэмэлтээр оруулж ирсэн, сая. 

Мөнхдэлгэр дарга хариул даа.

Д.Арвин:-Юу гэж оруулж ирсэн бэ?

Д.Оюунхорол:-Хориглох, хянах. Бүх асуудлыг энд зохицуулж өгье гэж оруулж ирж байгаа. 

Ч.Улаан:-Хүнсний нэмэлт бүтээгдэхүүн орж ирээд байгаа чинь тэр чинь аль болохоор өндөр хөгжилтэй улс орнуудад хэрэглэдэг бүтээгдэхүүн л орж ирж байгаа шүү дээ. Харин тэр ядуу буурай улс орны чинь ард иргэд хүнс тэжээлээрээ шаардлагатай нөгөө витамин, эм тэжээл юмнуудаа авч чаддаггүй учраас тэр орнууд руу илүү дэмжлэг болгож ийм бүтээгдэхүүнээ оруулдаг гэсэн тийм ойлголттой байдаг юм шүү дээ, би. Тэгэхээр би бүдүүлэг буруу ойлголттой байна уу? тэрнийг хориод хаячихаар зөв юмуу? тэр хэрэглэж байгаа хоол хүнснийх нь нэр төрөл нь цөөн, чанар нь муугаас болоод ядуу буурай орны иргэд чинь хоол хүнсээрээ шаардлагатай эм бодис элементээ авч чадахгүй байгаа учраас нэмэлт бүтээгдэхүүнүүд тэр лүү орж ирж байна, тэрнийг нь нөхөх зорилгоор гэдэг агуулга байгаа гэж би ойлгоод байдаг. Тэгсэн та нар чинь шал эсрэгээр ойлгоод ядуу буурай орнуудад бизнес хийж байгаа учраас хорих гэж байна гэсэн санаа яриад байна уу, үгүй юу?

Д.Оюунхорол:-Бас тийм юм байдаг юм байна. Жишээлбэл, өргөн хэрэглээнд хэрэглэгддэг эмийн бүтээгдэхүүнийг зарим нэгэн төрлийг нь оруулчихаад тэгээд өнөөдөр илүү өндөр үнээр, энэ бол хүнсний нэмэлт бүтээгдэхүүн гэж добавк маягаар үнэлээд тэрнийгээ өндөр үнэтэй оруулж ирж зардаг ийм сүлжээ дэлхий нийтээрээ бий болсон юм байна.

Ч.Улаан:-Тэр сүлжээ бол ганц нэг сүлжээ л байгаа шүү дээ.

Д.Оюунхорол:-Нөгөө талаас нь үзэхэд тийм хоёр агуулгатай л явж байдаг юм байна. 

Д.Очирбат:Ер нь добавк хүнсний нэмэлт бүтээгдэхүүнийг яг эмийн түүхий эдтэй зэрэгцүүлж, чангатгаж хорих асуудал байж болохгүй. Жишээлбэл, миний хэлэх гэж байсан юмыг Улаан гишүүн хэллээ л дээ. АНУ-д хэрэглэгдэж байгаа добавк нэмэлт бүтээгдэхүүнүүдийг манайд яг адилхан л хэрэглэж байгаа шүү дээ. Тэрнийг ядуу буурай оронд зориулсан гэж ялгаж салгаж ойлгож болохгүй байхгүй юу. Жишээлбэл, өнөөдөр бид нар идэж байгаа хүнснийхээ нүүрс, ус, хэдхэн гурил, мах ийм юманд л эргэлдээд байгаа байхгүй юу. Тэрний эсрэг шимт бодисууд, химийн бодисууд, витаминууд байна, добавкууд байна. Энэ юмыг энэнээсээ нөхөж авах боломж, бололцоогий нь энэ добавк бүтээгдэхүүнүүд чинь олгож байгаа байхгүй юу. Тэгэхээр энийг эмтэй цуг харьцуулж, эмтэй юм шиг эмийн бүртгэлд оруулж чангатгаж, хил гаалиар оруулахыг нь хааж ингэж ерөөсөө болохгүй. Энэ нэгдэх асуудал, саяны ярьсан асуудал дээр ярьсан юм. Дараагийнхаа асуудлыг шууд ярьчих уу?

Ч.Мөнхдэлгэр:-Антибиотикийн хувьд одоогийн энэ хуулийн төсөл дээр эмийн зохицуулалтын газар байгуулна гэсэн. Энэ зохицуулалтын газар маань илүү хүчтэй хяналт тавих ийм боломжтой болно.

Хоёрдугаарт, 17-р зүйл дээр жор бичилтийн асуудлыг өмнө нь хууль дээр байгаагүй шинээр хуульчлаад жорыг эмч яаж бичих вэ, эмийн сангаас яаж олгох вэ гэдгийг заагаад өгчихсөн байгаа.

Ц.Даваасүрэн:-Жишээлбэл, яг эмч бол өөрийнхөө эмчилгээ эрхлэх лицензийнхээ дагуу эм бичих үү, дураараа эмэгтэйчүүдийн эмч хаа хамаагүй гэдэсний эм бичих үү?

Ч.Мөнхдэлгэр:-Антибиотикийг тэгж бичиж болно шүү дээ. Эм бичих эрх авсан, тангараг өргөсөн эмч, тамгаа авсан эмч л бол эмийг бичиж болно.

Мансууруулах, сэтгэцэд нөлөөт эмийн хувьд бас жаахан хязгаарлалт байна. Бичиж болно. Бичилгүй яахав. Одоо мөрдөж байгаа журмаар ч гэсэн дээд мэргэжлийн эмч эм бичиж болно.

Биологийн идэвхт нэмэлт бүтээгдэхүүний хувьд илүү тэгж хязгаарласан юм байхгүй. Одоо бол Хүнс, хөдөө аж ахуйн сайд, Эрүүл мэндийн сайдын хамтарсан тушаалаар биологийн идэвхт бүтээгдэхүүнийг бүртгээд явж байгаа. Гэхдээ маш хөнгөн журмаар бүртгэж байгаа. Ерөөсөө хүнсний хэмжээнд хүнд металл, хөгц мөөгөнцөрийг шалгаад тэгээд л бүртгэж байгаа. Тэр зарчмаа л энэ хуулинд оруулсан. Хуучин Эрүүл мэндийн хуулинд бас тусгай зөвшөөрлөөр оруулна гэсэн заалт нь байсныг энэ хууль руугаа оруулсан. Илүү юм юу гэхээр сүлжээгээр зарахыг л хориглосон байгаа.

Эмийн нэр хүнд мууддагийн нэлээд нь энэнтэй холбоотой байгаа байхгүй юу. Жишээлбэл, хорт хавдар тусчихсан хүнийг сүүлийн шатандаа орчихсон хүнийг биологийн идэвхт бүтээгдэхүүн, 1 сая төгрөгийн бүтээгдэхүүн хүнд худлаа хэлээд сурталчлаад өгчихдөг. Дараа нь мэдээж нөгөөдөх маань үйлчлэхгүй ингээд гомдол гардаг.

Телевизээр явж байгаа зар сурталчилгааны 70, 80 хувь нь бараг биологийн идэвхт бүтээгдэхүүн байдаг. Гэтэл эмийг буруу сурталчилна гэдэг юмнууд гарч байгаа учраас энэ асуудлуудыг л зохицуулсан. Илүү хатуу хяналт нэмээгүй.

Д.Арвин:-Даваасүрэн гишүүн
Ц.Даваасүрэн:-Ер нь хараад байхад биологийн нэмэлт бүтээгдэхүүн, нэмэлт тэжээлийг хорих чиглэл рүү болоод байгаа юм байна шүү дээ. Жишээлбэл, бүртгэчихсэн байлаа гээд тэр бүртгэчихсэн юмыг хорт хавдартай хүнд аваачаад өгчихөж магадгүй шүү дээ. Бүртгэлээ гээд тэрнийг чинь шийдэхгүй байна шүү дээ. Тийм учраас би ингэж бодоод байна л даа. Ер нь биологийн нэмэлт бүтээгдэхүүнийг ингэж болохгүй байхаа. Яагаад гэвэл, лав л би уучлаарай, малын эмэн дээр яриад байна шүү дээ. Ялгаа байхгүй ийм юм руу орчих гээд байна. Би тэр нэг 2, 3 нэмэлт бүтээгдэхүүнийг оруулж ирэх гэж үйлээ үздэг байхгүй юу. Нэг нь үзсэнээ л энд нэг бодис байна, энэ бол эмэнд ордог юм гээд нэг нь чангаачихдаг байхгүй юу. Нэг дээр нь очихоор үзэж байснаа энэ зүгээр энэ уг нь добавк та зүгээр л оруулах юм байна шүү дээ гээд бичиг хийж өгдөггүй юм. Тэгээд гааль, эмнэлгийн байгууллага, мэргэжлийн хяналт гурвын дунд гүйлгээд байдаг байхгүй юу. Ерөөсөө шийдэж өгдөггүй юм. Сүүлдээ тэгээд ер нь бараг бөөн юм болж болж хувийнхаа хэрэгцээнд хэдхэнийг авдаг байхгүй юу. Бөөнөөр оруулж ирж ерөөсөө чаддаггүй юм.

Тэгэхээр энэ нэмэлт бүтээгдэхүүнийг ингэж хорих тухай асуудлыг бид нар ярьж болохгүй. Нэг ёсондоо энэ аягүй хүнд суртал руу оруулчихаж байна гэсэн үг. Одоо бүртгэдэггүй мөртлөө тэгээд байдаг байхгүй юу. Бүртгэнэ гэхээр наадах чинь үндсэндээ хаах гэж байна гэсэн үг.

С.Ламбаа:-Бүртгэнэ гэдэг нь хорьж байгаа тухай асуудал биш. Манайд сүлжээний бизнес чинь дэндэж байгаа байхгүй юу. Яагаад бүртгэдэг болох гээд байна вэ гэхээр дэлгүүр болон аптекаар худалдаалдаг тогтолцоогоор чинь явуулах гэж л. Бүртгэгдсэн юм нь энүүгээрээ яваг. Ерөөсөө бүртгэхгүй бол өнөөдөр жишээлбэл, бүх хүн хармайлчихсан л явж байгаа шүү дээ, энэ сайн гээд. Тэгээд яваад байгаа. Тэгээд тэр нь маш том бизнес болоод хувирчихсан. Сүлжээний бизнес болоод хувирчихсан.  Тэгээд сүлжээгээр оруулж ирж байгаа хүнээ аймаар өндөр урамшуулал зарлачихсан.

Ц.Даваасүрэн:-Бүртгээд хэрэггүй ээ.

Д.Очирбат:-Хяналт байхгүй бол болохгүй. Ламбаа сайд энийгээ хамгаалаад байхын хэрэг байхгүй. Захиргааны хяналт байхгүй, мэргэжлийн хяналт нь байхгүй, тэр лүүгээ орж явдаггүй, анхааралгүй байсан байхгүй юу.

Ц.Даваасүрэн:-Бүртгэсэн ч гэсэн нууна, хулгайгаар болно, цүнхэндээ хийж орж ирнэ. Тэрнийг хорьж чадахгүй байхгүй юу.

Д.Очирбат:-Хөнгөлөлттэй юугаар бүртгээд  хямдралтай, хөнгөлөлттэй, шуурхайгаар гаргадаг байх ёстой байхгүй юу. Бүр битгий бүртгэ гэж байгаа юм биш.

Ц.Даваасүрэн:-Харин аптек, дэлгүүрээр гэдгийг нь хатуу хийгээд өгчихье. Гэхдээ дэлгүүр гэдгээ сайн ялгаж өгөхгүй бол киоскоор зарах уу, үгүй юу гэдгийг нь. Дэлгүүр нь тийм түвшний дэлгүүр, аптекаар байна гэдгийг хийгээд бүртгэх тухай асуудлыг хүнсний добавк дээр дэмий байх л гэж бодож байна. Тэрнийг санал хураалгаад шийдье. Би бол эсрэг саналтай байна шүү.

Хоёрт, би энэ жор бичиж байгаагаар хааж чадахгүй юм байна гэж ойлголоо. Ялгаа байхгүй дурын эмчээсээ очоод надад тийм юм бичээд өгөөч гэдэг энэ нь хэвээрээ л үлдэх юм байна шүү дээ.

Д.Арвин:-Энийг санал хураах үедээ ярья. Очирбат гишүүн нэгдүгээр асуулт ойлгомжтой болсон, санал хураах үеэр ярья.

Д.Очирбат:-Би ажлын хэсгээс нэг зүйл асууя. Ер нь үндэсний үйлдвэрлэлээ дэмжих энэ төсөл дээр үндэснийхээ уламжлалт түүхий эдийг, уламжлалт эм тан олгох тал дээр яаж дэмжсэн бодлого хийсэн юу оруулсан юм бэ? ажлын хэсэг дээр юу ярьсан бэ? орж байгаа юм юу байна вэ гэж. Би ажлын хэсгийн хуралдааныг түрүүнд тасалсан учраас орж чадаагүй л дээ. Тэгэхдээ дахиж нэмж асуумаар байна. Ер нь импортоор орж ирж байгаа эмийг чинь орлохуйц тийм чанартай, уламжлалтай тийм бүтээгдэхүүн уламжлагдаж ирсэн эмийн бүтээгдэхүүн байна шүү дээ. Монголд чинь. Уламжлалт эм тангууд байна. Тэрнийгээ орчин үед нь болгоод, орж ирдэг бүтээгдэхүүнээсээ илүүтэйгээр илүү гарахуйцаар дотоодынхоо уламжлагдсан тэр эмийг илүү гаргаж өгөх бодлого хэрэгтэй байхгүй юу, өнөөдөр. Энэ дээрээ ярьж өгөөч.

Д.Арвин:-Оюунхорол гишүүн
Д.Оюунхорол:-Энэ хуулийн 6-гийн 1-д заасан төрийн зохицуулалтын дараахь үйл ажиллагаагаар хэрэгжүүлнэ гэсэн заалтан дээр байна. 6.2.1 дээр эм, биологийн идэвхт бүтээгдэхүүний бүртгэл зах зээл дахь чанар, аюулгүй байдал, тандалтын судалгааг энэ хуулиар авч явах нь зөв юмаа гэж үзэж байгаа юм. Энэ бол ажлын хэсгийн оруулсан нэмэлт. Улаан гишүүний түрүүний ярьдаг бас тэр. Ер нь өнөөдөр эм, биологийн идэвхт бүтээгдэхүүний бүртгэл, зах зээл дахь чанар, аюулгүй байдлын тандалт судалгаа нь байхгүй байгаа учраас хэтэрхий сүлжээний бизнес болж байна. Энэ бол хүмүүсийн эдийн засагт хүндрэл учруулж байна. Тэр агуулгаар нь. Энэ томъёоллыг оруулсан юм.

Д.Очирбат:-Биологийн идэвхт саяныхаа юмыг орхичихсон шүү дээ. Би уламжлалт анагаах ухаан.

Д.Оюунхорол:-Би түрүүний гишүүдийн асууж байгаа нийтлэг асуултанд хариулж байна. Яагаад хүнсний нэмэлт бүтээгдэхүүний асуудал яригдаад байгаа юм бэ гэдэг дээр тэрнийг тайлбарлаж байна. Бид нар хуулин дээр ийм тандалт, судалгаа төрийн зүгээс байх ёстой юм гэж үзэж оруулсан гэдгийг хэлж байна.

С.Ламбаа:-Очирбат гишүүний яриад байгаа. Бид нар ажлын хэсэг дээр өглөө ярьж байгаад үндэсний төрөөс дэмжих бодлого нь тусдаа байдаг учраас энэ байх хэрэг байна уу, үгүй юу гээд хасчихаад байгаа л даа. Тэрнээс яг таны асуусан асуулт. Ер нь таны өөрийн чинь тавьж байсан асуулт. Импорт орлох эм, эмнэлгийн хэрэгслийн үндэсний үйлдвэрлэлийг төрийн бодлогоор дэмжинэ гэсэн өгүүлбэр байсан байхгүй юу. Тэгээд энийг өглөө төрийн бодлогоор дэмжинэ гэдэг нь бодлого нь батлагдсан байхад хуулинд ийм өгүүлбэр хэрэг байна уу, үгүй юу гэсээр байгаад ажлын хэсэг дээр хасагдаад орж ирчихээд байгаа юм л даа. Уг нь импортыг орлох эм л монголд хийж л байвал энийг маш сайн дэмжиж байх ёстой гэж ярьдаг. Гэтэл яагаад манай бүлгүүд дээр ярихад яагаад байна вэ гэхээр дэлхийн стандартын эмийг хэрэглэх юмнаас та нар татгалзлаа гэдэг юм яриад энийг эсэргүүцээд байгаа байхгүй юу.

Д.Очирбат:-Энэ чинь үндэснийхээ  маш уламжлалтай тэр түүхий эд импортоор орж ирэх эмийг дэмжиж өгөөд ийм юмыг яагаад хуульнаасаа хассан юм бэ гэж хэлж байгаа байхгүй юу. Энийг оруулах хэрэгтэй юм. Нэг үг өгүүлбэр чинь үндэснийхээ үйлдвэрлэлийг уламжлалт анагаах ухааныхаа юмыг дэмжиж өгч байгаа үг өгүүлбэр байгаа юм. Тийм учраас энийг яагаад, энийг би зарчмын зөрүүтэй саналаар бичиж өглөө. Эм, эмнэлгийн  хэрэгсэл, уламжлалт тэр ерөөсөө импорт орлохуйц гээд байгаа шүү дээ.

С.Ламбаа:-Импорт орлох эм, эмнэлгийн хэрэгсэл гэж байгаа юм.

Д.Очирбат:-Би сая ажлын хэсгээс асуусан асуултанд хариулсангүй л дээ. Уламжлалт анагаах ухаан гэдэг бол манайх аль хичнээн мянган жилийн өмнөөс европын шинжлэх ухаан, европын анагаах ухааныг энэ эмийг гарч ирээгүй байхад монголын уламжлалт анагаах ухаан Жүчши гэдэг судрандаа 404 өвчнийг эмчлэх ийм уламжлалт жорыг зохиож байсан байхгүй юу. Одоо хүртэл тэр уламжлалт анагаах ухааны жор яг хэмжээгээр, тэр бүтцээрээ өвчтөнөө эмнээд, эрүүл мэндийн байгууллагадаа туслаад, монгол уламжлалт анагаах ухааны жор хэвээрээ байгаа. Энийг нь дэмжих, яг л эм, эмнэлгийн хэрэгслийн хууль гарч ирж байгаа юм чинь энийг дэмжих ямар заалт, ямар яамнаас, санаачлагчдаас ямар асуудал орж ирсэн юм бэ?

С.Ламбаа:-Мөнхдэлгэрээ, уламжлалт анагаах ухааны заалтуудаа. Бид нар уламжлалт эм гэдгээ яг тодорхойлолтыг нь хүртэл цоо шинээр болгоод оруулаад ирсэн. Үүнтэй холбоотой хэд хэдэн заалтууд орсон байгаа. Тэрнийгээ тайлбарла даа.

Ч.Мөнхдэлгэр:-Уламжлалт эмийн асуудлыг эмийн хууль 1998 онд батлагдсанаас хойш зохицуулаад явж байсан. Энэ хуулийн шинэчилсэн найруулгын төсөл дээр хуулийн зорилтон дотроо эм, түүний дотор уламжлалт эм, био бэлдмэл, оношлуур гээд бүр тодруулж зааж өгсөн байж байгаа. 3.1.3 дээр уламжлалт эм гэсэн тодорхойлолтыг бүр цоо шинээр нэмж өгсөн байж байгаа. Эм гэдэг дотроо уламжлалт эм маань хамрагдаад явж байгаа болохоор эмийн улсын бүртгэлд нэг адил бүртгэгдэнэ. Одоогийн мөрдөж байгаа журмаар энэ асуудал нь зохицуулагдчихсан байж байгаа. Жишээлбэл, эмийн үйлдвэрүүдэд баримтлах стандарт буюу GMP-ыг Эрүүл мэндийн яамнаас боловсруулж баталсан. Тэрэн дотроос уламжлалт эмийн үйлдвэр ямар шаардлага  хангах вэ гэдгийг заагаад явчихсан байгаа. Тэгэхээр энэ хуулийн бүх заалтан дээр хянах, хэрэглэх бүх заалтан дээр адилхан уламжлалт эмийн асуудал хамрагдаад явж байна гэсэн үг. Эм гэсэн нэр томъёон дотор.

Д.Очирбат:-Хуучин ерөөсөө эмэндээ ч, энэ хуулиндаа ч уламжлалт гэдэг үг ганц ч байхгүй байсан байхгүй юу. Өнөөдрийг хүртэл уламжлалт анагаах ухааны салбар чиглэл, анагаах ухааны Эрүүл мэндийн шинжлэх ухааны их сургуулиас нь авахуулаад тэр аптектаа байгаа эм нь хүртэл хууль бус явж байгаа байхгүй юу. Худалдааны тал, уламжлалт эм гэдгийг зарим улсууд добавктай холиод ойролцоо юм шиг ойлгоод байгаа байхгүй юу. Ялгаж, салгаж, энэ сайхан уламжлалаараа хөгжиж ирсэн анагаах ухаан, энэ шинжлэх ухаанаа ялгаж, салгаж Эрүүл мэндийн яам нь ойлгож, холбогдох мэргэжилтнүүд нь ойлгож яваасай гэдэг үүднээс л энэ асуудлыг тавиад байгаа байхгүй юу.

Д.Дондог:-Очирбат гишүүний яриад байгааг би эртээд санал хэлээд гаргасан шүү дээ. Томъёолоод оруулчихаарай гээд. Энэ чинь ерөөсөө огт байхгүй байгаад байгаа шүү. Олон хүн санал тавиад байна. Гадаадад байгаа хүмүүс тавиад байна, дотор байгаа хүмүүс тавиад байна, нэг юм оруулах нь зүйтэй шүү гээд би эртээд уул нь санал хэлж л байсан юм даа. Уламжлалт эмтэй холбоотой.

Д.Очирбат:-Дондог гишүүн ч гэсэн маш сайн энийг анх эхэлж орж ирж байхад маш сайн ярьж байсан байхгүй юу. Жишээлбэл, Польш улсад монголын 400 гаруй эмч нар байна. Энэ дэлхийд Монгол Улсын нэрийг гайхуулж, уламжлалт анагаах ухааны эмээр тэр эмчилгээгээ гайхуулж явж байгаа байхгүй юу. Тэгэхээр өнөөдөр бид нар тэр улсууд юугаар дутаж байна вэ гэхээр хятадаас шаардлага хангасан хангаагүй эмийг аваачиж тэнд хэл мэдэх, мэдэхгүй аваачиж уламжлалт анагаах ухааны нэр хүндийг унагаад байгаа байхгүй юу. Яагаад тэгээд байна вэ гэхээр монголын төр засгаас та нар өөрсдөө тэр сайхан уламжлалт анагаах ухааныг хэрэглэдэг эм, эмнэлгийн хэрэгслээ хуулиндаа оруулж, зохицуулалтандаа хийж өгөхгүй энд аваад ирэх боломжийг олгохгүй байгаа учраас бид нар хятадын эмийг хэрэглээд байна гээд байгаа юм. 

Тэгэхээр миний санаа бол саяны хэлсэн санаанууд байхгүй юу. Энэ хуулиндаа яаж оруулж өгсөн юм. Яаж хийсэн юм? Уламжлалт эмнэлгийн тэр ажиллаж байгаа тэр эмч нарт монголын нэр хүндийг уламжлалт анагаах ухааныг өргөж яваа тэр эмч нарт энэ хуулийг гарснаараа тэнд байгаа эмч нарт тэр эмнэлгийн уламжлалт монгол эмээ хэрэглэчих тийм боломж яаж үүсэх юм, энэ боломжийг яагаад энэ дээр их дутуу орсон байна, ороогүй асуудлууд юу байна вэ, оруулах асуудлууд юу байна, надад ерөөсөө харагдахгүй байна л даа.

Д.Оюунхорол:-Чи бараг мэргэжлийн, энэ ангийг төгссөн мэргэжлийн эмч хүн байх.

Д.Очирбат:-Бараг биш би мэргэжлийн хүн
Д.Оюунхорол:-Тийм бол чи албан ёсоор томъёоллыг их сайн бичих хэрэгтэй юм байна. Энэ хуулийн 3.1.3-ыг уншаад үз дээ. Уламжлалт эм гэж хүний болон мал, амьтны өвчнөөс урьдчилан сэргийлэх, өвчнийг оношлох, эмчлэх зорилгоор тодорхой тун хэмжээгээр хэрэглэдэг уламжлалт анагаах ухааны жорын дагуу ургамал, амьтан, эрдэс болон үнэт эрдэнэс оруулан уламжлалт болон үйлдвэрийн аргаар бэлдсэн байгалийн гаралтай бүтээгдэхүүнийг хэлнэ гэж томъёолоод 3.1.3-т оруулчихсан байгаа. Шинээр оруулсан нэмэлт ажлын хэсгийн томъёолол. Энэ Дондог гишүүний гаргасан санал дээр үндэслэж энэ томъёоллыг бэлдэж оруулсан. 

Эм, эмнэлгийн хэрэгслийн тухай хуулинд Очирбат гишүүн ээ, ерөөсөө байгаагүй томъёоллыг шинээр нэмж оруулсан.

Д.Очирбат:-Энэ зөв байна. Оюунхорол гишүүн ээ.

Д.Оюунхорол:-Энэнээс өөр ямар юм нэмж оруулах гээд байгаа юм гэдгээ чи өөрөө хэл л дээ. Би чамд хэлж байна шүү дээ. Энэ томъёоллоос өөрөөр юу нэмж оруулах гэж байгаа юм бэ гэдгээ чи хэлмээр байна шүү дээ.

Гуравдугаарт, энэ хуулийн чинь заалтан дотор 12.1.4 дээр ийм өгүүлбэр нэмж орсон байгаа. Тухайн бүтээгдэхүүний үйлдвэрлэл эхлэхээс өмнө эмийн түүхий эд гэдэг дотор уламжлалт анагаах ухааны эмийн түүхий эд байна шүү дээ, эм бэлддэг. Тэр түүхий эд, туслах бодисыг итгэмжлэгдсэн лабораторийн шинжилгээнд адилхан хамруулдаг байя гэж оруулж байгаа юм. Яагаад гэвэл өөрөөр хэлбэл, бид уламжлалт эм гэдгээ бид нар дээр нь энэ хуулинд томъёолоод оруулчихаж байгаа учраас энийгээ ингэж томъёолж оруулах нь зөв юмаа гээд орууллаа шүү дээ. Өөр ямар аргументаар, ямар хуулийн төсөл, ямар заалт нэмж оруулах боломжтой гэж та үзэж байгаа юм бэ? энд өөрөөр хэлбэл, ажлын хэсэг дотор ихэвчлэн эмийн чиглэлийн эрүүл мэндийн салбарын бүх хүмүүс нь оролцож байгаа. Энэ хүмүүс, энэ саналыг энэ нь зүйтэй юмаа гэж бодоод томъёолж оруулж ирсэн. Та яг өөрөө хувь гишүүнийхээ хувьд яг ийм томъёоллоор энэ уламжлалт анагаах ухааны чиглэлийн өгүүлбэр оруулмаар байна гэдэг юмаа томъёол л доо.

Д.Очирбат:-Ийм ерөнхий юм яриагүй. Би ажлын хэсэгт ороогүй гэдгээ хэлж байна шүү дээ. Тэгэхдээ ийм ийм заавал ч үгүй орсон байх ёстой. Би энэ хуулинд чинь ийм юм орох ёстой юм. Ийм юм зайлшгүй байх ёстой юм гэж хэлж байна шүү дээ. Чи битгий над руу дайраад байна, чи энэ хуулинд оруулах гэж байгаа санал сонсох гэж байгаа биз дээ. 

Д.Арвин:-Очирбат гишүүн саналын томъёоллоо бичээд явуулчих. Ингээд Асуух асуулттай гишүүд дууслаа. Одоо санал хураалт явуулъя. Эхлээд ажлын хэсгийн санал хураалтыг явуулъя.

Төслийн 1-р зүйлийн “эмнэлгийн хэрэгслийг” гэсний дараа “биологийн идэвхт бүтээгдэхүүнийг” гэж нэмэх санал байна. Энийг дэмжиж байгаа гишүүд гараа өргөнө үү. 13-аас 7. Энэ санал дэмжигдлээ.

Д.Дондог:-Арвин гишүүн ээ, та саяныхаа саналыг ингэхгүй юу. Энэ ингээд нэмнэ гэж байна. Би жишээлбэл, яг юу нэмэгдэж байгаагаа мэдэхгүй болчихоод байна. Тэгэхээр зэрэг энэ хуулин дээр ингэж байна гээд холбоод өгчихвөл гишүүд санал нь өөр болно шүү дээ. Тэрнээс явсан гишүүд эсрэгээр л өгнө, өөр арга байхгүй, дэг нь тийм юм чинь. Ямар ч саналаа хэлээд явсан байсан эсрэгээр л өгнө шүү дээ. Тэгэхээр зэрэг ирцээ бүрдүүлж байж хуралдахгүй бол зарим саналууд нь унана шүү дээ. Гишүүдээ оруулж ирж хуралдахгүй бол болохгүй, өөр арга байхгүй. Зарим гишүүдийг дуудаж оруулж ирэхгүй бол болохгүй.

Д.Арвин:-Бадамсүрэн, Улаан гишүүн хоёрыг дуудаад оруулчих. Манай байнгын хорооны хурал өглөө 9.30-аас байсан шүү дээ. Эм, эмнэлгийн ажлын хэсэг чинь өнөөдөр 11 цагаас хуралдаж ажлаа дуусгаад хийе гээд тэгээд бид нар өглөө байсан хурлыг үдээс хойш болгосон.  3 дахь өдөр манай Байнгын хорооны хурлыг тавихаар сайдууд ерөөсөө орж ирэхгүй байна гэж манай гишүүд та бүхэн маань санал гомдол гаргаад байгаа шүү дээ. Тэгэхээр бид нар ерөөсөө 3 дахь өдрийн Засгийн газрын хуралдаанаар Байнгын хорооны хурлыг хийхгүй, зөвхөн манайх 2 дахь өдөр хийе гээд. Тэгээд 2 дахь өдөр өглөө 9.30-аас өнөөдөр хийх ёстой байтал Эм, эмнэлгийн хэрэгслийн ажлын хэсэг дуусаагүй байна гээд 11 цагт үдээс өмнө хуралдъя гээд хурал үдээс хойш болсон. Ер нь цаашдаа Байнгын хорооны хурал бол 2 дахь өдрийн өглөө хийж байя гэж бодож байгаа. Сайдуудаа байлгахын тулд бид тэгж тохирсон байгаа.

Д.Дондог:-Одоо тэгээд ирц бүрдүүлэхгүй бол унаад байх нь байна шүү дээ, наад саналууд чинь.

С.Ламбаа:-Ойлгомжгүй юм байхгүй шүү дээ. Уламжлалт анагаах ухааны асуудлыг Очирбат гишүүн яаж, ямар ч санал хураалгаж болно шүү дээ.

Д.Оюунхорол:-Одоо Очирбат гишүүн ээ, Дэгийн тухай хуулиар та томъёолол нэмээд бичвэл одоо санал хураагдаж болно шүү дээ.

Д.Очирбат:-Би эмч хүний хувьд ийм байх ёстой юм байна, энийг орсон юмуу, үгүй юмуу? оруулах ёстой юм, зайлшгүй байх ёстой юм байна гэж ярьж байна.

Д.Арвин:-Наадах чинь 6.2 дээр яригдана. Тэр үедээ ярья.

Д.Очирбат:-Тэр тодорхойлолт чинь их дутуу байна.

Д.Оюунхорол:-Нэмээд бичээд өгөөч дээ. 

Д.Одбаяр:-Би ганцхан юм асуух гээд байна. Энэ эмийн тухай хууль, Эм, эмнэлгийн хэрэгслийн тухай хууль, энэ дотор эм гээд нэг томъёолол байж байгаа. Энэ эм гэдэг томъёолол дотор чинь биобэлдмэл, уламжлалт эм хоёр чинь багтах юмуу, тусдаа юмуу? Багтанаа. Багтаж байхад тэгвэл уламжлалт эмээ та нар тусад нь салгаж дахин томъёолж байгаа юм байна, тийм үү? Яагаад гэхээр уламжлалт эмийг чинь тусдаа зохицуулалт шаардаад, эм гэдэг нь бас зохицуулалт шаардаад ингээд зөвхөн эм биш, түрүүнд би мэргэжлийн улсуудын хариултаас юу ойлгосон бэ гэхээр тэр нэмэлт бүтээгдэхүүн гэдэг чинь эм биш юм байна даа, нарийндаа ярих юм бол гэж ойлгоод байгаа байхгүй юу. 

Уламжлалт эм гэдэг маань бас шинжлэх ухааны эм миний ойлгож байгаагаар, уламжлалт гэдэг маань бас олон жил хэрэглээд явчихсан зах үйлийн шинжтэй. Тэгэхээр энэ эмнэлэг, эм гэдэг энэ бид нарын яриад байгаа эм маань би л тэгж ойлгоод суугаад байна. Ийм эмийн тухай ярихдаа бид нар энэнтэй хамаагүй, заавал хамаарах шаардлагагүй нэмэлт бүтээгдэхүүн болон уламжлалт эмийг оруулаад ингээд хоорондоо ийм ойлголттой суугаад байгаа юмуу гэж би тэгж бодоод суугаад байна шүү дээ. Хэрвээ та нар энийг эм гэдэг ойлголтон дотор уламжлалт эмийн юм багтаад явж байгаа юм гэвэл энэ тодорхойлолт чинь хэрэггүй болно. Энийг оруулсан гэвэл энэнд зориулсан тусгай зохицуулалтууд хаана юу нэмж орох вэ дагаад. Гэх мэтчилэн энэ дотор чинь байгаа байхгүй юу. Би бол энэ талаар сайн ойлголттой хүн биш. Гэхдээ яах аргагүй мэргэжлийн хүн нэг яриад, энэ чинь яриа гараад байгаа байхгүй юу. Энэ чинь тийм гоомой шийдчих асуудал биш шүү дээ.

Д.Оюунхорол:-Эм, эмнэлгийн хэрэгслийн тухай хуулийн шинэчилсэн найруулгын төсөл уламжлалт эм гэж тодорхойлолтыг шинээр нэмж орууллаа. Яагаад гэвэл энэ УИХ-ын гишүүдээс гаргасан санал байлаа. Тэгэхээр энийг юу гэж томъёолсон бэ гэвэл миний түрүүний уншдаг томъёоллоор томъёолсон. 

С.Ламбаа:-Томъёоллыг бол ойлгож байна. Энэ томъёоллын холбогдсон заалтууд нь хэд хэдэн газар орчихсон гэдгийг зарим гишүүд хэлээд байна шүү дээ. Саяны би Очирбат гишүүний хэлээд байгаа юмыг нэмж оруулах өөр юм байвал Их Хурлын гишүүд бичээд санал хураалгаж болно шүү дээ.

Д.Оюунхорол:-Дараагийн нэг томъёолол нь бол биологийн идэвхт бүтээгдэхүүн гэж юу гэж томъёолж оруулж байгаа юм бэ гэж асууж байна шүү дээ. Энэ хуулинд оруулсан биологийн идэвхт бүтээгдэхүүн гэж хүний бие махбодийн үйл ажиллагааг дэмжих шаардлагатай бодис, илчлэгийг нөхөх үйлчилгээ бүхий бүтээгдэхүүнийг гэж томъёолж оруулсан. Өөрөөр хэлбэл, саяны өөрийн чинь асууж байгаа. Ингээд өөрөөр хэлбэл, энэ томъёоллуудаа энэ хуулиндаа ингэж оруулах шаардлагатай байна гэж мэргэжлийн байгууллагууд томъёолж ажлын хэсэг дээр оруулж ирсэн саналаар бид нар ажлын хэсгийн санал болгоод оруулж ирсэн юм.

Д.Арвин:-1-р заалтаар дахин санал хураалгая. Төслийн 1-р зүйлийн “эмнэлгийн хэрэгслийг” гэсний дараа “биологийн идэвхт бүтээгдэхүүнийг” гэж нэмэх
Л.Лхагвасүрэн:-Дэгийн хуулийн 21.14-өөр энэ хуулийн 21.13-т заасан саналын нэг томъёоллоор 3 хүртэл удаа санал хурааж, 2 удаа олонхийн дэмжлэг авсан саналыг Байнгын хорооны санал, дүгнэлт гэж тооцон нэгдсэн хуралдаанд оруулах бөгөөд… гэж байгаа л даа. Тэгэхээр нэг саналаар 3 хүртэл санал хурааж болно.

Д.Арвин:-Одоо санал хураая.

Д.Дондог:-Арвин гишүүн ээ, протоколд нэг ийм юм хэлмээр байна. Яагаад гэвэл цөөнх болсон гишүүд санал гаргаж байгаа учраас дахин санал хурааж, цөөнхийн санал гэж хийхгүй бол наадах чинь саяны хэлж байгаа дэг зөрчигдөөд явах гэж байна шүү дээ.

Д.Арвин:-Дондог гишүүн ээ, түрүүнд ирцгүй байсан шүү дээ.

Д.Дондог:-Хуралдаан чинь ирцтэй гээд эхэлсэн шүү дээ. Энэ удаа гарчихлаа гэхэд дараа нь өөр юман дээр та нар хурааж байсан гээд дайрдаг байхгүй юу. Тэгэхээр зэрэг тэр гарцаар нь гарчихвал амар байхгүй юу. Хуулийнхаа гарцаар гарчихвал. Тэгэхээр цөөнх нь дахин санал хураалгах санал гаргалаа гээд хураагаад тэгээд л болоод явчихна шүү дээ.

Д.Арвин:-Төслийн 1-р зүйлийг эмнэлгийн хэрэгслийг гэсний дараа биологийн идэвхт бүтээгдэхүүнийг гэж нэмэх гэсэн санал байна. Энүүгээр дэмжье гэсэн санал хураая. 

Д.Очирбат:-Нэр томъёо чинь зөв юмуу, биологийн идэвхт бүтээгдэхүүн гэдэг чинь. Мэргэжлийн хүн байна уу?

Д.Арвин:-13-аас 7. Дэмжигдлээ. 

Д.Очирбат:-Биологийн идэвхт бүтээгдэхүүн гэдэг юмуу, биологийн идэвхт нэмэлт бүтээгдэхүүн гэдэг юмуу? Добавк гэж яриад байдаг.

С.Ламбаа:-Биологийн идэвхт бүтээгдэхүүн гэж нэрлэгддэг гэж мэргэжлийн улсууд хэлсэн юм. Нэмэлт бүтээгдэхүүн гэдгийг нь хассан юм. Добавк гэдэг үгийг монгол дээр бол хэрэггүй. Биологийн идэвхт бүтээгдэхүүн.

Д.Оюунхорол:-Очирбат гишүүн ээ, олон улсын хэрэглэж байгаа нэр томъёогоор нь авсан шүү.

Д.Арвин:-2-р санал. Төслийн 1-р зүйлийн 7.2, 9.2, 11.1.1, 11.1.5, 11.1.6, 11.1.7, 11.3, 15.7, 22.1, 24.1-ийн “худалдах” гэснийг “түгээх” гэж өөрчлөх санал байна. Энийг дэмжиж байгаа гишүүд гараа өргөнө үү. 13-аас 8. Санал дэмжигдлээ.

3-р санал. Төслийн 3.1.3 дахь заалтын “монгол…, …олон найрлага бүхий тан, талх, үрэл тосон хэлбэртэй” гэдгийг хасах гэсэн саналыг дэмжье.

С.Ламбаа:-Өгүүлбэр дотроос нь хасч байгаа юм байна лээ.

Д.Арвин:-Монголын уламжлалт анагаах ухаан гэдгийнхээ монгол гэдгийг хасъя гэж байна.

С.Ламбаа:-Уламжлалт эм гэдэг тодорхойлолтоос чинь энэ үгнүүдийг авч хаях гээд байгаа шүү дээ.

Ч.Мөнхдэлгэр:-Энэ дээр ажлын хэсэг дээр гишүүдийн гаргасан саналаар сая хассан. Тэгэхдээ энэ дээр сүүлийн үед уламжлалт эмүүд бас орчин үеийн хэлбэртэй болж, илүү өөр хэлбэрээр үйлдвэрлэх явдал их болчихсон. Жишээлбэл, хятадын уламжлалт эмүүдийг тарианы хэлбэрт ч юмуу, шахмал хэлбэрт оруулаад эд нар хийдэг болчихсон болохоор жаахан ерөнхий болговол өргөн илүү олон бүтээгдэхүүн хамрагдах юм гэдэг утгаар… уламжлалт эмийг арай илүү түлхүү болгох үүднээс. Ингэчих юм бол зөвхөн тан, талх, үрэл энэ хэд л ороод, бусад нь орохгүй болчих гээд байгаа юм.

С.Эрдэнэ:-Энд нэг хөгшин байдаг юм, лам, маарамба гэдэг юмуу. Тан, талх, үрэл тосон хэлбэртэй гээд. Энд тэндгүй ардын эмнэлгийн их өргөн хэрэглэдэг хэлбэр нь шүү дээ. Энийг хуульчлаад зохицуулаад өгөхийн оронд хасаад яваад байх юм бол энэ чинь цаашдаа зохицуулалтгүй яваад байна гэсэн үг шүү дээ.

Ч.Мөнхдэлгэр:-Бид нар харин илүү олон хэлбэрийг хамруулж, өргөжүүлэх гээд байгаа юм л даа. Явцуу биш болгох гэсэн юм л даа.

С.Ламбаа:-Очирбат гишүүн сайн мэдэх ёстой шүү дээ. 

Д.Очирбат:-Би Эрдэнэ гишүүний ярьсантай санал нэг байна. Жишээлбэл, уламжлалт эмнэлгийн төрийн бодлогоор зохицуулаад яг уламжлалт эмнэлгийн эмийг, маш цөөхөн шүү дээ. Жишээлбэл, маарамба уламжлалт эмнэлгийн оточ, тэр уламжлагдаж ирсэн  хөгшчүүлийн үйл ажиллагаа гэж байгаа. Тэр нэг талх өгч байгаа, тэр нэг тосон эм болгож өгч байгаа, үрэл болгож өгч байгаа тэрнийг хуулиараа больё гэсэн үг байна. Тийм үү?

С.Ламбаа:-Үгүй ээ, үгүй. Тан, талх, үрэл тосон хэлбэртэй гээд нэр заахыг энийг бүр ийм ганц нэгхэн ийм юм байснаас ургамал, амьтан, эрдэс болон үнэт эрдэнэс оруулан уламжлалт болон үйлдвэрийн аргаар гэж нэмж байгаа байхгүй юу, бүр өргөн болгож байгаа байхгүй юу. 

Одоо ойлгов уу? эрдэс болон амьтан, ургамал, үнэт эрдэнэс дотор чинь талх, тан бүгдээрээ яваа байхгүй юу.

Д.Оюунхорол:-Эрдэнэ гишүүний саяны хэлдэг өвөөгийн ламын эм бүгд орж байна гэсэн үг.

Д.Арвин:-Хасахыг дэмжье гэж байгаа гишүүд гараа өргөнө үү. 13-аас 10. Санал дэмжигдлээ.

4-р санал.Төслийн 3-р зүйлд дор дурдсан агуулгатай заалт нэмэх: 3.1.25.Биологийн идэвхт бүтээгдэхүүн гэж хүний бие махбодын үйл ажиллагааг дэмжих, шаардлагатай бодис, илчлэгийг нөхөх үйлчилгээ бүхий бүтээгдэхүүнийг.” гэж оруулах гэсэн санал байна. Энийг дэмжиж байгаа гишүүд гараа өргөн үү. 13-аас 10. Санал дэмжигдлээ.

5-р санал.Төслийн 4.5 дахь хэсгийг дор дурдсанаар өөрчлөн найруулах: 5.4.Энэ хуулийн 4.4-т заасан жагсаалтад орсон эмийн үнийн дээд хязгаарыг Засгийн газраас тогтооно.” гэж найруулах. Саналыг дэмжье. 13-аас 11.

6-р санал. Төслийн 5.2 дахь хэсгийн “ажиллах” гэснийг “гишүүдийн ашиг сонирхлын зөрчлийн мэдүүлэг гаргах” гэж өөрчлөх. Саналыг дэмжье.

С.Ламбаа:-Энэ дээр түрүүнд тайлбарласан даа. Өөрөө жишээлбэл, эмийн компанитай байх юм бол тэрэнтэйгээ холбогдсон санал өгөхгүй. Эмийн зөвлөлд байгаа гишүүн.

Д.Арвин:-13-аас 11. Санал дэмжигдлээ.

7-р санал.Төслийн 6-р зүйлийг дор дурдсанаар өөрчлөн найруулах:

6-р зүйл. Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспорт, түгээлтийн төрийн зохицуулалт.

6.1.Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспорт, түгээлттэй холбоотой үйл ажиллагааг төрийн зүгээс нэгдсэн зохицуулалтаар хангана.

6.2.Энэ хуулийн 6.1-д заасан төрийн зохицуулалтыг доорхи үйл ажиллагаагаар хэрэгжүүлнэ:

6.2.1.эм,биологийн идэвхт бүтээгдэхүүний бүртгэл, зах зээл дэх чанар, аюулгүй байдлын тандалт судалгаа,

6.2.2.үйлдвэрлэл, импорт, борлуулалт, түгээлтийн тусгай зөвшөөрөл
6.2.3.импорт, экспортын лиценз, хяналт зохицуулалт

6.2.4.чанарын баталгаажуулалт

6.2.5.эмийн үйлдвэрийн стандарт /GMP/-ын шаардлагыг хангасан тухай батламж 

6.2.5.эм зүйн үйл ажиллагаанд тавих мэргэжлийн хяналт
6.2.7.эмийн гаж нөлөөний хяналт 

6.2.8.эм, биологийн идэвхт бүтээгдэхүүний зар сурталчилгааны зөвшөөрөл, хяналт
6.2.9.зайлшгүй шаардлагатай эмийн үнийн зохицуулалт, хяналт
6.2.10.эмнэлгийн мэргэжилтнүүд болон олон нийтэд зориулсан эмийн талаархи хараат бус, бодит мэдээлэл

6.3.Энэ хуулийн 6.2-т заасан зохицуулалтыг эрүүл мэндийн асуудал хариуцсан төрийн захиргааны төв байгууллагын дэргэдэх эмийн асуудал эрхэлсэн төрийн захиргааны байгууллага гүйцэтгэнэ гэсэн санал байна. Энэ саналыг дэмжье гэдгээр санал хураалгая. 13-аас 11. Санал дэмжигдлээ.

8-р санал. Төслийн 7.1 дэх хэсгийг дор дурдсанаар өөрчлөн найруулах: “7.1.Хүний эм, эмнэлгийн хэрэгсэл болон мансууруулах, сэтгэцэд нөлөөт эм, тэдгээрийн угтвар бодис, биологийн идэвхт бүтээгдэхүүнийг үйлдвэрлэх, импортлох, түгээх тусгай зөвшөөрлийг эмийн асуудал эрхэлсэн төрийн захиргааны байгууллага олгоно” гэсэн саналыг дэмжье. 13-аас 11. Санал дэмжигдлээ.

9-р санал. Төслийн 11.2.2 дахь заалтын “худалдах” гэснийг хасах. 13-аас 10. Санал дэмжигдлээ.

10-р санал. Төслийн 12.1.4 дэх хэсгийг дор дурдсанаар өөрчлөн найруулах: “12.1.4.тухайн бүтээгдэхүүний үйлдвэрлэл эхлэхээс өмнө эмийн түүхий эд, туслах бодисыг итгэмжлэгдсэн лабораторийн шинжилгээнд хамруулах” гэснийг дэмжье. 13-аас 11. Санал дэмжигдлээ.

11-р санал. Төслийн 15-р зүйлд дор дурдсан агуулгатай заалт нэмэх: “15.9.3.Тусгай зөвшөөрөлгүй хуулийн этгээд, иргэн эм, эмнэлгийн хэрэгсэл, биологийн идэвхт бүтээгдэхүүнийг импортлох”. Дэмжье. 13-аас 10. Санал дэмжигдлээ.

12-р санал.Төслийн 16.3 дахь хэсгийн “багийн эмч” гэснийг “Сумын багийн хүний эмч” гэж өөрчлөх гэсэн саналыг дэмжье. 13-аас 11.

С.Эрдэнэ:-Нэг санал байна. Сумын багийн хүний эмч гэдэг юмуу, өрхийн хүний эмч гэх юмуу?

С.Ламбаа:-Өрхийн эмч гэж болохгүй. Өрх нь эм зардаггүй байхгүй юу. Тийм учраас сумын хөдөө байдаг багаа тодотгож өгч байгаа юм. Аймгийн төвийнхөн болно гэсэн үг байхгүй юу. 

Д.Одбаяр:-16.3 дээр чинь бага эмч гэдэг үг алга байна шүү дээ. Багийн эмчээ хэлээд байгаа юмуу?

С.Ламбаа:-Сумын багийн хүний эмч гэж байгаа юм.

Д.Одбаяр:-Томъёолол дээр чинь 16.3 дахь хэсгийн “бага эмч” гэснийг “сумын багийн хүний эмч” гэж өөрчлөх гэж байна. Бага эмч гэдэг нь энэ дээр чинь олдохгүй байна шүү дээ. Эх төсөл дээр чинь тийм үг байхгүй байна шүү дээ.

Д.Оюунхорол:-Эхлээд өргөн барьсан дээр ийм томъёолол байна. Багийн эмч орон нутгийн харьяаллын эмийн сангаас гэрээний дагуу авсан эм, эмнэлгийн хэрэгслээр үйлчлэх хүрээнийхээ хүн амд үйлчилж болно гэж байна уу? тийм томъёолол байгаа биз. Бид нар энэ дээр ямар өгүүлбэрийг нэмж оруулахаар болсон бэ гэвэл Сумын багийн бага эмч гэж. Өөрөөр хэлбэл, суман дээр байгаа баг гэж байна шүү дээ.

Д.Одбаяр:-Одоо бид нар санал хураах гэж байна. Бага эмч гэснийг Сумын багийн хүний эмч гэж өөрчлөе гэж санал хураах гэж байна шүү дээ. Бага эмч гэдэг үг маань хаана байгаад өөрчлөх гээд байгаа юм бэ гэж би асуугаад байна л даа.

С.Ламбаа:-Багийн эмч юм байна шүү дээ, Бага эмч биш. 

Д.Одбаяр:-Байхгүй юмыг өөрчлөнө гэж байхгүй шүү дээ.

Д.Очирбат:-Энэ дээр нэг асуулт байна. Ер нь эмч хүн юу бичдэг юм бэ? Жор бичнэ. Эмч хүн эм өгөх ёсгүй байхгүй юу. Жишээлбэл, ширээн дотроо нэг эм тавьчихаад энэ эмийг уугаарай, энэ эмийн сангаас энэ эмийг очиж аваарай гэх хориотой байхгүй юу. Тэгэхээр одоо энэ заалтан дээр чинь сумын эмчид хүний их эмчид нэг харьяаллын орон нутгийн эмийн сангаасаа авсан эмийг тэрүүгээрээ үйлчилж хүнд өгч болно гэж зааг өгчихсөн байна шүү дээ.

С.Ламбаа:-Үгүй. Одоогийнхоо хуулин дээр ч байгаа. Өөрөөр хэлбэл, Архангай аймгийн Цэнхэр сумын Орхон багийн эмч өөрөө эмээ өөрийнхөө хүрээний хүмүүст тараадаг хуультай байхгүй юу. Тэр нь энэ хуулиар зохицуулагдаж явж байдаг юм. Хуучин яагаад хүний эмч гэж байгаа вэ гэхээр хүн, малын эмч гэсэн байсан юм. Мал гэдгийг нь авчихаж байгаа юм.

Д.Очирбат:-Би нэг зарчмын юм сайдаас асуугаад байна шүү дээ, мэргэжлийн юм асуугаад байна. Эмч хүн зөвхөн жор л бичиж өгөх ёстой байхгүй юу. Ийм өвчинд ийм эм хэрэгтэй, энэ эмийг уух ёстой. Эмийг тараадаг байгууллага нь тэр эмийн сан. Түгээдэг байгууллага нь. Өгдөг энэ эмийг ийм ийм өдөр тутамд нь ингэж уугаарай гэдэг нь эмийн санч байхгүй юу. Тэгэхээр одоо энэ дээр чинь зөрчилдөөд багийн эмч нь багт ажиллаж байгаа хүний эмч нь энэ эмийг тараагаад өгөх болчихоод байна шүү дээ.

С.Ламбаа:-Энийг Мөнхдэлгэр юу гэж тайлбарладаг юм. Амьдрал дээр бол ерөөсөө Дорнод аймгийн багийн эмч хүнээ ч үзнэ, эмээ ч түгээдэг. Үүрэг гүйцэтгэдэг байхгүй юу. Өрхийн эмч чинь аймгийн төв дээр байдаг байхгүй юу.

Д.Очирбат:-Үгүй ээ, тэгэхээр чинь утгагүй. Сум, баг гэж байна. Хороо, дүүрэг, газар зүйн байршлаар нь тэр хуулийн үг үсгийг өөрчилж болохгүй.

С.Ламбаа:-Суманд бол эмийн сан байхгүй, аймгийнх нь эмч, манай сумын эмнэлгээсээ 50000 төгрөгнийхөө эмийг аваад явдаг байхгүй юу даа, хөөрхий минь. Амьдрал дээр тийм л байгаа л даа.

Д.Оюунхорол:-Монголын өргөн уудам газар нутагт нь зохицуулаад хийж байгаа хуулийн л заалт, ер нь бол.

Ч.Мөнхдэлгэр:-Энэ заалт 98 онд хууль батлагдсанаас хойш байсан заалт л даа. Манай улсын онцлогийг харгалзаад Эрүүл мэндийн хуулиар эм барих эрхийн асуудлыг зохицуулчихсан байгаа боловч ганцхан багийн бага эмч дээр энэ асуудал. Яагаад гэвэл багийн эмч маань мотоциклоо унаад, морио унаад. Бүр хөдөөгийн сумын багийн эмч. Мотоциклоо унаад хүнээ үзэнгээ эмээ тараахгүй бол малчид маань олон км-ээс морьтой ирээд суман дээрээс эмээ авах чинь бас хүндрэлтэй байгаа байхгүй юу. 98 оноос хойш зохицуулаад ирсэн хууль.

Д.Арвин:-Төслийн 16.3 дахь хэсгийн “Багийн эмч” гэснийг “Сумын багийн хүний эмч” гэж өөрчлөх гэсэн саналыг дэмжье. 13-аас 11. Санал дэмжигдлээ.

13-р санал. Төслийн 16.5.4 дэх заалтыг хасах
Д.Одбаяр:-Уламжлалт эмээ ямархуу байдлаар түгээх зохицуулалт нь хаана орж байгаа юм. Аль эсвэл уламжлалт эмээс бусад эмээр эмийн сан, түүний салбараас өөр газарт үйлчлэлхийг хасч байгаа юм байна шүү дээ. Энэ ингээд бүр хасагдаад аль аль нь ингээд орхигдчихож байгаа юмуу? 

С.Ламбаа:-Мөнхдэлгэрээ чи тайлбарлаарай. 16.5.4-ийг өглөө хассан шүү дээ. Уламжлалт эмээс бусад эмээр эмийн сан, түүний салбараас өөр газарт үйлчлэх гэдгээ хасч байгаа шүү дээ.

Ч.Мөнхдэлгэр:-Энэ болохоор Байнгын хорооны ажлын хэсэгт эм зүйн байгууллагуудын нэгдсэн эм холбооноос ирсэн санал, мөн ажлын хэсгийн гишүүн Бадамсүрэн эд нарын саналаар ингэж хассан. Хаа хамаагүй худалдахаар зохицуулагдсан байна гээд. Тэгээд ажлын хэсэг дээр хассан.

Д.Очирбат:-Тэгэхдээ энэ чинь уламжлалт эмийн хувьд нэг онцлог байгаа юм. Жишээлбэл, уламжлалт эмийг болно. Нөгөө эмүүдийг эмийн сангаас бусад газруудаар худалдаалахыг хориглоно гэсэн үг. Тэгж орж байгаа. Тэгэхээр энэ заалтыг үлдээх нь зөв байхгүй юу.

Д.Арвин:-Яагаад бүхэлд нь хасч байгаа юм бэ? 

Д.Очирбат:-Томъёолол чинь их буруу хийсэн байна. Би энийг бүр их сайн ойлгуулаад тайлбарлаад өгье. Хасах нь буруу байна. Үлдээх нь зөв. 

Ч.Мөнхдэлгэр:-Ажлын хэсэгт ирсэн саналын дагуу ажлын хэсэг дээр ярьж байгаад хассан санал л даа. 

С.Ламбаа:-Би бол уламжлалт эмээс бусдыг нь хориглоё гэсэн байхгүй юу. 

Д.Очирбат:-Тэр чинь зөв байна шүү дээ.

С.Ламбаа:-Тэгтэл харин цөмийг нь хасъя гээд ажлын хэсэг оруулж ирээд байгаа юм.

Д.Очирбат:-16.5.4-ийг үлдээе гээд би зарчмын зөрүүтэй санал гаргаж байна.

Д.Арвин:-Энэ заалтыг хасахыг дэмжиж байгаа гишүүд байна уу? алга байна. Уг санал дэмжигдээгүй учраас төслөөрөө үлдлээ.

14-р санал.Төслийн 16-р зүйлд дараахь хэсэг нэмэх. 16.6.Биологийн идэвхт бүтээгдэхүүнийг эмийн сан, стандартын шаардлага хангасан хүнсний дэлгүүрт борлуулж болно.

16.7.Биологийн идэвхт бүтээгдэхүүнийг сүлжээгээр борлуулахыг хориглоно. Энэ саналыг дэмжиж байгаа гишүүд. 13-аас 11. Санал дэмжигдлээ.

15-р санал.Төслийн 17.2 дахь хэсгийн “жорыг” гэсний дараа “олон улсын нэрээр” гэж нэмэх саналыг дэмжье. 13-аас 10. Санал дэмжигдлээ.

16-р санал. Төслийн 22.1 дэх хэсгийг дор дурдсанаар өөрчлөн найруулах. “22.1.Монгол Улсад үйлдвэрлэх, импортлох, түгээх эм, эмийн түүхий эд, биологийн идэвхт бүтээгдэхүүнийг энэ хуулийн 22.7-д зааснаас бусад тохиолдолд улсын бүртгэлд бүртгүүлсэн байна.” Энэ саналыг дэмжье.

Д.Очирбат:-Энэ биологийн нэмэлт бүтээгдэхүүнийг эмтэй адилхан бүртгэхийг больё. Хөнгөлөлттэй байдлаар гээд байгаа шүү дээ, Улаан гишүүн ч хэлж байсан, Даваасүрэн гишүүн ч хэлж байгаа. Дондог гишүүн ч хэлээд байгаа шүү дээ. Яг эмтэй адилхан бүртгэж чангаруулахаа больё гээд байгаа шүү дээ. Биологийн нэмэлт бүтээгдэхүүнийг чинь. Энэ яг эм биш юмаа. 

С.Ламбаа:-22.7-гоос бусад тохиолдолд улсын бүртгэлд бүртгүүлнэ гэдэг нь эм юмуу биологийн идэвхтэй бүтээгдэхүүнийг монголд оруулъя гээд дээж нь ороод ирэхэд бүртгэхгүй гэсэн үг шүү дээ. Бусад тохиолдолд бүртгэнэ гэсэн үг л дээ.

Ч.Мөнхдэлгэр:-Биологийн идэвхт бүтээгдэхүүнийг би түрүүнд хэлсэн. Хүнс, хөдөө аж ахуйн сайд, Эрүүл мэндийн сайдын хамтарсан тушаалаар байгуулагдсан ажлын хэсгээр сүүлийн 7, 8 жил бүртгээд явсан. Одоо 1200-гаад эм бүртгэлтэй байгаа, нөхцөл нь хамаагүй хөнгөн шүү дээ. Эмэнд шаарддагаас шинжилгээ нь гэхэд 3-хан зүйлээр л шинжилдэг. Тэгэхээр энэ маань цаашаа үргэлжлээд явна уу гэхээс илүү хүндрэх юм байхгүй. Эмийн бүртгэл гэж заагаагүй, биологийн идэвхт бүртгэл гэж тусад нь заагаад байгаа нь яг Очирбат гишүүний хэлдгээр хоёр тусад нь бүртгэл байлгах гээд байгаа байхгүй юу. Эмийн бүртгэл биш. Тэгээд тавигдах шаардлага нь тусдаа өөр байна.

Хөгц, мөөгөнцөр, хүнд металл үзээд. Яагаад гэхээр биологийн идэвхт бүтээгдэхүүн ургамлын гаралтай их байдаг болохоор ялангуяа цацраг идэвхт бодистой газраас гаралтай бүтээгдэхүүн дээр хүнд металл үздэг.

Д.Очирбат:-Амьдрал дээр их зөрүүтэй шүү. Хуулин дээр, Их Хурал дээрээ ярьчихаад яаман дээр очингуутаа өөрөөр тайлбарлаад өөр журам гаргаад явчихдаг шүү. 

Ч.Мөнхдэлгэр:-Ер нь үйлдвэрлэгч нар ч гэсэн өөрсдөө энэ бүтээгдэхүүн маань биологийн идэвхт бүтээгдэхүүн, энэ нь эм гээд ялгаад цаанаа ирдэг юм. Бүртгэхэд. Тэгэхээр материал нь хүртэл тусдаа өөр байдаг юм.

С.Эрдэнэ:-Ер нь энд нэг л юман дээр хүндрэл үүсдэг шүү дээ. Импортоор орж ирж байгаа эм, биологийн нэмэлт бүтээгдэхүүн дээр хяналт шалгалт байх нь зөв. Огт хяналт, шалгалтгүй юм орж ирнэ гэж юу байхав. Гэхдээ бүртгэлд авч байгаа, хяналт тавьж байгаа гэсэн нэрийн дор 2, 3 сар болгочихдог шүү дээ. Танай эмийн бүртгэлд бүртгэж байгаа үйл явц бол дэндүү муухай хүнд сурталтай шүү дээ. Үндсэндээ бараг худалч хүнд энэ чиглэлээр үйл ажиллагаа явуулж байгаа аж ахуйн нэгж, байгууллагуудын ганц цөхрөнгөө бардаг юм бол танай байгууллага шүү, ний нуугүй хэлэхэд. Үнэндээ эмийн бүртгэл, хяналт тавих процессийн хугацааг хуульчлаад, хязгаарлаад, тодорхой болгож өгөхгүй бол юу болдог вэ гэхээр нэг эмийн дээж авчраад өгчихдөг, баахан байж байж байснаа дахиад нэг юм шаарддаг. Тэгээд нөгөө үлгэрт гардаг шиг нэг нэгээр нь цувуулж шаардсаар байгаад нэг эм бүртгүүлэхийн тулд бараг хагас жил явдаг, дор хаяж. Ийм байдлаар явах юм бол монгол оронд хүний эрүүл мэнд, бусад чиглэлээр явж байгаа үйл ажиллагаа чинь хурдтай явж чадахгүй шүү дээ. Энэ дээрээ хугацааны хувьд боломжтой хугацаа тавьж болдоггүй юмуу?

Ч.Мөнхдэлгэр:-Одоогийн мөрдөж байгаа журмаар бол 3 сар байгаа. Манай хүмүүсийн хариуцлагаас болдог л байх. Бусад улсад бол бүртгэл наад зах нь жил явдаг шүү дээ. 6 сараас жилийн хугацаанд.

С.Ламбаа:-Манайд 3-хан сар. Бусад орон бол жил явдаг.

С.эрдэнэ:-Бусад улсад яагаад жил байдгийг мэдэх үү? Наана чинь эмийн үйлдвэрлэл явдаг улс орнууд тэгдэг байхгүй юу. Энд чинь манайх зөвхөн импортлодог л улс шүү дээ. Манайх өөрөө эм үйлдвэрлэхгүй. Дэлхийн өндөр стандарттай улс орнуудаас орж ирж байгаа эм,э мийн бүтээгдэхүүнийг манайх 3 сар хянаад байх утга байгаа юмуу?

Д.Оюунхорол:-Энэ удаагийн эмийн тухай хуулинд орж байгаа нэмэлт, өөрчлөлт байна шүү дээ, манай гишүүд нэг юмыг сайн ойлгох хэрэгтэй. Энэ удаагийн эмийн тухай хуулинд орж байгаа нэмэлт, өөрчлөлт бол Монгол Улсад хуурамч эм нэлээн их орж ирж байна. Дэлхийн эрүүл мэндийн байгууллагын судалгаагаар орост 20 хувь, хятадад 8 хувь. Ер нь манай хоёр хөршид 30 хувийн хуурамч эм үйлдвэрлэгдэж байна. Энэ бол орж ирэх зах зээл нь манай руу илүү орж ирж байна гээд. Сүүлийн үед эмийн хордлогын тасгууд дээр хордож байгаа хүмүүсийн 71.5 хувь нь зөвхөн эмэнд хордож, Монгол Улсад хордож байна гэдэг статистик гарчихсан байна шүү дээ. Тийм учраас өнөөдөр бид импортоор орж ирж байгаа эм, импортоор орж ирж байгаа эмийн бүтээгдэхүүнийг хийдэг материалуудыг бүгдийг нь хянах, шалгах шаардлага хэрэгцээ байна. Монгол Улсад 22 ширхэг эмийн үйлдвэр одоо байна, үйл ажиллагаа явуулж байна. Тэгэхээр энийг арай жаахан боловсронгуй болгох шаардлага байна гэж үзээд ажлын  хэсэг дээр энэ юмнуудыг ярьж оруулж ирсэн.

Д.Арвин:-Энэ саналыг дэмжье гэж байгаа гишүүд гараа өргөнө үү. 13-аас 11. Санал дэмжигдлээ.

17-р санал. Төслийн 22.5 дахь хэсгийн “Дэлхийн нэр хүнд бүхий” гэснийг “Олон улсад хүлээн зөвшөөрөгдсөн” гэж өөрчлөх санал байна. Энэ дээр Баярсайхан гишүүнээс ийм санал ирсэн байна. 22.5-д АНУ болон Европын холбоонд эмийн бүртгэлийн лавлагаанд орсон эмийг 1 сарын хугацаанд төлбөргүйгээр бүртгэж авна гэсэн ийм санал байна.

С.Ламбаа:-Энийг саяны Баярсайхан гишүүний дэлхийн нэр хүнд бүхий АНУ, Европын холбоо гэснийг олон улсад хүлээн зөвшөөрөгдсөн гэдэг нэр лүү оруулахгүй бол энэ олон улсын худалдааны хууль зөрчигдөж байгаа юм. Тийм учраас улс орны нэрийг оруулж болдоггүй, хуулинд. Тийм учраас олон улсад хүлээн зөвшөөрөгдсөн, дэлхийн нэр хүнд бүхий биш, олон улсад хүлээн зөвшөөрөгдсөн. Жишээлбэл, Европын холбооны улсад хүлээн зөвшөөрөгдсөн эмийг түргэвчилсэн журмаар бүртгэх гэсэн үг байхгүй юу. Дэлхийн эрүүл мэндийн байгууллагад бүртгэлтэй эмийг шууд түргэвчилсэн маягаар бүртгэ гэсэн үг. 

Д.Одбаяр:-Тэгэхээр наана чинь асуулт байгаа байхгүй юу. Дэлхийн эрүүл мэндийн байгууллагад бүртгэгдсэний дараа оруулж болохгүй юу? энэ.

С.Ламбаа:-Болохгүй. Нэр ордоггүй. Олон улсын байгууллагын болоод аль нэг улсын нэр тухайн улс орны хуулинд орж болдоггүй. Тэр хориотой. Тийм учраас би олон улсын гээд байгаа байхгүй юу. 

Д.Одбаяр:-Дэлхийн нэр хүнд бүхий, олон улсад хүлээн зөвшөөрөгдсөн гэдэг шалгуураа сая юу гэж хэлэв?

С.Ламбаа:-Олон улсын байгууллагуудынх нь хүлээн зөвшөөрөгдсөн эмнүүд нь олон улсын гэдэг үгэндээ багтаж явдаг гэдэг утгаар дэлхийн гэдгийг нь олон улсын болгоод байгаа байхгүй юу. 

Д.Очирбат:-Олон улсад хүлээн зөвшөөрөгдсөн гэдгийгээ та ямар шалгуураар яах гэж байгаа юм бэ? Энийгээ тогтоох гэж байгаа юм бэ гэж. Олон улс гэдэг нь. Та болохоор олон улс гэдгийг сая юу гээд хэлчихэв. Олон улсын байгууллага гэдгээр нь үздэг юмаа гээд хэлчихэв үү?

С.Ламбаа:-Жишээлбэл, дэлхийн нэр хүнд бүхий гээд ороод ирсэн юм. Тэгэхээр дэлхийн нэр хүнд бүхий орон гэхээр аль орныг хэлж байгаа юм гээд маргаан үүсээд байгаа юм. Олон улсад гэдэг нь өөрөөр хэлбэл, Дэлхийн эрүүл мэндийн байгууллага болон бусад байгууллагаар хүлээн зөвшөөрөгдөөд, жишээлбэл, вакцин гэхэд H1N1-ийн вакциныг 5-хан орны вакциныг зөвшөөрөөд, бүх дэлхийд тарахыг зөвшөөрч байна гэдэгтэй адилхан байхгүй юу. Тэр утгаар нь хэлж байгаа юм.

С.Эрдэнэ:-Энэ дээр Дэлхийн эрүүл мэндийн байгууллага чинь бас сүүлийн үед маш их шүүмжлэлд өртөж байгаа шүү дээ. Бодлогоор тодорхой орны бизнесийн сүлжээг дэмждэг. Тодорхой эмийн сүлжээг дэмжсэн шийдвэр гаргадаг гээд Дэлхийн эрүүл мэндийн байгууллагын дүгнэлт, үйл ажиллагаанд маш их шүүмжилж хандаж байгаа. Энэ дээр ялангуяа сүүлийн үед саяны тэр вирусын чинь асуудлаар маш олон улс орон дээр дэлхийн эрүүл мэндийн байгууллагын зөвлөмжийг хүлээж авахаас татгалзсан шүү дээ. Тэгэхээр бид нар Дэлхийн эрүүл мэндийн байгууллагын нэр томъёонд нь болоод тэр болгон дагаж давхиад байх нь зөв байдаг юмуу, буруу байдаг юмуу.

С.Ламбаа:-Тийм л учраас олон улсад хүлээн зөвшөөрөгдсөн гэдэг нь ерөөсөө дэлхий нийтээр тарж байгаа бренд үйлдвэрүүдийн, одоо Sanahua-гийн юмыг үг дуугүй л оруулахаас өөр арга байхгүй гэсэн үг л дээ. Олон улсад хүлээн зөвшөөрөгдсөн эм байхгүй юу. Тэр утгаар би дэлхийн гэдгийг нь олон улсын болгоод байгаа юм.

Д.Очирбат:-Яг үнэндээ хэлэхэд гишүүдийн хэлж байгаа зөв байхгүй юу. Дэлхийн гэсэн ч адилхан, олон улсад хүлээн зөвшөөрөгдсөн гээд. Олон улсууд гэдэг юугаа хэлээд байгаа юм бэ? Дэлхийн хүлээн зөвшөөрөгдсөн, олон улсад хүлээн зөвшөөрөгдсөн гэж юуг хэлэх юм бэ? аль улсыг хэлэх гээд байгаа юм, ямар хэмжээний, стандартын юмыг хэлэх гээд байгаа юм гэдэг чинь бүрхэг байгаа байхгүй юу. Тэгэхээр энд чинь мэргэжлийн улсууд… олон улсын дэлхийн хэмжээнд олон улсдаа хүлээн зөвшөөрөгдсөн эмийн стандарт гэж стандарт бүртгэл гэж юм байна уу?

С.Ламбаа:-Байна

Д.Очирбат:-Тэрнийг л оруулж өгөх ёстой байхгүй юу. 

Ч.Мөнхдэлгэр:-Ер нь эмийн салбарт олон улсад хүлээн зөвшөөрөгдсөн зохицуулалтын албадууд гэж байгаа л даа. Америкийн FDА, Австралийн TJA, Европын холбооны EM AJC гээд ингээд энэ гол гурван байгууллага хүлээн зөвшөөрөгдчихсөн байдаг. Энэ загварыг бид нар юунаас авсан бэ гэхээр Шинэ Зеландын хуулийн юунаас авсан. Шинэ Зеландынх сүүлийн үед Австралийн TJA, Америкийн FDA-д бүртгэлтэй эмийг түргэвчилсэн журам буюу rapit rejistration гэдэг юманд хамруулъя гэсэн ийм юм яваад байгаа юм. Тэгэхээр бид нар энийг өмнө нь Их Хурлын гишүүд, жишээлбэл, Эрдэнэ гишүүнээс санал ирж байсан. Тэр эд нарыг үзээд судлаад олсон маань энэ л дээ. 

Эмийн салбаруудын  хувьд хүлээн зөвшөөрөгдсөн зохицуулалтын үндсэн 3 алба байдаг. Хуулин дээр тэгж бичиж болохгүй байх.

Олон улсын хэмжээнд хүлээн зөвшөөрөгдсөн агентлагууд байхгүй юу. Хуулин дээр нэр заахаар болохгүй.

С.Ламбаа:-Агентлаггүй нь орж болдоггүй гээд байгаа юм.

Ч.Мөнхдэлгэр:-Жишээлбэл, Америкийн FDA гээд хуулин дээр бичиж болохгүй. Олон улсын худалдааны хуулиараа болдоггүй юм байна  л даа..

С.Ламбаа:-Тийм учраас олон улсын хэмжээнд хүлээн зөвшөөрөгдсөн гэдэг нь тэрнийг хэлж байгаа юм гэж ойлгож байгаа.

Д.Одбаяр:-Ажлын хэсэг энийг дэмжээд явуулна л даа. Олон улсад хүлээн зөвшөөрөгдсөн гэдгийг. Тэгэхдээ миний бодож байгаа зөв байна уу, буруу байна уу та нараас асуугаад байна. Энэ дээр ажлын хэсэг нэгдсэн хуралдаан дээр ямар хариулт өгөх ёстой вэ гэвэл. Би бас санаж байна. Тэгэхдээ би сайн итгэлтэй биш байна. Одоо энэ дээр оюуны өмчийн нөхдүүдээс санал авах ёстой байхгүй юу. Ажлын хэсгийн дарга бол ойлгомжтой. Тэрэн дээр 2 буюу түүнээс дээш улсад хэрэглэдэг бол юмуу, тухайн улсад бүртгэгдсэн бол гэсэн тийм ойлголт яваад байгаа. Тэнд л байгаад байгаа юм. Ухаандаа янз бүрийн патентууд байна, шинэ оюуны өмчүүдийг энэ оюуны өмч, 77-гийн конвенц гэж юм байгаа, тэрэн дотор тэр гишүүн орнуудаас 2-оос наад зах нь 2 орон энийг бүртгэсэн байх юм бол тэр гишүүн орнууд энийг түгээж болно гэсэн ийм нэг шалгуур байх ёстой байх. Энэ нь farmasytical юу гэдэг дээрээ байна уу, үгүй юу, тэрнийг ажлын хэсэг тодруулж, хариултандаа бэлтгэх хэрэгтэй болж байгаа юм.

С.Ламбаа:-Мөнхдэлгэр анхааралдаа аваадахаарай.

Д.Арвин:-Энэ саналыг дэмжье гэдгээр санал хураалт явуулъя. 13-аас 11. Санал дэмжигдлээ.

18-р санал.Төслийн 22.7.9 дэх заалтыг хасах гэсэн санал байна. 

Д.Очирбат:-Энийг яагаад хасч байгаа юм бол?

Ч.Мөнхдэлгэр:-Засгийн газрын барьсан хувилбар дээр 22.7.9 дээр уламжлалт эмийн түүхий эд гээд байж байгаа. Уламжлалт эмийн түүхий эдийг бүртгэхгүй бол гарч байгаа бүтээгдэхүүн маань өөрөө чанаргүй болно гээд манай ажлын хэсэг дээр яриад хассан. Нийгмийн бодлогын байнгын хорооны ажлын хэсэг дээр яриад хассан. Тэгэхээр бүртгэнэ гэсэн үг.

Д.Арвин:-Дараахь тохиолдолд эмийг бүртгэхгүй гэснээс энийг хасч байгаа юм байна шүү дээ. За дэмжье. 13-аас 11.

19-р санал.Төслийн 27.2 дахь хэсгийг дор дурдсанаар өөрчлөн найруулах. “27.2.Эм, биологийн идэвхт бүтээгдэхүүний зар сурталчилгааны агуулгыг эмийн болон хөдөө аж ахуйн асуудал хариуцсан төрийн захиргааны байгууллага хянана.” гэсэн саналыг дэмжье. 13-аас 11. Санал дэмжигдлээ.

20-р санал. Төслийн 27.4. дахь заалтыг дор дурдсанаар өөрчлөн найруулах. 27.4.3.Жороор олгох эмийг сурталчлах гэдгийг дэмжье. 13-аас 11.

21-р санал.Төслийн 29.2.5 дахь заалтын “16.1” гэсний дараа “15.9.3” гэж нэмэх саналыг дэмжье. 13-аас 11.

За ажлын хэсгийн саналаар санал хураалт явуулж дууслаа. Одоо Ардчилсан намын бүлгээс ирүүлсэн санал байна. 

Д.Дондог:-Би дэд хорооны хуралд орох гээд гарсан юм. Саяны хураасан саналуудтай холбоотой учраас би энд нь асууя гэж бодсон юм. 8-р санал буюу 7.1 дээр ийм зүйл нэмбэл ямар вэ гэж. Тусгай зөвшөөрлийг төрийн захиргааны байгууллага хэмжээгий нь зааж олгож байгаа. Олгохдоо?

Ч.Мөнхдэлгэр:-Үгүй. 7.1 дээр бол 5 жилийн хугацаанд энэ компани эм импортлож болно, үйлдвэрлэж болно гээд.

Д.Дондог:-Тухайн эм бүтээгдэхүүнийг импортоор оруулж ирэхэд…
Ч.Мөнхдэлгэр:-Тэр нь лицензтэй.

Д.Дондог:-Би тэрэнтэй нэг юм асууж тодруулаад нэг заалт нэмүүлэх гэсэн юм. Тэгж заачихаад тийм хэмжээтэй гэж заачихаад мэргэжлийн  хяналтын байгууллага дээр очихоор зэрэг хэмжээгий нь 2, 3 дахин өсгөөд шийдээд өгчихдөг юм байна, зөвшөөрөөд. Эргүүлээд тайлангаа гаргах болохоор зэрэг татвар төлдөг юман дээр тулаад ирэхээр зэрэг нөгөө хэмжээтэй авсан тусгай зөвшөөрлийнхөө лицензээр татвараа төлчихөөд үлдсэн хэсэгт нь татвар төлөхгүй яваад байдаг юм байна шүү дээ. Энийг энэ хуулин дээр тусгаад хийгээд өгчихвөл болохгүй юу гэсэн санаа хэлэх гээд байна. Өөрөөр хэлбэл, лицензээр хэмжээтэй зөвшөөрөл авчихсан хэрнээ, Мэргэжлийн хяналтын байгууллага дахиад нэг зөвшөөрөл өгдөг юм байна шүү дээ. Тэрэн дээр очихоор зэрэг 5000 гэж байсан бол 10000 болно гээд гаргачихдаг. Тэгээд 10000-аар орж ирэнгүүтээ 5000-аар татвар төлчихөөд, 5000-ыг зүгээр л борлуулчихдаг тийм л юм гарч ирээд байна. Тэрнийг хориглосон заалтыг энэ дээр хийх юмуу, эсвэл энэ хяналт тавина гэсэн 6 дээр хийх юмуу?

Ч.Мөнхдэлгэр:-Дондог гишүүн ээ, лиценз авчихаар хил дээр хилийн хяналтынхан яг тоогоор нь тулгаад оруулж байгаа шүү дээ. Лицензээс их тоогоор оруулахыг хил дээр зөвшөөрөхгүй шүү дээ.

Д.Дондог:-Мэргэжлийн хяналтын байгууллага чинь оруулчихаад, 10000 гэснийг 15 юмуу, 20 мянга болгоод өгчихдөг юм байна. Тэгэнгүүт тэр зөвшөөрлөөр нь хилийн байгууллага чинь оруулаад байдаг юм байна, тэр хэмжээгээр нь. Мэдээгээ өгөөд тайлан гаргахдаа баланс дээр явахаар зэрэг анхны лицензээр тоогоор явдаг тийм юм амьдралд зөндөө байгаад байна. Тэрнийг энэ дээр засаад явуулчих боломж байна уу, үгүй юу?

Ч.Мөнхдэлгэр:-Мэдэхгүй. Татварын хуулийнх биш үү?

Д.Дондог:-Лицензээр олгосон тоо хэмжээг өөр байгууллага өөрчлөхгүй гэдэг заалт хийчихвэл татвартай ямар ч хамаагүй. Тэгэхгүй болохоор Мэргэжлийн хяналтын байгууллага тоогий нь өөрчилчихөөд байна.

Алтантуяа:-Энд хил дээр нэгэнт тавьсан тоо хэмжээнээс илүү оруулна гэж угаасаа байхгүй. Тэрэн дээр чинь зөвхөн мэргэжлийн хяналтын байцаагч биш, бас гаалийн байцаагч хамтарсан үзлэг хийж ингэж явдаг учраас тэндээс илүү оруулна гэсэн юм нэгдүгээрт байхгүй.

Хоёрдугаарт, мэргэжлийн хяналт давхар зөвшөөрөл гэж олгодоггүй шүү дээ.

Д.Дондог:-Танайх цохчихсон тийм баримт гараад ирвэл чи ажлаа өгөх үү? Би тийм баримт байгаа учраас яриад байна. Энэ чинь нэг биш давтагдаад байна. Тэрнийг энэ хуулин дээр тавих арга байна уу, эсвэл өөр хуулин дээр тавих юмуу? тэрнийг мэргэжлийн улсын хувьд та нараас асуугаад байна.

Алтантуяа:-Уг нь бид нар яах аргагүй лицензэд байгаа заасан тоо хэмжээгээр оруулах ёстой гэдэг юмыг бид барьдаг.

Д.Дондог:-Өөр цохилт хийж өгчихөөд тэрүүгээрээ орж ирчихээд байна шүү дээ.

Алтантуяа:-Гааль дээр бас хяналт тавьж, тоо хэмжээгий нь тулгаж байж оруулдаг.

С.Ламбаа:-Тийм зөрчил гарч байгаа учраас Дондог гишүүн тэгж болохгүй гэдэг юмыг хориглох заалтан дээр оруулъя гээд байна шүү дээ. 

Ч.Мөнхдэлгэр:-Татварын хуулин дээр байх юмуу, энд байх юм болов уу. Хэрвээ энд байна гэвэл болох байх. Хуулийн зөвлөхтэй ярих уу? 

Л.Лхагвасүрэн:-Дондог гишүүний санаагаар хориглосон заалт оруулъя гэвэл яг одоо зарчмын зөрүүтэй санал болгож бичээд оруулж болно. Гэхдээ түрүүний 8-р санал дээр та яриад байх шиг байна. 8-р санал дээр ярьж байсан бол болохгүй л дээ. Хаа нэг  хуулийнхаа аль нэг заалтанд оруулъя гэж байгаа бол бичээд өгвөл саналын томъёоллоо бичээд өгвөл хурааж болно.

Ц.Батбаяр:-Бүлгийн хурал дээр 2, 3 тодорхой зүйлүүд хэлсэн шүү дээ. Тэр ямархуу чиглэлээр тусгагдсан бэ? Ламбаа сайд аа, би бүлгийн хурал дээр тодорхой хэд хэдэн санал гаргасан байхгүй юу. Өнөөдөр инсулин гэдэг тариа бий шүү дээ. Хамгийн эрэлттэй, хамгийн сайн чанартай тариа байгаа шүү дээ. Тэгсэн чинь сая Улаанбаатар хотод тендер зарлагдсан байгаа байхгүй юу. Тэгсэн чинь инсулин 300 хэдэн мянган төгрөгөөр орж ирдэг, тэгсэн чинь Монос нь болохоор 195 мянган төгрөгөөр оруулж ирнэ гэж. Ийм юм нууд гарч ирээд байгаа байхгүй юу. Тэгэхээр энэ үнэ, чанар хоёр ямархуу ялгаатай юмаар, энэ үнэ чанарыг хаана оруулж өгөх ёстой юм бэ?

Хоёрдугаарт, энэ хуулинд эмийн тендергүйгээр яая гэсэн заалтыг энд оруулаад дараа нь тендерийн хуулиндаа өөрчлөлт оруулахдаа энэ асуудлаа давхар хийгээд явчихаж болох уу?

С.Ламбаа:-Саяны Батбаяр гишүүний хэлээд байгаа юм, Очирбат гишүүн ч түрүүнд нь бид хоёр бас ярьж байсан юм. Энэ хуулинд энэ заалтыг оруулж. Энэ Сангийн яаман дээр хасагдаж ирээд Засгийн газар дээр хасагдчихсан юм. Яагаад гэхээр татварын болон янз бүрийн юмнуудыг салбарын хуулин дээр байх ёсгүй гээд. Эмийн хуулин дээрээ жишээлбэл, бид нар юу гэж анх оруулж ирсэн бэ гэвэл эмэн дээр үнээр өрсөлддөг энэ өрсөлдөөнийг зогсоох үүднээс эмийг бренд том үйлдвэрүүдээс шууд оруулж ирдэг тогтолцоог оруулж ирсэн байхгүй юу. Гэтэл энэ чинь тендерийн хуулиар зохицуулагдана гээд хасагдчихсан юм.

Ц.Батбаяр:-Бид энэ хуулин дээр л оруулж ирэх ёстой байхгүй юу, хийж өгөх ёстой. Тэгэхгүй бол өнөөдөр энэ чинь яваад байвал хамгийн чанар муутай, хамгийн юугүй эмнүүдийг оруулж ирэх гээд байна шүү дээ. Тэгвэл та энийг саяны миний хэлснийг судлаад үзээрэй. Сая Улаанбаатар хотод инсулин дээр тендер зарласан. Тэр тендер өөрөө уг нь Данийн юу 300 хэдээр байдаг, тэгсэн чинь 195 мянгаар оруулж ирнэ гэж байгаа. Энэ хаанаас яаж оруулж ирэх гээд байгаа юм, би Мөнхбаяр луу албан бичиг явуулчихсан л даа. 

Хоёрдугаарт, үнэхээр бид эмэн дээр тендер зарлаж болохгүй. Тийм учраас би энэ дээр оруулж өгөөчээ гэж би бүлгийн хурал дээр тодорхой хэлсэн.

С.Ламбаа:-Би энэ дээр Батбаяр гишүүн, Очирбат гишүүн, мэргэжлийн улсуудыг одоо Тендерийн хуулийн нэмэлт, өөрчлөлт гээд Их Хуралд өргөн барьчихсан байгаа. Энэ дээр манай яамны санал гээд ороод ирчихсэн байгаа. Яг наадуул чинь. Гэтэл хүлээж авахгүй гээд Сангийн яам оруулчихсан байгаа санал энэ. Яг тэр үед л энийг босгож ярих ёстой. Наадах чинь яаж байна гэхээр технологийн хувьд хоцрогдсон эм нь болохоор хямдаар монголд орж ирчихээд байгаа байхгүй юу. Өндөр чанарын эм нь болохоор орж ирэхгүй болчихоод байгаа юм.

Ц.Батбаяр:-Би яагаад ингэсэн юм бэ гэвэл тэр тариаг чинь би хийлгэж үзсэн юм. Би өөрөө хийлгээд, инсулин хийлгээд буурахгүй байсан байхгүй юу, сахар. Тэгсэн чинь 7 хоног  хийгээд буудаггүй. Тэгсэн чинь зүгээр л нэг англи эм гээд Оросоос наашаа буцахдаа манай Тагнуулын дарга байсан Ганболд англи гээд эм өгсөн юм. Тэгсэн тэрнийг уусан чинь шууд буучихаж байгаа байхгүй юу.

С.Ламбаа:-Ардчилсан намын санал дээр давхардчихсан, зарим нь орчихсон юмнууд зөндөө байгаа шүү дээ.

Д.Оюунхорол:-Гишүүдийн яриад байгаа юм бол эмийн тендерийн тухай асуудлыг зохицуулалттай болгож өгье. Энэ бол хуурамч, чанаргүй эм орж ирэх, эмийн сүлжээ, бизнес авилгал энд цэцэглэж байна гэж яриад байгаа. 

Хоёрдугаарт, ижил төрлийн үйлдвэрийн нэртэй эмийг оруулж ирэхэд үйлчилгээ нь 2 янз байгаад байна гээд Батбаяр гишүүний яриад байгаа энэ байхгүй юу. Зөвхөн инсулин гэдэг тариан дээр яриад байгаа. Ийм олон эмийг ярьж байгаа. Тэгэхээр энэ асуудлыг тендерээр оруулж ирдэг бизнес болгохоо больё гэдгийг л хуулиндаа хийж өгье гэж яриад байгаа. Тэгэхээр энийг тендерийн хуулиндаа…

С.Ламбаа:-Засгийн газар луу оруулахдаа яам яг оруулчихсан байхгүй юу. Энэ хуулиндаа. Өөрөөр хэлбэл, бренд үйлдвэрүүдээс шууд худалдаалж чанартай эмээ авна  гэдгээр оруулсан чинь наадах чинь тендерийн хуулиар зохицуулагдахаас биш салбарын хуулиар зохицуулагдахгүй гээд Сангийн яам хасчихаж байгаа юм. Тэгэхээр Засгийн газраас орж ирэхгүй болчихож байгаа байхгүй юу. Одоо харин магадгүй манай Их Хурлын гишүүд өөрсдөө санал гаргаад энэ хуулин дотор ерөөсөө дэлхийн өндөр чанарын эмийг ямар нэгэн тендергүйгээр шууд бренд үйлдвэрээс нь авна гээд энэ дотор оруулаад нэг үзмээр байгаа байхгүй юу.

Ц.Батбаяр:-Тэгвэл санал бичье.

Д.Одбаяр:-Горимын санал байна. Ардчилсан намын бүлгийн саналаар санал хураах нь ээ. Давхардахаас гадна, дэгээрээ энэ чинь их хэцүү болоод явчихлаа шүү дээ. Дэгийн 22.6-гаар заавал хураах ёстой. 2-3 удаа хураах ёстой тийм юм гарч ирж байна шүү дээ, хөндлөнгийн санал. Бид нар сая жишээлэхэд 6-р зүйлээ өөрчлөөд найруулчихсан. Төслийн 6-р зүйлийг дор дурдсанаар найруулсугай гээд баталчихсан. Тэгсэн энэ дотор жишээлбэл, 6-р гэхэд энэ энэ зүйлийг гэхээр энийг чинь яаж санал хураах вэ, Арвин даргаа?

Д.Арвин:-Харин тийм Ардчилсан намын санал чинь давхардчихсан байгаа.

Д.Одбаяр:-Дугаар нь зөрөөд явах юм байна. Тэгэхээр ажлын хэсэг Ардчилсан намын бүлгээс томилогдсон ажлын хэсэг хоёр хамтарч ажиллаагүй юмуу?

С.Ламбаа:-Уг нь ингэх байсан байхгүй юу. Яг энэ Ардчилсан намаас ирсэн саналыг Байнгын хороон дээр байгаа ажлын хэсгийнхэн яриад Байнгын хорооны ажлын хэсгийн санал руугаа шууд татаж оруулаад татахгүйг нь энэ болохгүй гэдгээ үлдээгээд санал хураах ёстой байсан юм.

Д.Одбаяр:-Одоо танай намын бүлгээс энэ саналуудыг санал хураах үед энийгээ манайх татлаа гэх ажлын хэсгийн улсууд байгаа юм байна тиймээ? Энэ Байнгын хорооны хурал дээр.

С.Ламбаа:-Одоо энэ дээр цөөхөн санал нь байгаа. Бусад нь ихэнх нь сая Байнгын хорооны санал дээр ороод явчихсан.

Д.Одбаяр:-Одоо Арвин дарга санал хураагаад явна шүү дээ. Тэгэнгүүт Ардчилсан намын бүлгээс томилогдсон ажлын хэсгээс энэ саналаа татлаа гэж хэлэх ажлын хэсгийн гишүүн энэ дотор байгаа юм байна тийм үү?

С.Ламбаа:-Тийм. Байгаа.

Д.Арвин:-За явъя. Төслийн 3.1.1-ийн “эмчлэх” гэсний дараа “дархлаажуулах” гэж нэмэх. 

Ч.Мөнхдэлгэр:-Энэ Байнгын хорооны саналд ороогүй.

Д.Арвин:-За саналыг дэмжье. 13-аас 11. Санал дэмжигдлээ.

Д.Одбаяр:-Монголын гэдгийг түрүүнд хасахдаа олон найрлага бүхий талх, тан, үрэл тосон хэлбэртэй гэдгээр хассан шүү дээ.

С.Ламбаа:-Үгүй. Монголын уламжлалт эм гэж хэлсэн юм. Тэрний монголын гэдгийг хассан юм.

Д.Одбаяр:-Түрүүнд бид нар 3.1.1 дээр юуг нь хаслаа?

С.Ламбаа:-Тэрнээс шал өөр заалт.
Д.Арвин:-3.Төслийн 4.3.”Импорт орлох эмийн бүтээгдэхүүний үндэсний үйлдвэрлэлийг төрөөс дэмжих бодлого баримтлана” гэж нэмэх

Ч.Мөнхдэлгэр:-Ажлын хэсэг дээр гараад хасахаар болоод Эмийн үндэсний бодлогод орсон.

С.Ламбаа:-Энийг дэмжээд явчихсан дээр байхаа.

Д.Оюунхорол:-Импорт орлох эмийн бүтээгдэхүүний үндэсний үйлдвэрлэлийг төрөөс дэмжих бодлого баримтална гэдэг дээр бие даасан…

Ч.Мөнхдэлгэр:-5.5 Засгийн газрын төсөл дээр техникийн алдаа орсон байна лээ. Тэгэхээр энэ дээр санал хураасан зөв байх гэж бодож байна шүү дээ.

Д.Арвин:-Төслийн 5.5-ыг хасах. Дэмжье. 13-аас 11.

Д.Одбаяр:-5.5-ыг төслөөс хасах нь ээ. Ажлын хэсэг ямар саналтай байгаа юм бэ?

Д.Оюунхорол:-Дэгийн тухай хуулиар хуулийн зөвлөх Ардчилсан намын ажлын хэсгийн санал бол Нийгмийн бодлогын байнгын хорооны хуралдаан дээр хураалгах саналын томъёолол болгож бичиж оруулж ирсэн. Тийм учраас бид энэ саналыг авна, авахгүй гэж хасч болохгүй байсан юм. Тийм учраас хуулийн зөвлөх өнөөдөр энд оруулж ирээд, энэ саналыг Байнгын хорооны хуралдаан дээр нь оруулж ярилцах ёстой гэж. Бид нар ажлын хэсэг дээр ер нь хаширлаад Одбаяр гишүүний саяны хэлдгээр ажилласан байхгүй юу. Тийм учраас бид нар Мөнхдэлгэрээр үг хэлүүлээд байна шүү дээ. 

С.Эрдэнэ:-Оюунхорол даргаа, одоо ингээд маргалдаад яахав, цаг болохоо байлаа. Давхардаж байгаа юмаа Мөнхдэлгэр давхардаж байна гэж хэлээд, давхардаагүйгий нь санал хураагаад явчихъя.

Д.Оюунхорол:-Сая би асууж байна шүү дээ. Ажлын хэсгийн томъёолол дээр Байнгын хорооны ажлын хэсэг ажилласан. Тэгээд өөрөөр хэлбэл, Мөнхдэлгэрээр тайлбар хэлүүлж байгаа. 

Ч.Мөнхдэлгэр:-6.2.7, 2.8, 2.9 сая Байнгын хороон дээр нэг мөсөн томъёолоод хураачихсан шүү дээ.

С.Ламбаа:-Тийм учраас энд хэрэггүй гэсэн үг байхгүй юу. 5.5-ыг хасах гэдгийг.

Ч.Мөнхдэлгэр:-Тэрэн дээр сая санал хураая гэсэн шүү дээ. Яагаад хассан бэ гэхээр Засгийн газраас ирсэн төсөл дээр нэг томъёоллыг хоёр давхар оруулсан байна лээ. Техникийн алдаа байна лээ.

Л.Лхагвасүрэн:-5.4, 5.5 хоёр яг адилхан байгаа, агуулга нь адилхан.

С.Ламбаа:-Агуулга нь адилхан учраас 5.5-ыг нь хасчихсан юм.

Д.Арвин:-За дэмжье. 13-аас 11. Дэмжигдлээ.

5.Төслийн 5.6.6.”эмнэлзүйн” гэсний дараа “өмнөх судалгаа, эмнэлзүйн туршилтын дүнг…” гэж найруулах.

Ч.Мөнхдэлгэр:-Энэ Байнгын хорооны санал ороогүй, санал хураах байх.

Д.Арвин:-За дэмжье. 13-аас 10. Санал дэмжигдлээ.

6, 7, 8, 9 бүгд орчихсон уу? за. 10.

Ч.Мөнхдэлгэр:-Энэ дээр санал хураах байх. Байнгын хороотой давхцаагүй байгаа.

10.Төслийн 10.3-ын дараа “10.4.Эм хангамжийн байгууллагын бүтэц, үйл ажиллагаа нь улсын стандартын шаардлагыг хангасан байна.” гэж нэмэх.

С.Ламбаа:-Манай хангамжийнхан сууж байна. Энэ өгүүлбэр  ороход нэг их юм байхгүй биз дээ. Буруудах юм байхгүй, стандартыг хангана гэж байгаа.

Д.Одбаяр:-Түрүүнд санал хураачихсан. Тэгэхдээ энэ нэгдсэн чуулган дээр яригдана шүү. Ингэж байна шүү дээ. “Эмнэлзүйн” гэсний дараа “өмнөх судалгаа, эмнэлзүйн туршилтын дүнг” гэдгийг нэмэх юм байна. Найруулах биш нэмэх юм байна. Тэгээд нэмээд уншингуут энэ чинь “Эмнэлзүйн өмнөх судалгаа, эмнэлзүйн туршилтын судалгааны дүнг” гэж судалгааны дүн гэж хоёр ороод байгаа учраас “туршилтын дүнг” гэчихээд “судалгааны дүн” гэж эх хувь дээр чинь хоёр яваад байгаа биз дээ. Саналаа ингэж протоколдоо уншаад “судалгааны” гэдэг үгээ авч хаяхгүй бол болохгүй нь байна шүү дээ.

Д.Арвин:-10.3-ыг авчихлаа. 13-аас 11. Уг санал дэмжигдлээ. 11-р санал.

Ч.Мөнхдэлгэр:-12.1.4.Байнгын хорооны саналтай давхцаж байгаа.

12.1.8 давхцаагүй.

С.Ламбаа:-Эмийн үйлдвэр бүр өөрийн бүтээгдэхүүний чанарыг хариуцна гэж шинээр нэмэх гэсэн ийм санал байгаа юм.

Д.Арвин:-12-р санал. 12.1.8.”Эмийн үйлдвэр бүр өөрийн бүтээгдэхүүний чанарыг хариуцна” гэж шинээр нэмэх. 13-аас 10. Санал дэмжигдлээ.

Ч.Мөнхдэлгэр:-12.3 Байнгын хорооны саналд ороогүй. Санал хураах байх.

Д.Арвин:-13-р санал.12.3.”Эмийн үйлдвэрт стандартын шаардлагыг хангасан тухай батламжийг эрүүл мэндийн асуудал эрхэлсэн төрийн захиргааны байгууллага олгоно” гэж шинээр нэмэх. Энэ байсан биз дээ.

Ч.Мөнхдэлгэр:-Үгүй, энэ байгаагүй. Энэ JMP-гийн стандартаар.

Д.Арвин:-13-аас 11. Санал дэмжигдлээ. 

Ч.Мөнхдэлгэр:-14 Байнгын хорооны саналтай давхцаагүй санал байна.

Д.Арвин:-14-р санал. Төслийн 15.7-гоос “иргэн” гэснийг хасах.

Ч.Мөнхдэлгэр:-Өглөө ажлын хэсэг дээр ярьсан шүү дээ. Иргэнийг хасахгүй гэж. Тэгэхээр Ардчилсан намын санал болоод дахиад ороод ирсэн байна шүү дээ. Хасна гээд.

С.Ламбаа:-Тэгэхдээ нэгэнт ажлын хэсэг хасахгүй гэж байгаа юм чинь.

Д.Одбаяр:-Ардчилсан нам саналаа татаж аваад болно шүү дээ.

Д.Очирбат:-Иргэнд яагаад эм түгээх юмыг өгөх гээд байгаа юм бэ?

Ч.Мөнхдэлгэр:-Хандив тусламжийн юман дээр болохоор өглөө ажлын хэсэг дээр яриад…

С.Ламбаа:-Жишээлбэл, Очирбат гишүүнд АНУ-ын сайн найз нь хандиваар эм оруулаад авчраад өгч болно шүү дээ. Тэрнийг та өөр газар өгдөгийг нь хасах гээд байгаа байхгүй юу. Тэгэхээр энэ чинь иргэн хүн нэр хүндтэй улс төрчид. Жишээлбэл, Ерөнхийлөгчийн тэргүүн хатагтай ч гэдэг юмуу, яваад өөрөө баахан юм аваад ирдэг шүү дээ. Тэр улсуудын хандиваар оруулж байгааг нь хасахгүй, байлгая гээд байгаа юм.

Д.Очирбат:-Сайд аа, та зарчимтай бай. Зарчим дээрээ бай л даа. Хүн иргэн хүн гаднаас экспорт, импортоор эм хийхгүй, гаргахгүй, иргэн хүн эм худалдаалахгүй, тэгэхээр хандив болохоор болоод байдаг. Бусад үйл ажиллагаан дээр нь болохгүй байдаг ийм юм болих хэрэгтэй шүү дээ. Иргэн юмуу зөвшөөрөлгүй аж ахуйн нэгж дээр, хуулийн этгээд дээр энийг бүрэн хориглох ёстой байхгүй юу. Нэгэнт л гаргаж байгаагаар, хууль чинь өөрөө эмийн тухай хууль шүү дээ. 

С.Ламбаа:-15.7.Би өгүүлбэрийг нь уншъя. Байгууллага, иргэн эм, эмнэлгийн хэрэгслийг гадаадаас тусламж, хандиваар авах тохиолдолд эрүүл мэндийн болон хөдөө аж ахуй эрхэлсэн төрийн захиргааны төв байгууллагатай урьдчилсан зөвшилцөж, эм, эмнэлгийн хэрэгслийн хадгалалт, хэрэглээ, түгээлтийн асуудлыг шийдвэрлэсэн байна гэсэн ийм өгүүлбэр байгаа байхгүй юу. Өөрөөр хэлбэл, нэг иргэн хүн жишээлбэл, би саяны хэлдгээр нэг юм өгчихөж л дээ, гаднаас, хандив. Тэрнийг нөгөө Хөдөө аж ахуйн яамтай ч юм уу, Эрүүл мэндийн яамтай ч юмуу зөвшилцөөд эм, эмнэлгийн хэрэгслийн хадгалалт,  хэрэглээ, түгээлтийнхээ асуудлыг шийдвэрлэж болно, иргэн хүн болно. Энэ иргэн хүн бол ямар нэгэн юмыг импортлох юмуу, тийм юм нь хориотой байхгүй юу. Би хандив гэдгээр нь бид нар өглөө ярьж ярьж байгаад иргэнээ хасч болохгүй байхаа гээд оруулж ирээд байгаа юм л даа. Магадгүй шүү дээ. Нэр хүндтэй улсууд чинь зөндөө юм оруулж ирэх юм байна шүү дээ.

Д.Оюунхорол:-Энийг эмийн импортын зөвшөөрөлтэй холихгүйгээр хандив, тусламж гэдэг нь тусдаа ийм заалт. 15.7-гоор орж ирж байгаа байхгүй юу.

Д.Арвин:-Хасах гэснийг дэмжье гээд одоо ойлгомжтой тайлбарлалаа шүү дээ.

Д.Оюунхорол:-Бид нар ажлын хэсэг дээр энийг үлдээнэ гээд томъёолчихсон юм.

Д.Одбаяр:-Ардчилсан нам саналаа татаад авчихвал болно шүү дээ.

С.Ламбаа:-Тэгвэл Ардчилсан нам татаад авчих юм байна. Иргэнээрээ үлдэж байгаа гэсэн үг. Ажлын хэсгийн саналаар.

Д.Арвин:-15, 16-р саналыг ярьчихсан. 17-р санал. Төслийн 16.5.3-аас “вакцин” гэснийг хасах. 

С.Ламбаа:-Мөнхдэлгэрээ энийг мэргэжлийн улсууд юу гэж ойлгож байгаа юм бэ?

Ч.Мөнхдэлгэр:-Эмийн сангийн үйл ажиллагаан дээр хориглох зүйл дээр 16.5.3 дээр вакциныг эмийн сангаар зарахыг хориглоё гээд Засгийн газрын санал дээр орж ирсэн юм. Тэгэхээр Ардчилсан намаас вакциныг эмийн сангаар зарахыг хориглосныг больё гэсэн санал орж ирсэн юм байна.

С.Ламбаа:-Хасчихаар зарна гэсэн үг болчихоод байна. Зарж болохгүй шүү дээ. Уг нь товлолын вакциныг хэзээ ч зарахгүй шүү дээ.

С.Эрдэнэ:-Саналаа татаад авчихъя.

Д.Арвин:-18-р санал ярьчихсан. 

Ч.Мөнхдэлгэр:-19-р саналыг хураах байх, энийг яриагүй.

Д.Арвин:-19-р санал. Төслийн 17.1.”Эмнэлэгт” гэсний өмнө “Өрх, сум, сум дундын эмнэлгээс бусад…” гэж нэмэх

С.Ламбаа:-Энэ эмийн эмчилгээг зохицуулах хороо ажиллана гэсэн заалтан дээр ийм юм орж болдог юмуу? Ороход буруу зөрүү юм байна уу?

Ч.Мөнхдэлгэр:-Энийг заавал ингэж нарийн заагаад хэрэггүй байхаа даа.

С.Ламбаа:-Эмнэлэгт л байх ёстой байхгүй юу.Өрх, сум, сум дундын эмнэлгээс бусад гэхээр чинь болохгүй болчихож байгаа байна шүү дээ, юм үлдэхгүй болчих гээд байна шүү дээ. Бүх эмнэлэгт байх ёстой. За энийг татлаа.

Ч.Мөнхдэлгэр:-20-р саналыг хураалгах байхаа, энийг яриагүй.

С.Ламбаа-Энэ ёс зүйн хорооны эмнэлгийн мэргэжилтнийг биз дээ. Байнгын хороон гарсан биз дээ.

Ч.Мөнхдэлгэр:-Үгүй. Энэ дээр байхгүй байна. Ажлын хэсэг дээр яриад хасчихсан. Ардчилсан намынх дээр дахиад ороод ирсэн байна л даа.

С.Ламбаа:-Тэгээд адилхан хасъя л гэсэн байна шүү дээ. Энийг татаад авчихъя. 21.4, 21.10 чинь харин тийм, эмнэлгийн мэргэжлийн ёс зүйн хороо гэдгийн эмнэлгийн мэргэжилтний гэдгийг нь өглөө хасчихсан шүү дээ,бид нар цөмийг нь. Энэ Ардчилсан нам чинь бас хасъя гэсэн байна шүү дээ.

Д.Арвин:-21-р санал.

Д.Одбаяр:-Засгийн газрын санал бол үйлдвэрлэх тус бүртгэл гээд. Эмийг хэлбэр, улс, тун тус бүрээр нь бүртгэнэ гэж яаж бүртгэхийг хэлдэг юм бэ? Тунгаар бүртгэнэ. Еще бүр дотор нь нарийлах юмуу? Тийм улсад үйлдвэрлэсэн, ийм хэлбэртэй, ийм гэж хэлэх юмуу? Дарааллыг нь яаж хийх юм бэ? үйлдвэрлэгч, хэлбэр, улс, тун гэдэг чинь юу гэсэн үг юм бэ?

С.Ламбаа:-Тийм. Эмийн бүртгэлд эмийг үйлдвэрлэгч орон, улс…

Д.Одбаяр:-Улс гэдгийг нь хаана хийх юм бэ? хэлбэр талаасаа болж өгөхгүй байна.

С.Ламбаа:-Үйлдвэрлэгч улс бишээ, үйлдвэрлэгч нь үйлдвэрийнх нь нэрийг хэлж байгаа юм, хэлбэр гэдэг нь ямар хэлбэртэй юм, ямар улсад, ямар тунгаар гэж байгаа юм. Энийг найруулъя. Найруулгаар авъя.

Д.Арвин:-За энийг найруулгаар авъя. Редакц дээр. 13-аас 11. За дэмжигдлээ.

22, 23 орчихсон юм байна.

24-р санал. Төслийн 25.1-ээс “болон хөдөө аж ахуйн” гэснийг хасах.

Ч.Мөнхдэлгэр:-Энэ эмийн гаж нөлөөний бүртгэлийн асуудал дээр малын эмэн дээр гаж нөлөөний бүртгэл гэж тусдаа байдаггүй гээд хасъя гээд санал гарчихсан байсан. 

Д.Арвин:-Малын эмэнд гаж нөлөөний юм байна шүү дээ.

С.Ламбаа:-Эмийн гаж нөлөө Хөдөө аж ахуйг нь яаж хасч болох билээ дээ. Ганцхан манай яаманд үлдчихнэ биз дээ. 

Д.Арвин:-Хөдөө аж ахуй нь байх ёстой шүү дээ.

С.Ламбаа:-Хөдөө аж ахуй нь байна шүү дээ, мал, хүн хоёроо. За энийг татлаа.

Д.Арвин:-За энийг татлаа. 25-р санал. Төслийн 27.1-ийг хасах.

С.Ламбаа:-Энэ жоргүй олгох эм, найруулаад оруулчихсан шүү дээ, Байнгын хороо. Энийг хасч болохгүй. Энийг татлаа.

Д.Арвин:-26-аас 32 хүртэл холбоотой заалт учраас хураах шаардлагагүй.

С.Ламбаа:-33-р санал. 29.2-т “эмийг үйлдвэрлэх” гэсний өмнө “болон хуурамч…” гэж нэмэх гэж байгаа. Энэ нэммээр санал юм шиг байна лээ.

Ч.Мөнхдэлгэр:-Санкц дээр гол нь гарч байгаа юм.

С.Ламбаа:-Мансууруулах, сэтгэцэд нөлөөт гэдгийн ард “болон хуурамч эмч” гэж нэмье гэж байгаа. Энийг зөвшөөрөх нь зүйтэй.

Д.Одбаяр:-Лхагваа, энийг чи тийм гэсний ард дараа нь гэж томъёолж нэгдсэн хуралдаанд оруулах нь байна шүү дээ, тэрний өмнө гэдэг биш.

Д.Арвин:-Уг саналыг дэмжье. 13-аас 10. Дэмжигдлээ.

Д.Одбаяр:-Ганц асуулт байна. Танай эрүүл мэндийн салбарын хууль, дүрэм, журам, энэ тогтсон хэллэгээр чинь юу гэж хэлдэг юм бэ? Сумын багийн хүний эмч гэдэг юмуу, хөдөөгийн багийн бага эмч гэдэг юмуу? 

С.Ламбаа:-Засгийн газраас оруулж ирсэн юмыг хөдөөгийн гэж муухай үг гээд эд нар сумын болгоод байгаа юм. 

Д.Одбаяр:-Багийн хүний их эмч гэдэг юмуу?

Ч.Мөнхдэлгэр:-Хүний эмч. Их биш.

Д.Оюунхорол:-Одбаяраа, бага дээр их эмч байхгүй. Багийн эмч гэж байгаа юм, тэнд их эмч ч байж магадгүй, бага эмч ч байж магадгүй учраас нетральный авсан байхгүй юу.

С.Ламбаа:-Одоо их сонин болчихсон, Одбаяр гишүүн ээ, хөдөө баг дээр зөвхөн бага эмч ажиллаж байсан чинь одоо их эмч оччихсон байхгүй юу. Тийм учраас бид нар зүгээр л эмч болгочихож байгаа юм.

Д.Арвин:-Одоо гишүүдийн саналыг хураана. Дондог гишүүний санал. Эм, эмнэлгийн хэрэгслийн тухай хуулийн 15.9-д 15.9.2 болгоно. 1.Энэ хуулийн 15.3-т заасан импортын болон экспортын лицензийг бичигт заасан нэр, хэлбэр, тун, тоо хэмжээнээс илүү буюу өөр нэр төрлийн эм хэрэгсэл улсын хилээр нэвтрүүлэх гэж нэмэх гэж байна. 

С.Ламбаа:-Мэргэжлийн  хяналтын хүн толгой дохиж байгаа учраас нэмье. Өөрөөр хэлбэл, Дондог гишүүний зөрчлийг арилгая гээд байна шүү дээ.

Д.Дондог:-Хориглоно гэдэг дээр нэмчихье. 15-р нэмчихье. 15-р тэртээ тэргүй хориглоно гэдэг заалт байж байна шүү дээ.

Д.Арвин:-13-аас 10. Энэ санал дэмжигдлээ. 15.9.2-ыг 15.9.3 болгох гэж байна. За энэ дугаар юм байна. 13-аас 10. 

Даваасүрэн, Очирбат гишүүний санал. Төслийн 7.1 дэх заалтыг “биологийн идэвхт бүтээгдэхүүнийг импортлох” гэснийг хасах. Хураагдсан санал байна.

Ц.Батбаяр гишүүний санал. Олон улсын хүлээн зөвшөөрөгдсөн эмийн үйлдвэртэй шууд гэрээ байгуулагдсан эмийг тендергүйгээр оруулах.

С.Ламбаа:-Энийг заалтыг нь хаана оруулах вэ гэдгээр. Энэ чуулган дээр асуудал их дэгдэнэ л дээ. Редакцдаа хийхгүй бол тендергүй гэсэн үг байж болохгүй шүү дээ. 

Д.Оюунхорол:-Мэргэжлийн улсууд тайлбар хийгээдэхээч, Мөнхдэлгэрээ. Ингэж томъёолол оруулах юмуу?

Ч.Мөнхдэлгэр:-Сангийн яам тендерийн хуулинд шууд худалдан авах гэсэн зүйл байдаг шүү дээ. Тэрний хүрээнд байх ёстой гээд зөвшөөрдөггүй юм байна лээ. Тэгэхдээ мэдэхгүй байна.

С.Ламбаа:-Ерөөсөө зөвшөөрдөггүй юм байна лээ.

Ц.Батбаяр:-Тэгэхдээ ямар ч байсан оруулаад яв л даа. Энэ эм шүү дээ. Бид оруулаад явъя л даа, дараа нь тендерийн хуулин дээр яавал… дараа нь энэ хууль чинь батлагдчихдаг, тендерийн хуулинд байгаа гэхээр энэ батлагдсан хуулин дээр оруулахгүй яасан юм гээд.

С.Эрдэнэ:-Энэ хууль батлагдахаар тендерийн хуулинд өөрчлөлт оруулж болно шүү дээ.

Д.Арвин:-За дэмжье гэдгээр санал хураая.

С.Ламбаа:-Тэгэхдээ тендергүй гэсэн үг байж болохгүй. 

Д.Арвин:-13-аас 11. За энийг авлаа.

Очирбат гишүүний санал. 4.3.Импорт орлох эмийн бүтээгдэхүүний үйлдвэрлэлийг төрөөс дэмжих бодлого баримтална. Орчихсон байна.

Очирбат гишүүний санал. 15.9.3.тусгай зөвшөөрөл, хуулийн этгээд, иргэн эм импортлох, түгээх. Энэ чинь орчихсон шүү дээ. Болно биз дээ.

За ингээд санал хурааж дууслаа. Ингээд Эм, эмнэлгийн хэрэгслийн тухай хуулийн шинэчилсэн найруулга, хуулийн төслийн талаархи зарчмын зөрүүтэй саналын томъёоллуудыг нэгтгэж, Эм, эмнэлгийн хэрэгслийн тухай хуулийн шинэчилсэн найруулгын төслийг Их Хурлын нэгдсэн хуралдааны анхны хэлэлцүүлэгт оруулах нь зүйтэй гэсэн саналыг дэмжиж байгаа гишүүд гараа өргөнө үү. 13-аас 11.

Нэгдсэн хуралдаанд дүгнэлтийг Оюунхорол гишүүн уншъя.

Дараагийн асуудал. Жендэрийн эрх тэгш байдлыг хангах тухай хуулийн төсөл.

С.Эрдэнэ:-Наадахыг чинь манай намын бүлэг хэлэлцээгүй байгаа шүү.

Д.Арвин:-Болохгүй шүү дээ. Энийг чинь хүлээгдээд байгаа шүү дээ. Би хоёр намын бүлэгт сарын өмнө өгсөн. За тэгвэл Ардчилсан намын бүлэг дараагийн 7 хоногт бэлдүүлнэ шүү. Жендэрийн хуулиас болоод нийгэмд, сэтгэл зүйн хувьд ингээд хойшлуулаад байж болохгүй шүү дээ.

Гуравдахь асуудалдаа оръё. Нийслэлийн боловсролын байгууллагуудын үйл ажиллагаатай танилцсан ажлын хэсгийн дүнг сонсгоё. Ажлын хэсгүүдийн ажилласан талаархи тайланг УИХ-ын гишүүн Одбаяр танилцуулна.

Д.Одбаяр:-Ажлын хэсэг 2010 оны 2 сарын 19-ний өдрийн Байнгын хорооны тогтоолоор байгуулагдсан. Ингээд Улаанбаатар хот болон Улаанбаатар хотын дүүргүүдийн сургууль, цэцэрлэгүүдийн ажилтай танилцсан. Ажлын хэсэгт УИХ-ын гишүүн Алтай, Бадамсүрэн, Дондог, Алтангэрэл, Батбаяр, Тлейхан, Эрдэнэ гишүүд орж ажилласан. Байнгын хорооны ажлын алба, Боловсрол,соёл,шинжлэх ухааны яам, Нийслэлийн боловсролын газрын холбогдох албан тушаалтнууд оролцсон.

Сургууль, цэцэрлэгийн үйл ажиллагаатай танилцах энэ ажлын хүрээнд Баянзүрх дүүргийн 44, Налайх дүүргийн Голомт, Шинэ үе гэгээ цогцолбор цэцэрлэг, Налайх дүүргийн 2-р хорооны нутаг дэвсгэрийн Тавин лан компанийн барьсан шинэ сургуулийн барилгыг энд орж үзсэн. Сүхбаатар дүүргийн 71-р сургууль, 2-р цэцэрлэг, Сонгинохайрхан дүүргийн Ирээдүй цогцолбор сургууль, 80-р цэцэрлэг, Чингэлтэй дүүргийн 31-р цэцэрлэг, Хан-Уул дүүргийн 63-р тусгай сургууль, Баянгол дүүргийн математик, англи хэлний гүнзгийрүүлсэн сургалттай 73-р сургууль, 13-р цэцэрлэг, Хан-Уул дүүргийн 75-р сургууль, 73-р цэцэрлэг хамрагдсан.

Ажлын хэсэг танилцуулгаа гаргаад гишүүд бүгдээрээ танилцаад гарын үсгээ зураад ингээд Байнгын хорооны ажлын албанд шилжүүлээд Байнгын хорооны дарга танилцсан. Тогтоолын төслийг мөн бэлтгээд ажлын хэсгийн гишүүддээ танилцуулсан байж байгаа. Байнгын хорооны дарга энэнтэй бас танилцсан.

Тогтоолын төслийг танилцуулж байх явцад зарим саналууд гарсан. Энэ дээр нэмээд Байнгын хорооны гишүүд санал хэлэх гишүүд байна. Тогтоолын төсөл дээр сургууль завсардалтыг бууруулах, бүх нийтийн боловсрол олгох зорилгоор албан бус боловсролын Гэгээрэл хөгжлийн төвүүдийг өөрийн байртай болгохоос гадна энэ хөгжлийн төвүүдтэй холбоотой санхүүжилтийн асуултыг тогтоолд тусгах нь зүйтэй гэж ажлын хэсгийн гишүүд бас тийм санал гаргасан. Энийг нэмээд тусгая гэсэн ийм саналтай байгаа.

Тайлан,танилцуулга дээр ингэсэн юм. Яслийн бүлэг байгуулах, ясли байгуулах гэсэн юм их яригдсан юм шиг байгаа юм. Энийг аль хэсэг дээр нь энэ асуудал гарсныг би мэдэхгүй байна. Гишүүдийн өгсөн танилцуулгыг нэгтгээд бичсэн. Гэхдээ энэ Боловсролын хуулин дээр тогтсон томъёолол байхгүй байгаа учраас тогтоолын төсөл болохоор цэцэрлэгүүдэд яслийн бүлэг ажиллуулах, шинээр ясли байгуулах гэдгийг хасах нь зүйтэй юм болов уу гэж бас ажлын хэсгийн гишүүд ингэж ярилцсан.

Гуравдугаарт, удирдах ажилтныг багш бэлтгэх болон давтан сургах тогтолцоог боловсронгуй болгох, удирдах ажилтныг зөв оновчтой байршуулах гэдэг томъёолол буруу юм байна. Харин бид нарыг сургуулиудаар явж байхад боловсролын салбарын удирдах ажилтнуудын томилгоо оновчтой болохгүй байна. Ялангуяа сум, дүүргийн түвшинд дэндүү их тийм хөдөлгөөн их гараад байна. Тэгэхээр боловсролын тогтолцоо өөрөө ч нэлээн тогтвортой байх ёстой, боловсон хүчний хувьд бодлого талаасаа томилгооны тогтолцоог өөрчлөх ийм асуудал зайлшгүй байна гэсэн ийм саналуудыг гаргаж байсан юм. 

Энэ гурван саналыг нэмж тусгаад тогтоолын төслийг батлуулах асуудлыг хэлэлцүүлж өгөөчээ гэж хүсч байна. Анхаарал тавьсанд баярлалаа.

Д.Арвин:-Ажлын хэсэгт Отгонбаяр-Боловсрол, соёл, шинжлэх ухааны сайд, Эрдэнэчимэг-Ерөнхий боловсролын газрын дарга, Нэргүй-Хүний нөөцийн асуудал хариуцсан ахлах мэргэжилтэн, Энхээ-Санхүүгийн газрын мэргэжилтэн, Энхбаяр-Нийслэлийн боловсролын газрын дарга. Ажлын хэсгийн улсууд оролцож байна. 

Асуух асуулттай гишүүд байна уу?

Одбаяр гишүүн

Д.Одбаяр:-Бид нарыг явж байхад иймэрхүү юмнууд гарсан юм. Тогтоолын төсөлд зарим санаа орсон байгаа. Тэгэхдээ тогтоолын төслийг яамныханд үзүүлсэн үү? Үгүй юу. За яахав. Бид нарыг явж байхад ийм асуудал гарсан юм. Отгонбаяр сайд аа. Ерөнхий боловсролын сургууль, цэцэрлэгүүдийн төсвийг дүүрэг, аймгийн түвшинд их хасдаг. Дээрээс нь өөрийн орлогын төлөвлөгөө гэж өгөөд тэр төлөвлөгөөнд оруулсан орлого нь шууд төсөв рүү нь яваад өгдөг. Ингээд ерөөсөө төсөв нь хасагдаад ирдэг. Орлогын төлөвлөгөөг нь дээш нь төрийн сан руу татаад авчихдаг. Энэ хэр бодитой зүйл вэ? Сургуулийн захирлууд, багш нар ийм гомдол гаргасан. Би энэ асуулт асууж байгаа нь, энэ юун дээрээ нэмж тусгах ямар боломж байна гэж. 

Хоёрдугаарт, үдийн цай маань үдийн хоол болоод энэ нэлээн их хэл ам болсон. Үүнтэйгээ холбогдоод үдийн хоол хөтөлбөр хэрэгжих нь зүйтэй. Харин үдийн хоол хөтөлбөрийг хэрэгжүүлэх тэр хоол хүнсний зүйлүүд, печень, жигнэмэгүүдийг нутгийн удирдлагуудаас шууд тийм компаниас ав гэж хэлдэг гэж ийм зүйлүүдийг багш, захирлууд хэлсэн. Энэ хэр бодитой вэ?

Гуравдугаарт, би хөдөөнөөс ийм санал авсан юм. Ажлын хэсэг хотын сургуулиудад ажиллалаа. Хөдөөгийн сургуулиудад хэзээ ажиллах вэ, ялангуяа хөдөөгийн сургуулиудын гол гаргаж байгаа саналууд юу гэхээр хөдөөгийн сурагчдын дотуур байрны зардал гэдэг зүйл ямар ч энэ асуудлууд хэлэлцэгдэхэд хоцроод байдаг гэж. Тэгэхээр энэ гурван зүйлийг хариулж өгөөчээ.

Д.Арвин:-Отгонбаяр сайд хариулъя.

Ё.Отгонбаяр:-Ерөнхий боловсролын сургуулийн төсвийг нэг хүүхдэд ноогдох хувьсах зардлаар нь тооцоод улсын төсөвт суулгаад тэгээд улсын төсөв батлагдангуут аймаг, нийслэлийн төсвийн ерөнхийлөн захирагч нартай шууд гэрээ байгуулаад энэ мөнгийг өгдөг. Хот дээр бид нар бараг 2 сар шахуу ажиллаж байгаа байх. Хот дээр ямар асуудал гарсан бэ гэхээр хот, дүүргийн төрийн сангууд сургуулийн зардлыг гүйцэтгэлээр нь өгчихдөг. Тэгээд ирэхээр зэрэг хувьсах зардлаасаа зөрөөд оны эцэст баахан мөнгөний дутагдал үүсэх ийм юм гараад байгаа юм. Энийгээ бид нар Ерөнхий боловсролын сургуулийн багш нар бүрээр нь тулгаад, тулгасан дүнгээ хоёр талдаа хэлэлцээд яах вэ гэдгээ шийдэх гээд хэлэлцээд явж байгаа.

Орлогын төлөвлөгөөний хувьд төрийн сангаас төлөвлөгөө өгчихдөг ийм үзэгдэл байгаа. Энийг Сангийн яамтай ярилцаад орлогын төлөвлөгөө өгөхийг нь сургууль, боловсролын байгууллага, эмнэлгийн байгууллага хоёр дээр зогсооё гэж ингэж ярьсан. Тэгэхгүй бол орлогын төлөвлөгөө өгчихөөр баахан сонгон суралцуулах дугуйлан хичээллүүлэх асуудал болоод явчихдаг. Эмнэлэг дээр баахан аборт болоод явчихдаг ийм гажуудал бий болоод байна гээд энийгээ зогсоохоор улсын төсөв, төсвийн тодотгол дээр энийгээ яриад явж байгаа. 

Үдийн цайг үдийн хоол болгох тухай Засгийн газрын үйл ажиллагааны хөтөлбөрт суучихсан. Одоогоор яаман дээр бид нар Улаанбаатар, Дархан, Орхон гэх мэтийн олон хүүхэдтэй газруудад төвлөрсөн хүнсний комбинатын  хангамжийн хэмжээнд оруулах нь зүйтэй юм байна. Хөдөө орон нутаг, сумын сургуулийн түвшинд хөдөлмөр эрхлэлтийг дэмжсэн байдлаар зөвхөн орон нутагт нь боловсруулсан хүнсний зүйлээр хангах бизнесийн модель боловсруулж өгье гэсэн ийм байдлаар саналаа боловсруулаад явж байгаа. 5-р сард Засгийн газарт өргөн барина гэсэн ийм байгаа. Энэ дээр Улсын мэргэжлийн хяналтын газар, Шинжлэх ухаан технологийн их сургуулийн хүнсний технологийн сургууль, манай яам гээд, бас нэг английн мэргэжилтэн нийлээд ажлын хэсэг гаргаад энийгээ хийгээд явж байгаа гэдгийг бас хэлэх нь зүйтэй.

Энэ газраас ав, тэр газраас ав гэдэг бид нарын хийсэн судалгаагаар үзэхэд жишээлбэл, нийслэлийн цэцэрлэгүүдийн хоол хүнсийг 3 нийслэлийн өмчит үйлдвэрийн газраас нийлүүлж байгаа ийм үзэгдэл байгаа юм. Энэ хүнсний үнэ нь зах зээлийн ханшаас бас жаахан илүү байна гэдэг ийм гомдлыг цэцэрлэгийн удирдлагууд ярьдаг. Өнгөрсөн оны 152-р тушаалаар хоол хүнсэнд баталгаатай, аюулгүй, эрүүл ахуйн ариун цэврийн шаардлага хангасан бүтээгдэхүүн нийлүүлэх, хүнсний бүтээгдэхүүнийг зах зээлийн ханшаас өндөр үнээр авахгүй байх гэсэн заалттай тушаал гаргаж цэцэрлэгийн эрхлэгч нарт үүрэг өгсөн байгаа. Энэ тушаалын хэрэгжилтийг нийслэлийн хэмжээнд хэрэгжилтийг нь хангах асуудал яригдаад явж байна.

Дотуур байрны хүүхдийн хоолны зардал асуудалтай байгаа. Улаанбаатарт өнчин хүүхдийн юун дээр байхаас биш хөдөө орон нутагт энэ их хүндрэлтэй байгаа. Одоогоор бол нэг хүүхдэд 800 хэдэн төгрөгөөр өдрийн хоолыг нь боддог. Гэтэл цэцэрлэгийн хүүхдийн хоолны нормыг өдөр өнжих, 24 цагийн ажиллагаатай цэцэрлэгт 1600 төгрөгөөр цэцэрлэгийн хүүхдэд бодож өгдөг мөртлөө, сургуулийн дотуур байр болохоор 800 төгрөг болчихоод байгаа. Энийг тухайн үедээ шийдүүлэх гээд санхүүгийн эх үүсвэр байхгүй байна гэдэг үндэслэлээр шийдэж чадахгүй байсан. Хямралын эсрэг төлөвлөгөө УИХ-д өргөн барьсан шүү дээ. Тэр төлөвлөгөөн дээр энэ асуудал уул нь сууж орсон юм байгаа. Байнгын хорооны гишүүд дэмждэг бол тэр төлөвлөгөө хэлэлцэхэд нэлээн хүндрэлтэй болчихсон байх. Тэгэхдээ тэр дотроос нь энэ асуудлыг нь сугалаад шийдчихвэл зүгээр л юм байгаа юм. Яг амьдрал дээр хүүхдэд яаж хүргэдэг вэ гэхээр тоогий нь худлаа мэдээлээд хүргэж байгаа юм даа, яг ийм байдалтай явж байгаа.

Д.Арвин:-Эрдэнэ гишүүн

С.Эрдэнэ:-Бид нарыг сургууль, цэцэрлэгүүдээр явж байхад хэд хэдэн зөрчилтэй асуудлууд байсан л даа. Нэгдүгээрт, 60-аад оноос өмнө баригдсан буюу Мэргэжлийн хяналтын газраас дүгнэлт гарсан, ашиглахыг хориглосон энэ барилгуудыг хэрхэн шийдэх гэж байна, энэ тал дээр Боловсролын яам, холбогдох эрх бүхий байгууллагуудаас ямар төсөл, бодлого баримталж байгаа юм бэ? Ер нь 2010 оны улсын төсвийн хөрөнгө оруулалтаар хийж байгаа асуудал гэхэд Баянгол дээр ганцхан 640 хүүхдийн суудалтай ганцхан сургууль л эхэлж байгаа шүү дээ. Гэтэл Баянгол дүүрэг дээр хэд хэдэн сургууль цэцэрлэгийн барилга үндсэндээ ашиглахыг хориглочихсон. Үндсэндээ тэнд сурч байгаа, хүмүүжиж байгаа хүүхдийн аюулгүй байдлыг хангах ямар ч боломж байхгүй болчихсон. Дэлхий нийтээрээ газар хөдлөлтийн эрчимтэй ийм цаг үед амьдарч байна. Манай улсад ч гэсэн хэд хэдэн аймагт давхардсан тоогоор удаа дараа газар хөдлөлт, чичирхийллийн асуудлууд бүртгэгдсэн байгаа. Улаанбаатарт газар хөдлөхгүй гэх баталгаа байхгүй. Тэгэхээр өнөөдөр хүүхдийн аюулгүй байдал, эрсдэлгүй орчныг хангах шаардлагын түвшинд байж чадахгүй байгаа барилгуудтай сургуулиудыг хэрхэн яаж шийдэх гэж байгаа юм бэ? 

Хоёрдугаарт, хотын төвийн сургуулиуд дээр яваад харж байхад нийгмийн янз бүрийн байдлаасаа болдог юм уу яадаг юм, олон улсын байгууллагуудаас хэрэгжүүлж байгаа төсөл, янз бүрийн үйл ажиллагаа хотын төвийн сургуулиудад ерөөсөө тусахаа больсон байна. Цаанаасаа ирж байгаа нь ч тэгж ханддаг юм шиг байгаа юм, манай Боловсролын яам, холбогдох газрууд ч бас тийм юм руугаа нэлээн, бүр тэр нь жишиг болоод хувирчихсан юм шиг байгаа юм. Хотын захын сургууль, хөдөө орон нутгийн сургуулиудад аваачиж, хамаг төслийн үйл ажиллагааг чиглүүлээд, тийш нь хамаг юмыг нь аваачиж хийсээр байтал хотын захын сургуулиуд чинь бүр тасраад, бололцоотой, хүүхдийн орчин ахуй маш өндөр түвшинд хангагдаад, хотын төвийн сургуулиуд чинь бараг хөдөөгийн сургуулиасаа долоон дор болчихсон ийм юм харагдаж байна. Ялангуяа электрон тоног төхөөрөмжийн хангалт, янз бүрийн төслөөр хийгдэж байгаа асуудлууд хотын төвийн сургуулиудаар огт хийгддэггүй юм байна. Энэ тэнцвэртэй бус байдлаар асуудалд хандаад байдгаа хэзээ зохицуулах юм бэ?

Хотын төвийн сургуульд сурч байгаа хүүхдүүд хоёрдугаар зэрэглэлийн хүүхдүүд байдаг юмуу, хотын зах буюу хөдөө орон нутагт сурч байгаа нь болохоор нэгдүгээр зэрэглэлд байдаг юмуу, ямар учиртай байдаг юм бэ? хотын төвийн сургуульд сурсан хүүхдийн буруу, хотын төвийн сургуульд багшилсан багшийн буруу гэж байхгүй биз дээ. Яагаад ийм байдлаар асуудалд хандаад байдаг юм бэ? энийг бас зөв зохистой зохицуулах боломж байдаггүй юмуу?

Гуравдугаар асуудал, би удаа дараалан энэ асуудлыг ярьж байгаа юм. Ерөнхий боловсролын сургуулиудад өмчийн хэлбэрээр ялгавартай ханддаг асуудлыг яаж зохицуулах юм бэ? өнөөдөр төрийн өмчийн болоод төсвөөс санхүүждэг сургуулиуд дээр боловсролын яам бүх анхаарлаа хандуулдаг. Бүх л төсөл,  хөтөлбөр бүх юмаа төрийн өмчийн сургуулиуд руугаа хандуулдаг. Гэтэл хувийн хэвшлийн сургуулиуд дээр ерөөсөө боловсролын яам анхаардаггүй. Хувийн хэвшлийн сургуулийн сурч байгаа хүүхдүүд адилхан л Үндсэн  хуулиар олгогдсон эрхтэй. Хувийн хэвшлийн сургуульд багшилж байгаа багш нар ч гэсэн адилхан мөн  хуулиар Үндсэн хууль болон бусад холбогдох Боловсролын хууль, бусад хуулиар олгогдсон эрхтэй. Энэ өмчийн хэлбэрээр ялгавартай хандаад байдгаа хэзээ болих юм бэ? 

Хувийн хэвшилд багшилж байгаа багш нар чинь мэдлэг боловсрол нь дээшилж болдоггүй юмуу, энэ яагаад төрийн өмчийн сургуулийн багш нарыг болохоор янз бүрийн сургалт, семинар бүх юманд хамруулдаг, хувийн хэвшлийн сургуулийн багш нарыг болохоор араас нь төрчихсөн юм шиг бүгдийг нь ад үздэг, янз бүрийн юманд оролцуулдаггүй. Дүүрэг, нийслэлийн боловсролын удирдах газрууд нь болохоор хааяа нэг болсон болоогүй хуралд дуртай дургүй оролцуулдаг. Ийм байдлаар яваад байх юмуу? Ер нь гадаад, дотоодын янз бүрийн төсөл хэрэгжүүлэхэд ч гэсэн хувийн хэвшлийн сургуулиудад энэ асуудал ерөөсөө хамаарагддаггүй. Тэгэхээр хувийн хэвшлийн сургууль, би мөн л түрүүнийхтэй адилхан юм асуух гээд байна л даа. Хувийн хэвшлийн сургуульд сурч байгаа тэр хүүхдүүдийн буруу байдаг юмуу, хувийн хэвшлийн сургуульд багшилж байгаа багш нарын буруу байдаг юмуу. Уг нь миний ойлголтоор Үндсэн хуулиар Монгол Улсын иргэн нийгмийн гарал байдал, шашин шүтлэг, өмчийн хэлбэр ямар ч юмаар ялгаварлан гадуурхахыг хориглоно гэсэн Үндсэн хуулийн заалттай. 

Боловсролын хуулин дээр ч гэсэн өмчийн хэлбэрээр нь ялгавартай хандана гэсэн  хуулийн заалт байдаггүй шиг санагдаад байх юм. Би нарийн судалж уншаагүй болохоор сайн мэдэхгүй байна. Ийм 3 асуудлын чиглэлээр хариулт авмаар байна.

Мөн дээр нь боловсролын сайдтай хэдхэн хоногийн өмнө уулзаж санал тавьсан. Тэр талаар бас та ямар бодолтой байгаа вэ? тэр талаар хариу өгвөл зүгээр байна. Би бас тэр асуудлаар Сангийн сайдтай уулзсан. Таны багцад байгаа хөрөнгөөсөө энэ асуудлыг шийдэх боломжтой гэсэн хариуг надад өгсөн.

Д.Арвин:-Отгонбаяр сайд

Ё.Отгонбаяр:-Яг өнөөдрийн байдлаар Улаанбаатар хотод мэргэжлийн хяналтын дүгнэлт гараад цаашид хүүхэд хичээллэх боломжгүй байна гээд дүгнэлт гарчихсан 13 боловсролын байгууллага байгаа. Улсын хэмжээнд хөдөө орон нутагт 60 ийм сургууль,соёлын барилга ийм байдалтай байгаа. Энийг шинээр барих, засварлах гээд хөрөнгө мөнгийг нь тооцоод үзэхэд Улаанбаатар хотод 13 тэрбум төгрөг, хөдөө орон нутагт 40 тэрбум 736 сая төгрөг хэрэгтэй гэсэн ийм тооцоо гарч байгаа юм. Энэнтэй холбогдуулан төсвийн хөрөнгө оруулалтан дээр энийг тавих гэж бид нар 2 жил оролдож байна л даа. Энэ 2010 оны төсөв дээр гэхэд шинээр эхлэх барилгад ерөөсөө 5-хан тэрбум төгрөг хуваарилагдсан. Бусад нь дандаа үргэлжилж байгаа барилгууд байгаа. 5 тэрбум төгрөг гэдэг бол ерөөсөө шатсан сургууль, цэцэрлэгээ бариад, энэ дүгнэлттэй байрууд руу хүрч чадахгүй байгаа. Сангийн яамнаас зээл авъя гэхээр нийгмийн салбарт зээл авахыг зөвшөөрөхгүй байгаа. Ийм байдалтай, нэлээн хүндрэлтэй байгаа. Энийг гишүүд ойлгож, төсвийн хөрөнгө оруулалтан дээр та бүхэн дэмжиж өгөөчээ гэж хүсмээр байна. Жишээлбэл, Баянгол дүүрэг дээр гэхэд Эрдэнэ гишүүний сонгогдсон 22-р сургуулийн барилга Мэргэжлийн хяналтын дүгнэлт гарчихаад хүүхэд хичээллэх боломжгүй гээд, 70-р тусгай сургуулийн барилга зөвхөн Баянгол дүүрэг дээр гэхэд ийм дүгнэлт гарчихаад байж байгаа. Энэ дээр тооцоогий нь хийчихээд жил жилийн төсөвт суулгах гээд төсвийн хөрөнгө оруулалтын боломжноос хязгаарлагдаад яваад байгаа гэдгийг хэлэх нь зүйтэй байхаа.

Хотын төвийн сургууль, захын сургууль гэж яамнаас явуулж байгаа бодлого байхгүй. Олон улсын байгууллагын төсөл хөтөлбөрүүдэд голдуу хөдөө, орон нутаг, хотын захын дүүргүүдийн ээлж өндөртэй сургуулиуд гэсэн ийм зарчим олон улсын байгууллагууд их барьдаг. Тэрнээсээ холбогдоод бас яаж байгаа. Ер нь олон улсын байгууллагын төсөлд яамны зүгээс хамруулахдаа жигд хамруулж байгаа. Өнгөрсөн онд Эрдэнэчимэгээ хотын төвийн сургуулиудаас засвар хаана хаана орлоо, 45, Ирээдүй цогцолбор.

Д.Эрдэнэчимэг:-Бүх цогцолбор сургуулиуд.

Ё.Отгонбаяр:-Бүх цогцолбор сургуулиуд гэх мэтээр бид нар аль болохоор тэнцвэртэй хандах ийм хандлагыг барьж байгаа. Гэхдээ олон улсын байгууллагуудын төсөл хөтөлбөрт хамруулахад захирлуудын идэвхтэй үйл ажиллагаа бас их нөлөөлдөг гэдгийг бас анхаараарай гэж хүсэх гэсэн юм.

Өмчийн хэлбэрээр Ерөнхий боловсролын сургуулиудад бид ялгавартай хандахгүй байгаа. Хувьсах зардлыг өгч байгаа. Ноднин жилээс сурах бичиг олгож эхлэхэд… Тэгэхээр зэрэг бид нар энэ оноос эхлээд ерөнхий боловсролын сургуулийн сургалтын хөтөлбөрийг Кембрижийн стандартаар хийх төсөл ингээд эхэлнэ. Энэнтэй холбогдуулаад ерөөсөө Монгол Улсад үйл ажиллагаа явуулж байгаа бүх ерөнхий боловсролын сургуулиудын багш нарын сургалт, давтан сургалтын тогтолцоог шинээр үүсгэх энэ ажил хийж байгаа анхны лаборатори сургууль энэ онд эхэлсэн. Энэ лаборатори сургуулийн тоог цаашдаа 3, 9 болгож өргөжүүлнэ гэж байгаа. Энэ лаборатори сургуулиуд шинэ стандартын хөтөлбөрөөр хичээллэх багш нарыг бэлдэнэ. Энэ дээр төрийн болон хувийн өмчийн бүх сургуулийн багш нар хамрагдана.

Яамны зүгээс бас гаргасан бодлого юу юм бэ гэхээр хос хэлний кембрижийн стандартыг нэвтрүүлсэн сургуульд төрийн болон хувийн өмчийн ялгааг харгалзахгүйгээр кембрижийн жилийн хураамжийг нь төрөөс төлж байя гэсэн бодлого гаргаж байгаа. Яагаад гэвэл сургалтын шинэ стандартыг нэвтрүүлж байгаа гэсэн өнцгөөр. Тэгэхээр зэрэг нийтдээ ерөнхий боловсролын сургуульд ажиллаж байгаа бараг 30 гаруй мянган багш нарын давтан сургалтыг энэ системээр хийнэ. Аймгууд дээр цаашдаа аймаг болгон дээр нэг лаборатори сургууль байгуулна гэсэн ийм бодлого хэрэгжүүлж эхэлж байгаа гэдгийг хэлэх нь зүйтэй байхаа.

Сургуулийн өргөтгөлийн талаар таны тавьсан саналыг бид барилгын дүгнэлт, янз бүрийн юмыг үзээд байж байгаа. Сангийн сайд яагаад танд тэгж хэлсэн юм бол, тийм хэмжээний төсвийн хөрөнгө оруулалтыг би багцаасаа шийднэ гэдэг бол худлаа. Аль нэг сургуулийн мөнгийг авч тийш нь тавина гэсэн үг. Тэгэхээр тэнд нь бүтэхгүй. Тийм болохоор уг нь их зөв санал, зөв төсөл байна лээ. Бүх сургуулийн хүчин чадлыг 3-ны 1-ээр нэмчих бололцоотой ийм төсөл байгаа юм. Тэгэхдээ тийм хэмжээний хөрөнгө оруулалтыг төсвийн багцаас энд тэндээс гаргана гэдгийг худлаа шүү гэдгийг шулуухан хэлсэн нь зүйтэй байхаа. Сангийн сайдад бид асуудал тавина.

Д.Оюунхорол:-Би Байнгын хорооноос гаргах гэж байгаа тогтоолыг. Тулгамдсан асуудлуудыг шийдвэрлүүлэх тухай гээд. Энэ дээр бас л зарим нэг зүйлийг анхаараасай гэж. Отгонбаяр сайдад сануулмаар байна. Нэгдүгээрт, Ерөнхий боловсролын дунд сургуулийн сургалтын чанарын асуудал дээр онцгой анхаараачээ. Өнөөдөр Монгол Улсын төвлөрсөн төсвийн тодорхой хэсгийг зөвхөн боловсролын салбарт зориулж байгаа. Үр дүн юу байх вэ гэвэл бид нарт чанар, сургалт, хүмүүжлийн ажил онцгой сайн явдаг. Бидний ирээдүй, хойч үе болсон хүүхэд эрдэм мэдлэгтэй, боловсролтой, өв тэгш хүмүүжилтэй хүн болж гарах ёстой байна. Гэтэл өнөөдөр энэ чиглэлийн арга хэмжээнүүд бас учир дутагдалтай байна гэж үзэж байгаа.

Тийм учраас сургалтын чанарын асуудал дээр онцгой анхаармаар байна. Таны саяны ярьдгаар Кембрижийн стандартыг бүхэлд нь мөрдүүлэх тухай асуудал ярьж байгаа юм шиг байна. Энэ бол нэлээн холын тактикийн асуудал байхаа. Бид өнөөдөр ер нь одоогийн үйлчилж байгаа хуулийнхаа хүрээнд чанар стандартынхаа асуудлыг нэлээн чамбай болгосон. Энэ чиглэл рүүгээ илүү их анхаарсан. Хяналтынхаа механизмын тогтолцоог илүү боловсронгуй болгосон ийм арга хэмжээ, арга хэрэгслүүдийг авах зайлшгүй шаардлага байна. Үүнтэй холбоотойгоор хүүхдийн хүмүүжил нэлээн тийм доройтох хандлагатай болчихлоо. Бид нар энэ чиглэлээрээ ямар зүйлүүдийг хийх юм бэ? хичээлээс гадуур явагддаг хүүхдийн хүмүүжлийн ажил чинь ямар байх юм бэ? бид ер нь ирээдүйн хүн бэлдэж байгаа, төлөвшүүлж байгаа асуудал дээрээ ер нь ямар акцент өгөх гэж байгаа юм. Энийг манайх өнөөдөр илүү их Боловсролын яам анхаармаар байна, бодлогондоо анхаармаар байна. Энэ өөрөө их дутагдалтай байгаа гол асуудал.

Хоёрдугаарт, Үндсэн хуулиар олгогдсон гол нэг эрх бол Ерөнхий боловсролын дунд сургуулийг үнэ төлбөргүй болгож эзэмшүүлнэ гэдэг заалт байдаг. Өнөөдөр энэ заалт төрийн өмчийн сургуулиуд дээр хэрэгжиж байна. Дутуу хэрэгжиж байна. Ерөнхий боловсролын сургуулиудын олон хувийн сургууль бий болсон. Төлбөр нь нэлээн ялгамжтай тогтоогдсон. Хэт өндөр сургалтын төлбөр авдаг хувийн сургуулиуд бол маш олон болсон. Өнөөдөр зарим ерөнхий боловсролын дунд сургуулиуд 10000 хүртэл долларын сургалтын төлбөртэйгээр үйл ажиллагаа явуулж байна. Энэ чинь өөрөөр хэлбэл, хүүхдийг ялгавартайгаар сургах, сэтгэхүйн хувьд ч гэсэн ялгавартай ханддаг ийм тогтолцоог бий болгож байна. Тийм учраас ерөнхий боловсролын дунд сургуулийн сургалтын төлбөрөө юутай нь уяж ингэж өсгөж, нэмээд байгаа юм бэ гэдэг асуудлаа бодлогоороо авч үзээчээ. Зарим нь 10000 долларын төлбөртэй болчихлоо. Ямар ч хяналтгүй явж байна.Зарим нь 1000. Жил болгон өөрөөр хэлбэл, 1-р ангийн хүүхэддээ 1000 долларын төлбөр төлж байсан сургууль өнөөдөр 3-р ангид ороход нь сургууль нь 2800-3000 доллар болчихлоо. Одоо хүүхдээ яах вэ гээд зарим эцэг эх асуугаад, ийм өргөдөл, санал хүсэлт их ирүүлж байна шүү дээ. Тэгэхээр энд төрийн зохицуулалт ордоггүй юмаа гэхэд энэ асуудлаа хянадаг, шалгадаг ийм тогтолцоо механизмтай болмоор байна. Тийм учраас энэ чиглэл дээр  илүү анхаараачээ гэж. 

Ерөнхий боловсролын дунд сургуулийн би Сүхбаатар дүүргийн 57, 111 гээд олон сургуулиудаар орж үзсэн. Анги дүүргэлт маш их болчихжээ. Нэг ангид 57-60 хүүхэд сурдаг анги дүүргэлт байна. Өнөөдрийн Боловсролын хууль 30-35 хүүхэд нэг анги дүүргэлт, 60 хүүхэдтэй ажиллаж байгаа багшийн ачаалал, цалин хөлс гээд нэмээд өгч байгаа юм байдаггүй юм байна. Тийм учраас багш нарын хөдөлмөрийг үнэлж байгаа өнөөдрийн үнэлгээ чинь өөрөө бараг 1 дахин өндөр байхаар тийм үйл ажиллагаа явуулдаг болчихжээ. Дэвтэр засч байгаа байдал, тэр багш хүүхэдтэй харьцаж байгаа,тэр юм болгон их хүнд байгаа юм байна. Тийм учраас энэ дээр нэлээн анхаарах тийм зайлшгүй шаардлага байна. Хуулин хүрээнд энэ асуудлаа эргэж хараад, эсвэл уян хатан зохицуулах, эсвэл санхүүжилтийн механизм дээрээ  эргэж харах ийм зайлшгүй шаардлагууд байна гээд.

Багш нар жишээлбэл, цалин хөлсөө нэмэгдүүлээчээ гээд шаардлага тавьж байна. Энэ бол зүй ёсны шаардлага юм байна лээ. Ядаж багшийн дэвтэр зассан, ангитай ажиллаж байгаа тэр олгогддог мөнгө төгрөгнүүдийг нь төсвийн тодотголоор ч юмуу, бусад хуулиудаар нь зохицуулаад оруулж ирээчээ. Энэ асуудлаа шийдэж өгөхгүй бол энэ багш нарын чинь яриад байгаа юм бол цалин хөлс нэмж байна гэж хэлээд байгаа боловч нөгөө талд нь Сангийн яам энийг хассанаараа багшийн цалинг нэмээгүй байгаатай адилхан үр дүн гарч байна гээд байна шүү дээ. Тэгэхээр энэ дээр их онцгой анхаарах шаардлагатай байна гэж.

Дараагийн нэг асуудал бол дотуур байрны хүүхдийн хоолны зардал 800, гэтэл цэцэрлэгийн хүүхдийн зардал 1100 төгрөг болчихсон байгааг анхаараад, энэ зардлаа нэгдүгээрт нэмэгдүүлээчээ. Хоёрдугаарт, зудтай байгаа аймаг, орон нутагт энэ жилийн өгсөн зардал, төсөв, хөрөнгө, мөнгө чинь хүрсэнгүй гэж байна. Өөрөөр хэлбэл, төсвийн дутагдалд орж байна гэсэн үг. Тэгэхээр дотуур байрны хүүхдийн энэ хоолны зардал нэмэлт гарч байгаа зардал дээр бас онцгой анхаараачээ. Бид улсын төсвөөс 3.7 тэрбум төгрөгийг цас, зудтай байгаа аймгуудад хуваарилсан. Энэ зардал бол иймэрхүү зүйлдээ зориулагдсангүй. Тийм учраас энэ бүх юмнуудыг бас уян хооронд нь холбож, Засгийн газар дээр яриачээ гэдэг санал тавимаар байна.

Дараа нь, Боловсролын хуулиндаа нэмэлт, өөрчлөлт оруулах асуудлыг судлаад та нар оруулж ирээчээ. Олон сургуулиар ороход сургалтын менежер, хичээлийн эрхлэгч, сургуулийн захирал ч гэдэг юмуу ийм 4-5 хүний орон тоонд ажиллаж байгаа хүмүүс чинь 5 жилийн нэмэгдлийг нэг удаа авах ийм юманд хамрагдаж чадахгүй байна, бид нарыг ялгаварлан гадуурхаж байна, бараг өөрөөр хэлбэл, боловсролын салбарт ажилласнаараа бид ийм удирдах ажил, албан тушаал эрхэлснийхээ төлөө хохироод байна гэдэг ийм саналыг их тавих юм. Тийм учраас энэ саналыг нь болж өгвөл хуулийн нэмэлт, өөрчлөлтөөр оруулж ирээд, засаад залруулчих боломж бололцоо байна уу гэсэн ийм асуудлуудыг яримаар байна. Зарим нэгийг нь та ажилдаа тусгаж аваачээ гэж хэлж байгаа санал юм.

Ё.Отгонбаяр:-Оюунхорол гишүүний саналуудыг би хүлээж авлаа. Ганц хоёрхон тодруулга хийчихье. Кембрижийн их сургуулийн баг сая Улаанбаатарт ажиллаад бүтэн сайн өдөр явсан. Тэдний хийсэн урьдчилсан үнэлгээгээр 2-3 жилд хөтөлбөрийг хийж дуусгана. Ер нь монгол сургуулийн хөтөлбөрийг их богино хугацаанд хийх, нэвтрүүлэх боломжтой юм байна. Танай сургуулийн стандарт харин харьцангуй санасанаас гайгүй юм байна гэсэн ийм зүйл хэлээд явсан.

Хүмүүжлийн асуудлын талаар бид нар яаман дээр нэг ажлын хэсэг байгуулчихаад сургуулийн өмнөх боловсрол, бага ангид хүүхдийн хүмүүжлийн чиглэлээр сурах бичиг яаж тусгах вэ, хүмүүжлийн чиглэлээр ажилласан багшийн ажлын үнэлгээг яаж гаргах вэ гэдэг дээр санал боловсруулаад явж байна. 

Хувийн сургуулиудын хувьд хууль эрх зүйн жаахан тийм проблем байгаад байгаа юм. Яагаад гэхээр төлбөр өндөр байна гээд эцэг эхүүд гомдол гаргадаг. Таны яг хэлээд байгаа сургуулийн тухай гомдол бидэнд ч ирсэн. Шалгалтын ажлын хэсэг тийшээгээ орж байгаа. Тэгэхдээ ямар үндэслэлээр ийм үнэ тогтоогоод байгаа юм бэ гэхээр бас яг хууль эрх зүйн хувьд бид нар ийм үнэ тогтоож болно, болохгүй гэж болдоггүй. Жишээлбэл, хувийн аж ахуйн байгууллагын ашгийн хувийг бид нар тогтооно гэхэд хууль эрх зүйн хувьд хүндрэлтэй юм байна лээ. Тэгэхдээ ямар ч байсан шалгаад тавьдаг шаардлагаа тавина гэж бодож байгаа.

Анги дүүргэлтийн хувьд Улаанбаатар хотод таны хэлж байгаа проблем үнэхээр тийм байгаа. Тийм учраас сургуулийн өргөтгөлийн асуудал ярьж байгаа. Японы Засгийн газрын тусламжаар баригдах шинээр баригдах 5 сургууль, 7 сургуулийн өргөтгөл зөвхөн Улаанбаатар хот руу чиглүүлж байгаа. Болж өгвөл 3-р ээлжийг устгах тухай тавьж байгаа зорилт юм байгаа юм.

Багшийн хөдөлмөрийн үнэлгээн дээр одоо 3 талт хэлэлцээр ид явж байна. Цалин нэмэх асуудал дээр Засгийн газар уян хатан  хандаж байгаа. Яг таны хэлж байгаа юун дээр манай яам санал нийлээд, Нийгмийн хамгаалал, хөдөлмөрийн яаман дээр очоод уначихаад байгаа юм. Юу гэвэл гурван яамны сайдын тушаалаар бүх нэмэгдлүүдийг нь үндсэн цалинд нь оруулаад өгчихсөн чинь одоо ямар байдал үүсч байна гэхээр дугуйлан секц хичээллүүлэх сонирхолгүй болчихлоо, багш нар. Яагаад гэвэл хичээлээ заачихаад үндсэн цалингаа авчихаж байгаа. Ур чадварын нэмэгдэл тусдаа, үр дүнгийн урамшуулал тусдаа, дугуйлан хичээллүүлсний мөнгө гэж байхгүй. Дэвтэр зассаны мөнгийг хасаад хаячихаар зэрэг гэрийн даалгавар өгөхөө больчих юм. Аль болохоор цөөхөн дэвтэр засах л сонирхолтой. Ингээд энэ нь өөрөө сургалтын чанарт нөлөөлөөд байгаа ийм юм байгаа юм. Энийг нь буцаагаад нэмье гэхээр зэрэг холбогдох Сангийн яамнаас юу гэж хэлдэг вэ гэхээр хүн ер нь наад дэвтэр засах ажил чинь үндсэн ажил нь гээд ингээд байгаа юм. Яг амьдрал дээрээ бол тэр нь шал өөрөө байгаа юм. Энийг бас хэлье гэж бодсон юм.

З.Алтай:-Сая бид нар дүүргүүдээр баахан явлаа шүү дээ, шийдчихмээр байгаа юм. Яг л ийм асуудал ярьдаг юм байна лээ. Таныг цалин нэм гээд тэгж байгаа, ойлгож байгаа. Өөрсдөө илүү цагаар хөдөлмөрлөөд ингэх юм бол тэрнийх нь орлогыг өгчихөд овоо хөөрхөн мөнгөтэй болчих юм байна лээ шүү дээ, сонирхолтой. Ганди сайд нь үгүй гээд байгаа юмуу, Баярцогт нь яах гээд байгаа юм.

Ё.Отгонбаяр:-Нөгөө хоёр яам маань энэ чинь үндсэн цалингийн хүрээнд хамрагдах ажлыг та нэмэлт болгож оруулж ирэх гээд байна гээд байдаг юм л даа. Хуучин байсан юм. Яг Засгийн газар дотор нэгдмэл байр суурь гарч ирж чадахгүй байгаа учраас оруулж чадахгүй байгаа юм. 

Д.Оюунхорол:-10000 долларын төлбөртэй байхад бид энэ асуудлаа ярьж чадахгүй сууна гэдэг бол төрд өөрт нь зохицуулалт байхгүй байна шүү дээ, хяналт байхгүй байна шүү дээ. Энд ярих ёстой асуудал нь өөрөө энэ байхгүй юу. Тийм учраас энийгээ ярих ёстой. Инфляцийг хөөргөдөөд байгаа юмуу, эсвэл инфляцтайгаа уялдуулаад сургалтын төлбөрийг жил болгон өөрчлөх тухай асуудлыг сургуульд өгөх ёстой. Тэр нь ойлгомжтой. Гэтэл хэт үнийг хөөргөдөөд байгаа энэ юм чинь өөрөө гаж тогтолцоо руу явах гэж байна шүү дээ. Тэр тусмаа эцэг эхчүүдийн хармайг хоосолж байна.

Нөгөө талаас өнөөдөр ямар ч ээж аав бол бас гайгүйхэн шиг сургуульд хүүхдээ өгөөд сургачихъя гэдэг тэр хүсэл эрмэлзэл дээр нь бизнес хийдэг ийм бүлэг бий болж байна шүү дээ. Тийм учраас наадахаа зохицуулахаас өөр аргагүй. Жаахан хатуухан шиг, чангахан шиг барих ёстой.

Ё.Отгонбаяр:-Дотуур байрны хоолны зардлын асуудал уг нь хямралын эсрэг төлөвлөгөөнд орж ирж байсан юм. Тэгээд тэр төлөвлөгөө буцчихсан учраас энэ асуудал шийдэгдэхгүй үлдчихээд байгаа юм. Одоо нэгэнт санхүүгийн эх үүсвэр байхгүй гэж хэлээд байгаа учраас бид нар ямар санал боловсруулж байна гэхээр одоо ингээд Хүний хөгжил сангаас саяыг нь бэлэн бусаар олгоё гэж байгаа шүү дээ. Тэгэхээр зэрэг тэрэн дотор 5-аас дээш ангийн хүүхдийн үдийн цайны зардал, дотуур байрны хүүхдийн хоолны зардал хоёрыг тэрэн дотор суулгачихвал яасан юм бэ гэсэн байдлаар судалж байна л даа. Нэмэлт санхүүгийн эх үүсвэр гэсэн утгаар нь. Тэгэхгүй бол одоогийн байдлаар илчлэг нь ерөөсөө хүрэхгүй, үнэн хэрэг дээрээ дотуур байранд хүүхдүүд ихэнх нь суухгүй, бүгд суухгүй байгаа шүү дээ. Тэгэнгүүт аймгийн төв дээр амьдарч байгаа хүүхдүүдийг дотуур байранд суудаг гэж бичээд хүүхдийнхээ тоог 2 нугалаад л мөнгөө аваад дотуур байрныхаа хүүхдэд хүргэсэн. Яахав бие биенийгээ хуурсан ийм систем яваад байгаа юм, энийгээ өөрчилье гэж бодож байгаа.

Зудын байдал хүндрэлтэй байна. 5-р сарын 1 гэхэд халаалт зогсох ёстой. Өнөөдрийн байдлаар 12 аймагт халаалт зогсох боломжгүй байна гэсэн ийм асуудал тавьчихаад байгаа. Хүйтний эрч буурдаггүй, тэгээд халаалтыг нь дахиад 14 хоног явууллаа гэхэд бидний дундажаар, урьдчилсан тооцоолсноор тэрбум гаруй төгрөгний халаалтын өр сургуулиуд дээр гарч ирэх. 

Сургуулийг аргаллаа гэхэд цэцэрлэгийг яаж ч болохгүй. Цэцэрлэг яах ч аргагүй, эмнэлэг гэж бас хэцүү газар байна. Ийм нөхцөл байдал үүсчихээд байгаа. Сангийн яамтай энийг ярьж байна. Төсвийн тодотгол дээр нэмчих бололцоо бий юу гэдэг асуудал дээр.

5 жилийн нэмэгдлийн хувьд бид нар яг энэ 5-р сард Засгийн газарт өргөн барихаар бэлдчихсэн байгаа. Энийг 2011 оноос сургуулийн захирал, цэцэрлэгийн эрхлэгч, нийгмийн ажилтан, дотуур байрны багш энэ 4 ангилалын … саяны 4 албан тушаалтанд жилд 474 сая төгрөг, нийгмийн ажилтанд бол 376 сая төгрөгийн зардал нэмж тусгагдахаар тооцоо гарч байгаа. Нийгмийн ажилтныхыг бол 2 яамны сайдын хамтарсан тушаалаар ажлын байрны тодорхойлолтыг нь гаргах ёстой байсан. Энэ 3 сард гаргасан. Одоо энэ 3 сард гаргасан юугаараа Засгийн газрын тогтоолын төсөл, мэргэжлийн зэргийн болон нэмэгдэл хөлс олгохтой холбогдсон юмнуудыг 5-р сард өргөн барихаар бэлдэж байна.

Гэхдээ гишүүд ээ, төсвийн тодотгол энэ мөнгө суугаагүй байгаа шүү, 11 оноос эхлэн олгоно гэдгээр явж байгаа.

Д.Арвин:-Дондог гишүүн

Д.Дондог:-Отгонбаяр сайд бид нарын ажлын хэсгийн мэдээлэлтэй холбогдуулаад орж ирж сууж байгаа учраас асуулт асууж байна л даа. Яг урд нь ярьж байсан юмнууд давтагдаад байх юм. Тэгэхээр энэ Байнгын хороон дээр яригдаж байгаа юмыг танай яаман дээр эргэж ярьдаг юмуу, үгүй юмуу? чуулган дээр ярьж байгаа юм, гишүүдийн ярьж байгаа саналуудыг эргэж ярьдаг юмуу? Саяны Оюунхорол гишүүний ярьж байгаа цалингийн 5 жилийн нэмэгдлийг аль эрт 8 оноос авахуулаад л яриад байгаа шүү дээ. Хариулах болгондоо одоо оруулж ирнэ гээд тэгээд л байхгүй, хариулах болгондоо одоо оруулж ирэх гэж байгаа гээд л байхгүй. Бид нар эргээд багш нартай уулзахаар юмуу сургуулиудаар явахаар зэрэг яг тэрнийг нь эргээгээд нэхэж байгаа байхгүй юу. Яг үнэндээ хэлэхэд ярьдаг юмуу, үгүй юмуу? ярьдаг, асуудалд анхаарал хандуулдаг гэвэл би жаахан юм яримаар байна. Тэгэхгүй ээ та нар мянга яриад ч  нэмэргүй гэсэн бодолтой байвал би юм яримгүй байна.

Яагаад гэвэл энд урд нь би зөндөө санал тавьж байсан юмнууд бий. Яг хэвээрээ байж байгаа. Одоо энэ сургуулиуд дээр яг л байж байдаг юм. Хотын сургуулиуд дээр очоод захиралтай нь уулзахад төсвөө мэдэхгүй, нягтлантай нь уулзахаар мэдэхгүй. Тэгэхээр зэрэг тэр төсөв чинь сургуульд ямар ч сонирхол төрүүлэхгүй болчихсон байна шүү дээ. Хэдэн төгрөг ирж байгааг ч бүү мэд, хэдийг хийх ч бүү мэд. Бид нар чинь 3 сард сургууль дээр очсон. Тэгэхэд ерөөсөө төсвөө мэдэхгүй. Хэдэн төгрөг ирж байгааг ч мэдэхгүй, хэд өгснийг ч мэдэхгүй. Ямар учир байдаг юм. 1 тэрбум билүү, 2 тэрбум төгрөгний дутагдал Улаанбаатар хотод гарчихаад байгаа. Энийг шийдэх талаар энэ хугацаанд ярьсан хөөрсөн юм байна уу?

Энэнтэй холбогдуулаад багш нарын цалин, урамшууллын юмнууд чинь бүгд байхгүй болчихоод байгаа юм. Хүрэлцэхгүй байгаа юм. Яг ингээд сургууль цэцэрлэгээр очихоор зэрэг бид нартай ерөөсөө удирдах ажилтан ирж уулздаггүй. Та нар анх удаа нүүр харагдаж байна гээд санал тавих юм. Тэгээд тэр саналтай холбоотой асуудлуудыг нь хотыг анхаараарай гэсэн, яамны юмыг бид нар энэ Байнгын хороон дээр ярья гэсэн, яг энэнтэй холбоотой ярьж байгаа юм.

Хоёрдахь асуудал, та сая сургуулийн хүүхдийн үдийн хоолны цайны юуг 1.5 саяын 1 сая төгрөгний юунд оруулна гэж байна. Түрүү жилийн дэвтэр зассан мөнгө чинь яг ийм бодлогоор яваад зүгээр л нэг цалин дотор нь орж байгаа дүн үзүүлээд алинд нь ч ашиггүй, багшид ч ашиггүй яамны нэр хүндэд ч ашиггүй юм болоод өнгөрсөн. Яг тэрэнтэй адилхан одоо байгаа төсвөөс хуваарилагдсан мөнгөн дээр нь нэмж авах тухай л асуудал гарна уу гэхээс тэрэнд нь суулгаад явна гэвэл бас л нэг хуурсан асуудал байхгүй юу. Нэгнээс нь аваад нөгөөд нь тавиад. Та өөрөө сая хэллээ шүү дээ, хуурсан юм яваад байгаа гэж. Ийм юм яамных нь сайд, яамныхан ийм бодлого баримааргүй байна. Аль ч яам ялгаагүй л дээ. Мөнгөө л нэмж авах, хуваарилуулах л юм бодно уу гэхээс, нөгөө юманд нь оруулаад хууртагдаад ингээд өнгө зассан юм хийгээд байхаар зэрэг энэ ажил хаялт, цалин нэмэгдүүлэх юм чинь аргагүй болж байна гэж хэлэх гэсэн юм.

Гуравдугаарт, дотуур байрны хоолны юмыг тэртээ тэргүй хариулт авчихлаа. Тэр бол үнэхээр аль хэдийнэ би хэлсэн дээ хүрэлцэхгүй байна гэж. Тэгээд орж ирдэггүй. Тодотгол дээр орж ирэхгүй, ирэх жил гэвэл энэ болохгүй шүү дээ. Намар эргээд л нөгөө хүүхдүүд чинь бас л хоолных нь зардал хүрдэггүй хэвээрээ л явна шүү дээ.

Акт тавьсан барилгын хувьд шууд зогсоохоос өөр аргагүй байхаа даа. Явж явж сүүлд нь энэ олон газар хөдлөлт энд тэнд болж байхад асуудал гарвал яах юм бэ? бид нар бүгдээрээ л холбогдоно шүү дээ, яам нь ч холбогдоно шүү дээ. Орон нутагт бас энэ асуудал байгаа. Улаанбаатарт ч зөндөө байдаг юм байна. Шууд зогсоогоод ямар арга хэмжээ авдаг юм, өөр юманд байрлуулж, хичээллүүлж байгаад тэгээд дараагийнх нь юмыг төлөвлөмөөр байх юм.

Энэнтэй холбогдуулаад захирлуудаар яагаад хичээл заалгуулж болохгүй болчихоод байгаа юм бол. Орон нутагт чинь математикийн багш нар чинь, химийн багш нар чинь голдуу захирал болчихдог юм. Тэгээд хичээлийг нь заалгахгүй гэхээр зэрэг тэр хичээл чинь багш хүрэлцэхгүйгээс болоод тасалдаад байна шүү дээ. Хэдэн цагийн хичээл явж л байг л даа, яадаг юм бэ, тэр суманд байгаа багш нар хэдэн цаг заагаад хэдэн цагийнх нь мөнгийг авна л биз. Тийм юм хорьчихоод байна, энийг хэлж өгөөч гээд сая 5 хүний нэмэгдэлтэй холбогдуулаад асуудал тавьсан. 

Дээр нь саяны Оюунхорол гишүүний хэлж байгаа хүүхдийн хүмүүжил, сургалтын чанар хоёрт анхаарна. Дээр нь би ямар юм хэлэх гээд байна вэ гэхээр танай яам руу бид нар бас санал бичгээр өгөх юм. Кинон дээр гардаг шиг ийм явдал болсонд тоогүй, үүнийг магадлая гээд хариу өгдөг. Ямар ч шийдсэн хариу өгөхгүй. Тэгээд дараа нь жил нь дахиад л байж байдаг. Тэр нь явж явж Их Хурал дээр бид нар төсөв хэлэлцэх үед асуудал тавиад, тэр нь бид нарын хармайнд орж байгаа мөнгө болж хувираад, лав л би сүүлийн 10-аад жил өчнөөн асуудал боловсролын чиглэлээр, соёлын чиглэлээр төсөв дээр санал хураалгаж өгч байсан. Дэмжүүлж байсан, хийлгэж байсан. Ганц нэг асуудал тавихаар зэрэг эргүүлээд л за энийг чинь анхааралдаа авлаа гээд хариу өгчихнө. Тэгээд л хойтон жил нь байхгүй. Энэ хавар 2, 3 асуудал өгсөн дандаа тийм хариу ирсэн. Анхааралдаа авлаа гээд. 

Ийм маягаар яваад байвал бид нар ажилтай танилцаад ч хэрэг алга, энд юм яриад ч хэрэг алга. Сая Одбаяр гишүүний танилцуулсан төсөл дээр ийм юм орж ирлээ. Томилгоотой холбоотой асуудлыг өөр хэлбэрээр шийдэх нь зүйтэй гэж. Тэр чинь хуультай юм чинь хуулийн дагуу л ярихгүй бол бид нар хуулинд өөрчлөлт оруулах тухай асуудал ярина уу гэхээс биш шууд Байнгын хорооны тогтоолоор юм оруулж болохгүй байхаа гэсэн юмыг манай Арвин дарга тогтоол хэлэлцүүлэхдээ анхаарна биз дээ.

Хоёрдугаарт, төсөвтэй холбоотой юмыг үнэхээр төсөв хүрэлцэхгүй байна, орон нутагт. Багш нарын цалин ч үнэхээр хүрэхгүй, тэнд чинь амьжиргаа нь тааруухан байгаа амьдралтай улс зөндөө байна шүү дээ. Энийг дүүргийнхээ шугамаар, хотынхоо шугамаар, яамныхаа шугамаар зэрэг зэрэг анхаарахгүй бол нэг удаа 2, 3 сургууль, 7, 8 сургуулиар ороод энэ асуудал шийдэгдэхгүй юм байна гэсэн ийм бодол байгаа.

Бас ясли байгуулна гээд энд нэг юм ороод ирсэн байна. Шинээр ясли байгуулна гээд. Энэ маань хууль эрх зүйн хувьд ямар заалттай билээ. Бас ингээд шууд заачихаар зэрэг Боловсролын яам ясли байгуулах тийм эрх хэмжээ байх уу, үгүй юу? энэ яслийн байгууллага чинь нарийн дээрээ яривал эрүүл мэндийн байгууллагатай давхар харьяалалтай явах болоод хувирчихдаг гээд янз янзын юм бий. Тэгэхээр энэ заалтууд дээр бас ганц нэг заалтыг нь судалж боловсруулах гэсэн нэр томъёотой оруулдаг юмуу, үнэхээр шаардлагатай бол. Эсвэл цэцэрлэгүүдэд яслийн бүлэг ажиллуулж болох юм гэдэг утгаар нь хийвэл бас яадаг юм бол, хуулинд таарах юм болов уу гэсэн ийм нэг хэдэн зүйл хэлье.

Зарим нь санал юм, зарим нь асуулт юм, тун анхаарах юм нь бид нарын ярьж байгаа энэ юмыг яаман дээрээ ярьж, зүгээр нэг хариу өгөх биш, ажил болгох талаас нь анхаараачээ. Тэгвэл дахин давтагдаж, энэ асуудал гараад байхгүй шүү дээ гэсэн юм хэлэх гэсэн юм.

Д.Арвин:-Отгонбаяр сайд

Ё.Отгонбаяр:-Дондог гишүүн ээ, асуудлыг бид байнга ярьж байгаа. Энэ цалингийн нэмэгдлийн асуудал ноднин жилээс хойш яагаад ингэж удааширсан бэ гэхээр хоёр шалтгаантай байгаа юм. Нэгдүгээрт, Төрийн албаны хууль батлагдсантай холбогдуулаад төсөв ерөнхийлөн захирагч нар гээд эд нар чинь төрийн захиргааны албан тушаалтан болж нэг хэсэг яваад, дараа нь хуулийн орчныг нь өөрчилж, төрийн үйлчилгээ рүү шилжүүлсэн шүүд ээ, УИХ дээр. Тэгэхээр төрийн захиргаанд шилжчихээр энэ 5 жилийн нэмэгдлийн асуудал ярьж болохгүй гээд Засгийн газарт нэг удаа өргөн бариад буцчихсан юм. Тэгээд дараагийн хуулийн орчны өөрчлөлтийг хийсний дараа энэ хуулийг өргөн барихаар явж байгаа юм.

Хоёрдугаарт, нийгмийн ажилтны ажлын байрны тодорхойлолтыг нөгөө яамтайгаа нийлж гаргахгүй бол сургуулийн нийгмийн ажилтан, ерөөсөө нийгмийн ажилтан хоёрын ялгаа байхгүй болоод хуулин дээр нэмэгдэл орчихоор будлиан үүсчих гээд байна гээд тэгээд энэ нийгмийн ажилтны ажлын байрны тодорхойлолт нь 3 сард дуусч байгаа. Өөрөөр хэлбэл, санаа нь бол энэ 5 жилийн нэмэгдэлд хамрагдах бүх категорио нэг удаа хуулинд оруулчихъя гэсэн санаа байгаа юм л даа. Сургуулийн захирал, сургалтын менежер…ажлын байрны тодорхойлолтыг нь гаргахгүй бол хууль эрх зүйн зөрчил гараад байна гэсэн ийм зүйл байсан юм. Ийм учраас цаг хугацааны хувьд удсан. Би энийг ойлгож, таны шүүмжлэлийг хүлээж авч байна.

Багш нарын цалин урамшууллын асуудлыг түрүүнд ярьчихсан учраас би давтаад яахав. Одоо З талт хэлэлцээрийн хүрээнд нэмэгдлийнхээ асуудлыг яриад явж байгаа. Миний ойлгож байгаагаар бол өнөөдрийн миний хамгийн сүүлд авсан мэдээллээр бол хувиа тохирчихсон, хэзээнээс нэмэх вэ гэдгээ тохироогүй гэж л сонссон. Багш, эмч нарынхыг 30 хувь гэж тохирлоо гэж би сонссон. Хэзээнээс нэмэх вэ гэдэг дээр санал зөрөлдөөд, бас ажил хаяна гээд явж байгаа ийм сурагтай байгаа. Энийг бид нар нэмэхийн төлөө байгаа гэдгийг ярьж байна.

Байнгын хорооны тогтоол дээр томилгооны асуудал дээр ярихад сүүлийн үед энэ томилгооны асуудал асар их шүүмжлэл дагуулаад байгаа юм. Яагаад гэхээр Боловсролын хуулиар жишээлбэл, тухайн аймгийн Боловсролын газар нь сонгон шалгаруулалтаа хийгээд тэгээд хүнээ санал болгохоор нь сумын дарга нь хөлнийх нь хүнийг аваад томилчихдог. Нэг ийм зөрчлүүд үүсээд зарим газар би сургуулийг нь хэлэхэд Байнгын хороон дээр дэмий байна, сургуулийн нэр хүндэд халдах байх л даа. Тэгэхдээ цогцолбор сургуулийн захирлыг шалгаруулсан хүнээс нь биш өөр хүн тавьчихаад одоо цогцолбор сургуулиа дэндүү томдоод байна, задалъя гэдэг ийм юм яриад явж байгаа газар хүртэл бий. Иймэрхүү нөхцөл байдал байгаад байгаа учраас сая бас багш нарын Үйлдвэрчний эвлэлээс тавьсан шаардлагын нэг нь энэ шүү дээ. Энэ томилгооныхоо системийг эргэж хараачээ. Болохгүй байна гээд.

Тийм болохоор зэрэг одоо бид нар яаман дээр юу гэж ярьж байна вэ гэхээр орон нутагт эрх мэдлийг нь шилжүүлсэн юм руу нь халдахаа больё. Тэгэхдээ нэг шат ахиулаад томилж байсан  хуучин тогтолцоонд нь эргэж орвол яасан юм бэ, мэргэжлийн томилгоо руугаа гэсэн ийм зүйл ярьж байгаа. Тэгэхгүй бол тэгээд л сумын сонгууль яваад дууссаны дараа нөгөө хэдэн байгууллагын дарга нар чинь солигддог ийм хачин эрүүл бус нөхцөл байдал үүсчихээд байгаа юм гэдгийг бас ярьж байгаа юм.

Асуудалд бид аль болохоор хариулт өгч ажиллаж байгаа. Надад байгаа бүртгэлээр танаас жишээлбэл, Зуунмод хотын 2-р цэцэрлэгийн барилгын их засварт бид нар энэ оны их засварын хөрөнгөнөөс 120 сая төгрөг таны хүсэлтийн дагуу хуваарилсан байгаа. Бололцоогоороо яаж байгаа. Таны бусад тавьж байгаа Баянчандманий зориулалтын бус сургууль гээд юмнууд бий шүү дээ. Тэрэн дээр яг төсөв дээр л мөнгө суулгахгүй бол болохгүй байгаа юм. Төв аймаг гэхэд Батсүмбэрийн дотуур байр шаардлага хангахгүй гэдэг бүх дүгнэлт нь гарчихсан, Эрдэнэсантын дотуур байр шаардлага хангахгүй гэдэг дүгнэлт гарчихсан. Баянчандманий сургуулийг та тэртээ тэргүй мэднэ, зориулалтын бус барилгад хичээллэж байгаа, Жаргалантын дотуур байр. Дотуур байрны гал тогооны асуудал бас төсөвгүй. Цэцэрлэг гэхэд Бүрэнгийн цэцэрлэг, Аргалантын цэцэрлэг гээд  бас ингээд төсөвгүй, дандаа Мэргэжлийн хяналтын газрын дүгнэлттэй ийм барилгууд. Зөвхөн Төв аймаг дээр шүү. Ийм байдалтай бас байгаад байна.

Сургуулийн захирлыг мэргэжлийн хичээл заах асуудал дээр бид нар Мэргэжлийн  хяналтын газартай энэ асуудлыг яриад байгаа. Эрхийг нь зөвшөөрөөч гээд. Анх хориглосон зарчим нь болохоор зэрэг сургуулийн захирал, сургалтын менежерүүд өөрсдөө сургалтын цагаа хуваарилж байгаа учраас тэд нар нь өөрсдөө их олон цаг өөртөө аваад тийм үндэслэлээр хорьчихсон юм байна лээ.

Хоёрдугаарт, энэ 5 жилийн нэмэгдэлд уг нь бид нар тэр замаар оруулах гэж нэг үзсэн юм. Багш гэдэг ангилал руу оруулаад хичээл зааж байгаа захирал бол багш гээд 5 жилийн нэмэгдэл олгоно гээд. Тэгэхээр зэрэг Мэргэжлийн хяналтын газар зөвшөөрөхгүй байгаа юм. Одоо бид нар яаж байна вэ гэхээр зэрэг цагийн фондыг нь зааж өгөөд тэдээс дээш цаг хичээл зааж болохгүй гээд. Тэртээ тэргүй 5 жилийн нэмэгдэлд хуулийн өөрчлөлт ороод орчих учраас дахиад тэр Мэргэжлийн хяналтын газрын шалгалтыг тойрсон маргаан байхгүй болчихно гэж үзэж байгаа юм.

Д.Арвин:-Очирбат гишүүн

Д.Очирбат:-Түрүүчийн гишүүд маань нэлээдгүй яг л явсан ажлынхаа талаар хүндрэл, бэрхшээлтэй байгаа талаар зөндөө ярилаа л даа. Чингэлтэй дүүрэгт ерөөсөө хэд хэдэн хороо ямар ч сургууль, цэцэрлэг байдаггүй юм. Түрүүний Эрдэнэ гишүүний хэлснээр Баянгол дүүрэг рүү зам дагаж гарч явдаг. Бүр төв зам алгасаад нэг дүүргээс нөгөө рүү шилжиж явдаг. Энэ асуудлыг би бас нэг удаа тавьж байсан. Энэ асуудлыг яаж шүү шийдэхээр байна. Дэмжлэг туслалцаа ямар байна вэ? гэж нэг асуулт. Ер нь нийслэлийн хэмжээнд Чингэлтэй дүүрэгт олон хороодууд байна л даа. Хороо болгон дээр адаглаад өдөр өнжүүлэх ч байдаг юмуу, цэцэрлэгийн асуудлыг тавьж өгөөд дорвитойхон асуудлыг сайд та оруулаад ир. Бид Байнгын хороон дээрээ дэмжиж өгье. Өнөөдөр ажлын хэсэг нэлээдгүй олон газруудаар явж манай дүүргийн 31-р цэцэрлэгийн үйл ажиллагаатай танилцсан байна лээ. Тэр улсууд нь үнэхээр сэтгэл нь хөөрөөд, бүр догдлоод, хүрээд ирээд явлаа, үзлээ, Их Хурлын гишүүд хүрч ирээд үзээд явлаа. Одоо энийг дорвитойхон шийдтэй юм гарах байлгүй, энэ нэг нурж унах гэсэн амбаар дотроосоо арай нэг өөр цэцэрлэгтэй болох юм болов уу гээд бүр сэтгэл нь хөөрчихсөн, баярлачихсан, догдолчихсон байна лээ. 

Тийм учраас Их Хурлын гишүүд, ажлын хэсэг явсан ч энэ тогтоол дээрээ ч гэсэн нэлээдгүй зарим нэг дорвитой асуудлуудыг бид нар оруулж өгье. Нэг хороон дээр нэг тулгамдаж байгаа цэцэрлэгийн асуудлуудыг нь шийдсэн асуудлыг сайдын хувьд яамны зүгээс тавиад оруулаад ир. Бид нар дэмжээд өгье.

1995 оноос өмнөх багш нарын тэтгэвэр, тэтгэмжийн асуудал, 1995 оноос хойш гарсан өөрчлөлтөөс болоод хүмүүс их бухимддаг юм, багш нар. Ялангуяа манай дүүргийн гавьяат багш Амар. Багш нарын холбооны. Байнга л тэр асуудлыг тавьж байх юм. Энэ ер нь хэр шийдэгдэх асуудал юмуу, шийдэгдэхгүй асуудал юмуу? ганцхан багш нар ч биш юмуу, нийгмийн салбарын бүх л асуудлууд энд бас ордог юм шиг байна. Энэ тал дээр бас бодитой нэг хариу өгөөч. Шийдэгдэх юм бол бид нар бас шийдэгдэх тал дээр нь тэр гомдолтой байгаа нийгмийн төлөөллүүдийг бас нэг асуудлыг эерэг талаас нь авч үзье гэж байгаа юм.

Нэг хүүхдэд хувьсах зардлын  норм, нормативыг хөдөө орон нутаг, нийслэлийн хэмжээнд хуваарьтай өөр зөрүүтэй байдаг уу? жишээлбэл, хөдөө орон нутгаас шилжиж ирж байгаа нийслэлийн дүүргүүдэд сургуулиудад ачаалал өгч байгаа. Тэгээд анги дүүргэлтэнд үүссэн суудал байдаггүй, 3, 4 ээлжээр хичээллээд байдаг. Энэ үед нь адаглаад тэр шилжиж ирсэн хүүхдүүдийн хувьсах зардлыг шилжүүлж болохгүй юу? шилжүүлэн тооцоод ирж байгаа сургуульд нь адаглаад асуудлыг  шийдэх ийм механизм юу байна вэ?

Үнэндээ хүүхдийн хоолны зардал 800-хан төгрөг бол өдрийн хоолондоо юу ч биш шүү дээ, үнэхээр хүнд. Тэр хүүхдүүд чинь яг энэ цаг үедээ өсч байгаа, бойжиж байгаа, ерөнхий боловсролын явж байгаа юм чинь бие хаа, организм, биологийнх нь хэрэгцээнд ч гэсэн 800 төгрөгний хоол нэг өдөрт нь аргацаагаад явж байна гэдэг бол хүнд асуудал. Тэр хүүхдэд витамин хэрэгтэй байна. Илчлэг тэжээлтэй хоол хэрэгтэй байна. Тийм учраас энэ мөнгийг нэмэх хэрэгтэй гэдэгтэй санал нэг байна. 

Хоёрдугаарт, тодорхой хувийг эцэг эхээс нь бас хамааруулж, хариуцлага хүлээлгэж, үүрүүлж, тодорхой хувийг эцэг эхээс нь гаргах боломж бололцоо юу байдаг юм. 

Нийслэлийн дүүргүүдийн асуудлыг хэллээ, энэ дээр дэмжлэг үзүүлэхэд Их Хурлын гишүүдээс, ажлын хэсгийнхнээс дэмжлэг үзүүлэхэд бэлэн байна. Энийг бүр сайн анхаараарай гэж сайдад хэлмээр байна.

Ё.Отгонбаяр:-Нийслэлийн дүүргүүд дээр байгаа сургууль цэцэрлэгийн асуудлууд дээр төсвийн тодотголд бид нар хөрөнгө оруулалт нэмж тусгаж чадаагүй. Төсвийн тодотгол Засгийн газраар орж байх үед хөрөнгө оруулалтын асуудлыг задлахгүй. Урсгал зардал дээр байгаа цалин хөлс нэмэх, энэ хувьсах зардлыг нэмэх гэдэг юмуу энэ асуудлуудыг чинь шийдэж өгнө. Одоо бол хөрөнгө оруулалт ярихгүй гэсэн учраас бид төсвийн тодотгол дээр юм суулгаж чадаагүй байгаа.

Цэцэрлэгийн асуудал дээр канад технологийн цэцэрлэг гээд эхний туршилтын цэцэрлэг баригдаад эхэлчихсэн. Тэр туршилтын цэцэрлэг баригдаад дуусчихангуут өнөөдөр манай яаман дээр аймгуудын хүмүүсийг цуглуулаад энэ технологийг яаж тендер явуулсан, ямар технологи байдаг, ямар ямар шаардлага тавих вэ гээд сургалтыг хийж байгаа. Ер нь Улаанбаатар хотод дүүрэг, дүүргээр нь, дүүргийн удирдлагуудтай нь ярьж байгаа газрын асуудлыг нь шийдээд, 11 оны төсөвт суулгахаар бид нар тусад нь асуудал боловсруулж Байнгын хороонд танилцуулбал зүйтэй юмуу гэсэн сэтгэгдэл төрөөд байна л даа. Яагаад гэвэл энэ өөрөө их хүнд асуудал. Ийм байдал үүсчихээд байгаа гэдгийг хэлье.

1995 оноос өмнөх багш нарын тэтгэвэр, тэтгэмжийн асуудал дээр бид нар асуудал боловсруулаад оруулахаар тэтгэвэр, тэтгэмжийн асуудлыг нэг мөсөн бодлого гарсан хойно шийднэ гээд Нийгмийн хамгаалал, хөдөлмөрийн яаман дээр байж байгаа л даа. Тэрнийг нь хүлээгээд л асуудал ч оруулж чаддаггүй ийм байдалтай байгаа юм. Энийг бас хэлэх нь зүйтэй байх гэж бодож байна.

Хувьсах зардал яагаад багасаад сургууль дээр ийм асуудал үүсээд байгаа юм бэ гэхээр гишүүд та нар санаж байгаа байх. Урсгал зардлыг 10 хувиар ч билүү урсгал зардлыг танаад тавьчихсан шүү дээ. Төсөв батлахад, 3-р хэлэлцүүлэг дээр. Тэгээд танаад тавьчихаар манайх яадаг вэ гэхээр нийт зардал байж байгаад хүүхдийн тоонд нь хуваагаад 1 хүүхдэд ноогдох хувьсах зардал гээд гаргаад ирдэг. Тэгэхээр зэрэг хувьсах зардал автоматаар 10 хувь буурчихаж байгаа юм. Тэгэхээр зэрэг ийм байдал үүсчихээд энэ нь сургуулиуд дээр ийм хүндрэл болсон учраас одоо төсвийн тодотгол дээр бид нар дундажаар хувьсах зардлын нормативыг 10 хувиар нэмэгдүүлээд 7 тэрбум төгрөг тавиулаад орж ирж байгаа л даа. Энэ бол яахав сургуулийн хэвийн үйл ажиллагаа явагдахад болох юм.

Хөдөөгийн сургуулиудын хувьсах зардлыг гүйлгэнэ гэсэн асуудал ерөөсөө байхгүй. Хөдөөгийн сургуулиудын хувьсах зардлын нормативыг яагаад өндрөөр тооцоод байгаа юм бэ гэхээр тэнд байгаа багш нар нь хүүхдийн тоо цөөхөн учраас, гэтэл орох ёстой хичээлийн тоо нь аль ч хотын сургууль ч адилхан, хөдөөний сургууль ч адилхан. Тэгэхээр зэрэг хүүхдийн тоо цөөхнөөс болоод багшийн цалин бүр шалдаа буучих гээд байдаг. Хотод бол хүүхдийн тоо олон учраас харьцангуй хувьсах зардал нь хангалттай болж очоод байдаг нэг ийм бэрхшээл байгаа юм. Тийм учраас хөдөөнийхийг өндөр тогтоодог нь хөдөө орон нутгийн сургуульд ажиллаж байгаа багш нарыг тогтвор суурьшилтай ажиллуулах зорилгоор ингэж өндөр тогтоодог юм гэдгийг хэлье.

Дотуур байрны хүүхдийн хоолыг төрөөс гаргахаас өөр замгүй байхаа. Яагаад гэвэл дотуур байранд байгаа хүүхэд гэдэг чинь 99 хувь нь хөдөө орон нутагт суманд л байгаа хүүхдүүд шүү дээ. Аймаг, суманд байгаа хүүхдүүд. Эцэг эх нь хөдөө мал дээр байгаа. Өнөөдөр зуд турханаас болоод малчдын байдал ямар байгаа билээ. Энэ дээрээс нь хоолны мөнгө татна гэвэл нэлээн тийм бухимдал үүсэх байх. 

Түрүүнд Дондог гишүүн ч шүүмжилсэн. Бид нар 800 төгрөгийг нэмье гэхээр зэрэг төсвийн бололцоо байхгүй гэхээр л эх үүсвэргүй болохоор нь тэнд Хүний хөгжлийн сан дээр эх үүсвэр гарах юм байна, тэгвэл тэр лүү нь оруулаад шийдчихье гэсэн. Яг шулуухан хэлэхэд аргаа барсан арга л даа. Тэгэхдээ огт юу ч үгүй байснаас тэр лүү оруулаад шийдчихвэл хоолны асуудал нь бас арай дээр байх юм болов уу гэж ингэж бодсон юм л даа. 

Д.Арвин:-Дашдорж гишүүн

Ц.Дашдорж:-Асуулт нэлээд давтагдсан иймэрхүү байна л даа. Надад хөдөө орон нутгаар явж байхад нэг хоёр хүндрэлийн асуудал гараад байгаа юм. Ялангуяа түрүүний захирлын асуудал. Энийг яавал нэг мөр цэгцэлж болох юм бэ? жишээлбэл, сонгууль боллоо ерөөсөө л тэр сургуулийн захирал хамгийн эхний ээлжинд солигдож байдаг ийм л юм болох гээд байна шүү дээ. Тэрэн дээрээс болоод яадаг вэ гэхээр аймгийн дарга нь шууд томилж чаддаггүй, сумтай зөвшилцдөг гэж ярьж байгаа. Сумын боловсролын  газар нь ямар үүрэг роль гүйцэтгэдэг юм байгаа юм. Энэ нэг механизмыг нэг тийш нь бүр тодорхой болгомоор байна. Тэгэхгүй бол энэ сургууль гэдэг байгууллага чинь өөрөө дампуурах нь ээ. 

Хоёрдугаарт, хувьсах зардлыг нь гүйлгэх, хөдөөгийнхнийг нэг хүүхдэд оногдох хувьсах зардлын нормативыг бууруулах гэдэг асуудал ерөөсөө байж болохгүй. Улам харин нэмэгдүүлэх ёстой гэж ойлгоод байгаа юм. Яагаад гэх юм бол заах хичээлүүд нь бүгдээрээ адилхан. Хөдөө байж байгаа хүүхдүүд чинь энэ хотод байж байгаа хүүхдүүдийн стандарт тогтолцоогоор чинь л авах ёстой юмаа авах ёстой шүү дээ. Тэгэхээр зэрэг энэ нь хүрэхгүйгээс шалтгаалаад орон тоо, янз бүрийн юманд шалтгаалчихаад байгаа юм. Тэгэхээр нэг багш гэхэд монгол хэл зааж байгаа хүн арай математик заахгүй байлгүй дээ. Тэгээд ерөөсөө бүгдийг нь заачихаж байгаа байхгүй юу. Тэгэхээр энд чинь сургалтын чанар гэж ямар юм байх юм бэ? энэ өргөн уудам тархсан нутагтай газарт боловсролын чанарыг хүртээмжтэй хүргэх асуудал дээр гарцаа байхгүй тэр сургуулиудын яг тэр хүүхдэд очих ёстой боловсролынх нь хэмжээнд нь заах багш нарынх нь асуудалтай нь давхар шийдэх ёстой болчихоод байгаа юм л даа. Тэрнийг нь яаж шийдэх ёстой юм. Тэгвэл энэ хувьсах зардал, норм, нормативыг нь еще илүү нэмэгдүүлж байж асуудлыг шийдэх ёстой юу, олон хүүхэдтэй байсан ч гэсэн хичээл хаах л ёстой шүү дээ. Энэ асуудал дээр анхаарал тавьж өгөөчээ.

Канад цэцэрлэг гэж байгаа юм. Яг тэр канад цэцэрлэг гэдгийн чинь юугаар Говь-Алтай аймгийн Дарви суманд цэцэрлэгийн барилгын асуудал сууж өгсөн. 100 сая төгрөг суулгаж өгсөн байгаа. Наадахын чинь төсөвт өртөг нь хэд юм бэ? Тэнд суугаад өгчихсөн юм нь болохоор 100 сая гэхээр аймаг дээр тендер ном нь зарлагдах болчихоод байгаа байхгүй юу. Тэгэхээр нөгөө байгууллага нь сум, орон нутаг, байгууллага нь нэг зураг төсөл гаргаад ирчихсэн байгаа. Тэгэхээр тэр нь нөгөө хуучны л уламжлалт аргаараа л баригдах өртөг өндөртэй юм шүү дээ. Энэ нь хэдэн төгрөгний өртөгтэй юм байгаа юм. Тэгэхгүй бол тэр тендер зарлаад явж байгаа юмыг нь солих бололцоо хэр байгаа юм бэ гэдэг энэ дээр нэг хариулт авъя, нөгөө хоёр дээр нь бодлогын чанартай юмаа боловсруулаад оруулаад ирээчээ гэдэг асуудал байна.

Ё.Отгонбаяр:-Би таны хэлж байгаа саналыг анхаарч энэ дээрээ бодлогоо бид томъёолъё. Боловсролын байгууллагын удирдах ажилтны томилгоон дээр Үйлдвэрчний эвлэл бүр экстремисст шаардлага тавьж байгаа. Бүх сургуулийн захирлыг намайг томил гэж байгаа. Тэрнийг бид бас арай ч орон нутгийн өөртөө удирдах ёс руу дэндүү халдаж байна. Тэгэхдээ одоогийн байдлаар сумын дарга томилоод яваад байгаа нь мэргэжлийн удирдлагын тогтолцоог алдагдуулаад тухайн орон нутгийн сонгуулийн үр дүнгээр ингэж бужигнуулдаг ийм байдал үүсчихээд байна. Тийм болохоор зэрэг нэг шат ахиулаад аймаг руу нь, аймгийн боловсролын газар луу нь энэ томилгооных нь эрхийг шилжүүлбэл яасан юм бэ гэсэн байдлаар саналаа боловсруулж байгаа гэдгийг хэлчихье.

Канад цэцэрлэгийн төсөвт өртөг гээд энэ би яг барин тавин та бүхэнд хэлэхэд хэцүү байна. Техникийн нөхцөлөөс их хамаардаг л даа. Яг одоо бид нарын барьж байгаа туршилтынх бол 4 аймагт 100 хүүхдийн канад цэцэрлэгийг бид нар 245 сая төгрөгөнд гэрээлээд бариулж байгаа. 100 хүүхдийн 4 ангитай канад цэцэрлэг гэж байгаа. Тэгэхээр зэрэг 100 сая төгрөгөнд багцаагаар 50 хүүхдийн цэцэрлэг багтчих юм байна гэж би ойлгож байна л даа. Тэгэхдээ техникийн нөхцөл гэдэг нь юу ярьж байна гэхээр манай хөдөө орон нутгийнхан маань техникийн нөхцөлөө өгөхдөө их хүндрүүлдэг. Улсын төсвийн хөрөнгө оруулалт хүрээд ирэнгүүт өөрийнхөө жижиг проблемийг хажуугаар нь шийдэх гээд байдаг. Саяны туршилтын цэцэрлэг чинь анхны тендерээрээ 450 сая төгрөгний ийм тендер гарч ирээд яагаад ийм өндөр үнэтэй болчихов гэсэн чинь орон нутгийн байгууллагууд нь техникийн нөхцөлөө өгөхдөө хажууд нь дэд станц бариулах, арай л ер нь жорлон нэмж бариулах ч билүү. Тийм юмнуудыг нь хасаад зүгээр цэцэрлэг болгочихоор 245 сая төгрөгөнд багтаж байгаа юм. Энэ Булган аймгийн Могод суманд баригдаж байгаа. Тэгэхдээ энэ төсвийн хөрөнгө оруулалт биш, төслийн хөрөнгө оруулалтаар. Бид нар эхлээд Дэлхийн банкны стандартаар тендерийг нь хийгээд дараа нь хөдөө орон нутгийн улсууддаа өнөөдөр хийж байгаа сургалт гэдэг маань яг ингээд ийм стандартаар энэ тендерийг  хийхэд ингэдэг юм байна, ийм технологи шаардлагатай юм байна, энэ цэцэрлэгийг бариулахад та нар ийм ийм технологийн шаардлага тавиарай гэж хэлэхгүй бол 100 сая төгрөгөнд аягүй бол хөдөөний улсууд маань технологийн тухай мэдээлэлгүй байж байгаад зуны байшин барьчихаад гай болно гэж үзэж байгаа юм л даа.

Д.Арвин:-Бадамсүрэн гишүүн

Х.Бадамсүрэн:-Бид ажлын хэсэг гаргаад ажилласан л даа. Сургууль, цэцэрлэгүүдээр явсан. Дараа нь бас Байнгын хорооны гишүүний хувьд Өмнөговийн хувьд би бүх цэцэрлэг, бүх сургуулиар орж үзээд, тэгээд яг сургууль, цэцэрлэг бүрээр нь хамт олонтой нь уулзсан. Өмнөговьд гэхэд 30-аас 170 хүний асуудал байна л даа. Ингээд харахад үнэхээр саяны бидний ярьсан сургууль, цэцэрлэг, дотуур байрны асуудал, багш нарын цалин хөлсний асуудал, багш нарын цалин хөлсний асуудал гэхэд багш нар чинь үндсэндээ бүгд цалингийн зээлтэй байдаг юм байна. Сая тэр захирлын томилгоо, захирлаар хичээл заалгах эсэх асуудал, их хүнд асуудал бол дотуур байрны хүүхдийн хоолны асуудал юм. Үндсэндээ тэр хэдэн төгрөгөөр, тэр ч байтугай өдрийн хоолтой харьцуулахад харьцангуй бага мөнгө байдаг юм байна, энэ асуудал.

Урьд нь Өмнөговийн хувьд ямар дүр харагдаж байна вэ гэхээр ерөөсөө анги дүүргэлт байхгүй, зарим сургуультай. Ханбогд, Цогтцэцийн, Гурвантэсийг бүр өөр өнцгөөс харахгүй бол болохоо байчихсан ийм проблемууд байна. Энэ юмыг би ямар дүгнэлт хийж байна вэ гэхээр их олон жил хуримтлагдсан юм байна. Харин ч бидний тавьсан асуудалд яам, сайд боломжийнхоо хэрээр их л нааштай хандаж байгаа л даа. Тэгэхэд энэ асуудлыг цогцоор нь авч үзэж нэг л шийдэхгүй бол болохгүй юм байна. Тэгээд энэ системээр нь авч үзмээр байна, цэцэрлэгийн асуудал, ерөнхий боловсролын сургууль, мэргэжлийн сургалт үйлдвэрлэлийн төв, их дээд сургууль. Отгонбаяр сайдын нэг гаргаж ирж байгаа дэлхийн стандарт руу л хамаг юмаа ойртуулъя гэдгийг зайлшгүй Их Хурал дэмжих ёстой юм байна. Энэ утгаар нь тэр хөрөнгө, мөнгөний асуудал юмыг харж үзэх ёстой юм байна гэж бодож байгаа. Энэ бүгд дээр нэлээн том бичиг биччихсэн танд өгөх гэж байгаа юм даа. Тийм учраас тэр болгоныг нуршихыг больё. 

Байнгын хорооныхоо даргад хэлэхэд ерөөсөө энд бид нийслэлийн байгууллагуудын ажил байдалтай танилцсан л даа. Би ч сая хэллээ,  гишүүд маань ч хөдөө гадаагуур явсан. Тийм учраас ер нь нийслэлийн, хөдөө орон нутгийн энэ боловсролын чиглэлийн байгууллагуудад арай нэг өөр, ерөнхийдөө проблем адилхан, арай нэг өөр тийм л байдлаар хандаж, энэ бүгдийг ерөнхийд нь гаргаж ирэх энэ чиглэлийн юмаа нэлээн тийм том, зарчмын асуудлыг гаргасан ийм тогтоол гаргаад эргээд яам энэ талаараа саналаа боловсруулаад тэгээд төсөв мөнгөтэй нь холбоод, төсвийн тодотголд энэ удаад тулгамдсаныг нь юугий нь оруулах юм, 11 онд боловсролынхоо салбарт онцгой анхаарах ёстой юм байна гэж ойлгогдсон. Яг тэр үеэр бас боловсролын яамнаас Өмнөговь дээр сургалт, семинар зохион байгуулж байсан. Тэрэн дээр ч би саналаа хэлсэн. Зарим Нэргүй багш эд нар бол сайдад санал бодлоо танилцуулсан байх гэж бодож байна. Нэргүй багш бидэнтэй хотоор ч явсан, хөдөөгийн байдлыг ч үзсэн. Ингээд нэлээн дүр зураг гарч байгаа байхаа.

Ер нь бид Байнгын хороо онцгой анхаараад энэ асуудлыг нь дэмжээд гаргаж ирэх ёстой юм байна гэсэн санал байна. Ерөөсөө Байнгын хорооны даргадаа, байнгын хорооныхоо гишүүдэд хандсан зарчмын гэдэг юмуу, ерөнхийдүү санал байна. Тэр юмаа л энэндээ жаахан суулгаад тэгээд шийдвэрээ гаргах ёстой юм болов уу гэж бодож байна. Баярлалаа.

Д.Арвин:-Бямбацогт гишүүн

С.Бямбацогт:-Ерөнхийдөө Бадамсүрэн гишүүний саналыг дэмжиж байна. Байнгын хорооны тогтоол маань маш их дэлгэрэнгүй гэдэг юмуу, УИХ-ын Байнгын хорооны түвшинд шийдэх асуудлууд, Засгийн газрын түвшинд шийдэх асуудлууд, салбарын яамдын түвшинд шийдэх асуудлууд бүх юм маань холилдчихсон явж байгаа юм биш байгаа. Манай төрийн бодлого ямар явж байгаа юм, Засгийн газрын үйл ажиллагааны мөрийн хөтөлбөрт юу тусгагдсан юм, тэрэнтэй нийцэж байгаа юмуу, нийцэхгүй байгаа юмуу? Салбарын яам маань ямар бодлого баримталж, юу хийж байгаа юм. Хийж байгаа, төлөвлөж байгаа төсөв төлөвлөгөөтэй нь уялдаж байгаа юмуу, уялдахгүй байгаа юмуу? тэр бүгдийг бид нар нягталж үзэж байж энэ тогтоол гарах ёстой болов уу гэж бодож байна. Тэгэхгүй ерөнхийд нь тулгамдсан гээд бүх асуудлыг шүүрч аваад базаад баахан асуудлын жагсаалт болгочих юм бол энэ тогтоолын үр дүн маань эргээд бидний бодлогын залгамж холбоо, тэр маань юу болох билээ. Хамгийн гол нь Засгийн газрын үйл ажиллагааны мөрийн хөтөлбөрийг хэрэгжүүлэх, салбарын яамны бодлогыг үйл ажиллагааг амжилттай дэмжих чиглэлээр явах ёстой болов уу гэж бодож байна. Энийг сайн харахгүй бол болохгүй юм шиг харагдаад байна л даа. 

Нэрнээсээ авахуулаад Боловсролын салбарын зарим тулгамдсан асуудлыг шийдвэрлэх тухай гэж. Олон тулгамдсан асуудлаас заримыг нь ялгаж аваад бид нар ярих гээд байгаа. Яагаад гэвэл зарим нь орхигдоод байгаа юм бол. Зөвхөн нийслэлийн боловсролын байгууллагуудын үйл ажиллагаатай танилцаад энэ асуудлыг шийдье гэж байгаа. Нийслэлээс гадна хөдөө орон нутагт тулгамдсан зөндөө л асуудал байж байгаа шүү дээ, тэрнийг яах гэж байгаа юм, орхиж байгаа юмуу? нийслэлийн ерөнхий боловсролын сургууль, цэцэрлэгүүдэд дутагдаж байгаа цалин хөлс, нийгмийн даатгалын шимтгэл,түлш халаалт, цэвэр бохир ус, гэрэл цахилгаан, хүүхдийн хоол гээд явчихаж байгаа юм, энэний зардлыг нэмэгдүүл гэж. Энэ асуудлууд хөдөө орон нутагт байхгүй байгаа юмуу? Тийм болохоор ийм байдлаар арай бас биш юм шиг санагдаад байгаа юм.

Доор нь бас сургууль цэцэрлэгүүдийн төсөвт барилга, байгууламж, засвар үйлчилгээ хийх зураг төсвийн зардлыг суулгаж байх гэж. Жил болгон яах юм бэ? жил бүр төсөв батлахад нь сургууль, цэцэрлэгт нь за танай энэ жилийн засварын мөнгө шүү гээд мөнгө суулгаж байх ёстой юмуу? тэнд чинь норм, дүрэм, бас үнэлгээ юм байдаг л байх. Ямар үедээ хэдэн жил болоод их засвар хийх ёстой юм. Жил болгон урсгал засвар яаж хийх ёстой юм, тэр бүгд суугдаад явдаг л байх л даа. Энийг тодорхой болгомоор байгаа юм.

Еще доошоогоо сургууль, цэцэрлэгийн ширээ сандал, сургалтын гарын авлага материал, цайны газар, сургалтын техник хэрэгсэл, тоног төхөөрөмж, тоглоом наадам, зөөлөн эдлэлийн хангалтыг нэмэгдүүлэх. Зүгээр л өгч байх ёстой гээд нэмээд байдаг. Үнэхээр яг зайлшгүй шаардлагатай нь юу байгаа юм, мониторинг хийж, үнэлгээ хийж, үнэхээр энд зайлшгүй норм хугацаа нь дуусчихсан, энд солих шаардлагатай юм, шийдэх шаардлагатай дутагдаж байгаа. Хоёрдахь ээлжинд энийгээ шийдье, дэс дараалал яагаад гаргаж болдоггүй юм бол. Гэх мэтчилэнгээр бид нар тогтоол дээрээ нэлээн сайн суухгүй бол ийм байдлаар тогтоол гаргах нь салбарын яамны бодлогодоо бидний гаргасан УИХ-ын тогтоол маань хэрэгжих тал дээрээ. Эргээд энэ чинь 5 сард багтаагаад мэдээлэл хий гэж байна шүү дээ. Монгол Улсын Засгийн газар байдаг юмуу, яадаг юм, хэрэгжүүлэхийг Засгийн газарт үүрэг болгосугай гээд ер нь жаахан манай энэ хуулийн зөвлөхүүд бас энд сууж л байгаа байх. Юуны хэрэгтэй цалин авч, гишүүд тэр болгон энийг заавал мэдэх албагүй. Энэ бичгийн хэл найруулга, утга, бүх юмыг хуульд нийцэж байгаа билүү, УИХ-ын бусад хууль тогтоомжид нийцэж байгаа билүү, нийцэхгүй байгаа билүү гэдгийг бүгдийг үзэж байх ёстой. Тэгэхийн тулд энд сууж цалин авч байгаа шүү.

Дутуу юм оруулж ирчихээд гишүүдээр яриулдаг. Сүүлд нь дутуу тогтоолыг нь бид нар үзэлгүй, харалгүй батлаад явуулчихдаг. Эргээд Засгийн газар, Их Хурлын хооронд зөрчил үүсдэг. Хэрэгжсэн үү, хэрэгжээгүй. Бодлоготой уялдсан уу, уялдаагүй. Тийм болохоор энэ дээр сууж байгаа улсууд маань сайн сууж өгмөөр байна. Ерөнхийдөө агуулга нь зөв боловч бас яг хэрэгжүүлэх хэлбэр маань хэр зохимжтой юм бол гэдэг дээр би бас нэлээн сайн анхаарахгүй бол болохгүй нь ээ гэдэг саналыг хэлэх гэсэн юм.

Үдийн цай хөтөлбөр сүүлийн үед нэлээн их шүүмжлэл дагуулаад байгаа. Үдийн цай гээд хүүхдүүдэд хоол өгөөд, хоолноосоо болж хорддог, дундаас нь үдийн цай хөтөлбөрийг хэрэгжүүлж байгаа захирал юу гэдэг юм, холбогдох албан тушаалтнууд  нь дундаас шомбоддог барьдаг гээд тэгээд заавал хоол өгөхгүй мөнгийг нь өгч байх уу гэсэн асуудал яригдаж байгаа. Энийг бид нар яригдаж байгаа үед нь шууд зуучлагч байгууллагагүй, шууд гэрээ хийх талаар арга хэмжээ ав гээд бид нар аж ахуйн ажил руу бид нар бас тогтоолдоо хутгалдаад байх хэрэгтэй юу? тэрний оронд үдийн цайг заавал хөтөлбөрөөр, хоолоор өгөх юмуу, эсвэл мөнгөөр өгөх юмуу гэдгийг чиглэл болгох байдаг юмуу, тэгж явахгүй бол энэ зуучлагч байгууллагаар дамжин өртөг нэмэгдэж байгааг анхаарна гэдэг бол бас биш байхаа. Иймэрхүү бас нэг жаахан ярих юмнууд байна шүү гэдгийг хэлэх гэсэн юм.

Д.Арвин:-Алтангэрэл гишүүн

П.Алтангэрэл:-Би ганц хоёр юм асууя. Нэгдүгээрт, нийслэлд ерөнхий боловсролын сургуулиудыг норм, стандартаар нь хүүхдийнх нь тоог юу гэдэг юм 540 хүүхдийн сургууль бол 540, 640 бол 640-өөр нь 3-р ээлжийг халаад ингээд яг норм нормативаар нь ажиллуулъя гэвэл хэдэн сургууль шинээр байгуулах шаардлагатай вэ?

Хоёрдугаарт, яаманд, тэр дундаа бага, дунд боловсролын газар гэж байдаг билүү? Энэ газарт гэхэд ерөнхий боловсролын сургуульд бага, дунд сургуульд багшилж байсан хүн байна уу, хичнээн хүн байна, хичнээн хүнтэйгээс хэд нь яг энэ амьдрал дунд ажиллаж, багшилж байсан хүн байна вэ? тэр их сонирхолтой тоо байгаа юм.

Гуравдугаарт, ерөнхий боловсролын сургуулиас гадаадад суралцах хүүхдүүдийн тоо жилээс жилд нэмэгдээд байгаа шүү дээ, Тэгэхээр 6-аас 15 насны гэдэг юмуу хичнээн хүүхэд гадаадад суралцаж байна, тийм албан ёсны тоо бүртгэл хяналт тийм юм байна уу? Байгаа бол тийм тоо хэлж өгөөч.

Дөрөвдүгээрт, би ийм юм сонссон. 12 жилийн сургалтын тогтолцоонд шилжээд удаагүй байна. Энэ ерөнхий боловсролын сургуулийн стандартыг шинэчлэх ёстой л доо. Сургуулийн өмнөх боловсрол, бага, дунд боловсролын стандартыг шинэчлэх ёстой. Энэ шинэчилсэнийхээ дагуу сургалтын хөтөлбөрүүдийг боловсруулах ёстой. Тэгэхээр одоо 12 жилийн тогтолцоонд шилжсэнтэй холбоотойгоор сургалтын хөтөлбөр бол зөвхөн 1, 2-р ангийн хөтөлбөр батлагдаад байна. Тэрнээс дээш ангийнх батлагдаж амжаагүй байна гэж яриад байгаа юм. Гэтэл үнэхээр ийм байгаа юмуу,энэ ажил ийм их удаашралтай яваад байгаа юмуу? одоо яг ямар шатандаа явж байгаа юм, 3, 4-р анги нь дуусах болоогүй юу? 6, 7, 8 руугаа орох болоогүй юу? энэ ер нь юунаасаа болоод ингээд хойшлогдоод байгаа юм бэ? 

Тавд, ерөнхий боловсролын сургуульд суралцагчдын мэдлэг, чадвар, төлөвшлийг үнэлэх журам гэж нэг журам байж байгаад 2 жилийн өмнө хүчингүй болоод тэгээд энийг одоо хүртэл дахиж шинэчилж гаргаагүй байгаа. Энийг гаргахгүй бол энэ боловсролын тогтолцоо гэдэг чинь зүгээр л нэг дээгүүр хөвсөн нэг юм яваад байна шүү дээ. Сургууль нь болохгүй байна, багш нар нь болохгүй байна ч гэдэг юмуу, тэгэхгүй яг энэ стандарт хөтөлбөр агуулга руугаа орж шинэчлэгддэг тэр дүрэм тэр маань хэдийд батлагдах вэ? энийг шинэчилж батлах тийм боломж байна уу, байхгүй юу?

Зургаад нь, нэг асуулт. Багшийн хөгжлийн асуудал нэг гол асуудал болж тавигдаж байна. Дээд боловсролын тогтолцоог шинэчлэнэ, мундаг болгоно гээд яриад л байна. Тэгтэл дээд боловсролын бүтээгдэхүүн болж орж ирж байгаа хүүхдүүд чинь ерөнхий боловсролын сургууль, сургуулийн өмнөх шатандаа сургалтын агуулга чанар нь маш сул байна шүү дээ. Энэ юутай холбоотой вэ гэхээр багшийг бэлтгэдэг, давтан сургадаг, багшийг хөгжүүлдэг энэ чиглэл рүүгээ тухайн мэргэжлийн яам тодорхой бүр нэг том бодлого хийхгүй байна уу даа гэсэн юм надад төрөөд байдаг юм. Хуучин бол та нар мэдэж байгаа шүү дээ, 5 жил тутамд бүх багш нарыг давтан сургадаг, боловсруулдаг энэ чиглэлд танай яамнаас мэдээлэл, судалгаа аваад харахад их л олон төсөл хөтөлбөр хэрэгждэг юм байна лээ. Би үр дүн муу байна уу гэж хараад байдаг юм. Тэгэхээр багшийн хөгжлийг, тэр тусмаа сургуулийн өмнөх болох ерөнхий боловсролын сургуулийн багшийн хөгжлийн асуудалд онцгой анхаарахгүй бол бид энд боловсролыг хөгжүүлэх тухай яриад үнэхээр шал утгагүй юм болчихож байгаа юм л даа. Тэгэхээр энэ дээр ер нь яам цаашдаа яг ямар бодлого бариад байна вэ?

Хамгийн сүүлд нэг зүйлийг сонирхох маягтай асуухад та Боловсрол, соёл, шинжлэх ухааны сайдын хувьд өнөөдрийн 6, 3, 3 гэсэн тогтолцоог зарим хүмүүс ярьдаг шүү дээ. Энэ буруу юм байна. 6, 3, 3 гэдэг бол буруу юм байна, 5, 4, 3 гэдэг ч юмуу, ийм тогтолцоонд шилжвэл. Хүн болгодог тэр анхан шатны, дунд, бага боловсрол 6 жил байснаар, урт байснаар үр дүн өгч байна уу, үгүй юу? гээд янз бүрийн юмнууд яригдаад байгаа юм л даа. Тэгэхээр та сайдын  хувьд энэ ерөнхий боловсролын сургуулийг бүтцийн хувьд ямар бодолтой байдаг вэ? ийм хэдэн асуултад хариулт өгөөч.

Ё.Отгонбаяр:-Би аль болохоор товч хариулъя. Эрдэнэчимэг дарга норм, нормативаар шаардагдах сургуулийн тоо, өөрийнхөө газарт байгаа боловсон хүчнийхээ тухай мэдээллээ өгчих.

Алтангэрэл гишүүний зарим асуултанд би хариулъя. Гадаадад ерөнхий боловсролын сургуульд сурч байгаа хүүхдийн тоо яаман дээр байхгүй. Энэ байдал дээр сая дүгнэлт хийгээд надаар ахлуулсан ажлын хэсэг гараад гадаадад ерөнхий боловсролын сургууль болон их дээд сургуулиудад хувийн шугамаар пүүс, компанийн шугамаар зуучилж байгаа асуудлыг журамлахаар журам боловсруулж байгаа. Энэ журмаар бид нар яах гэж байгаа юм бэ гэхээр тэр зуучилдагаараа зуучлаг, явдаг улсууд нь яваг. Тэгэхдээ тухайн компани хүүхэд явуулж байгаа бол ийм ийм үүрэг, гэрээгээр явуулж байгаа хүүхдийнхээ өмнө хүлээх ёстой гэдэг журмыг гаргаж байгаа юм. Энэ бас ялангуяа зарим шашны, экстремист үзэлтэй улс орнуудад явуулж байгаа энэ бодлогыг эргэж харах шаардлага байна гэж үзсэн юм.

Стандарт хөтөлбөрийн хувьд 1, 2, 7-р ангийн хөтөлбөрийг 12 жилийнхэд тааруулаад шинэчлээд баталчихсан. Одоо энэ жил 3, 8-ыг  хийнэ. Яагаад гэвэл 7-гоосоо, тэгээд 1-ээсээ явж байгаа учраас. Тэгээд элсэн орсон хүүхдүүд маань дараагийн жилд шилжихэд нь хөтөлбөрийг нь дагуулж хийгээд явж байгаа учраас нөгөө үлдсэнүүд нь 11 жилийн тогтолцоондоо хичээллэж байгаа ийм нөхцөл байдалтай байгаа юм.

Энэ кембрижийг яагаад бид нар ингэж яараад байна вэ гэхээр зэрэг тэртээ тэргүй хөтөлбөрийг нь хийнэ гээд нэг хөтөлбөр дээр хэдэн сая гардаг билээ, 200-гаад сая билүү?

Д.Эрдэнэчимэг:-Үндэсний хөтөлбөр шинэчлэхэд 300-гаад сая төгрөг гардаг.

Ё.Отгонбаяр:-Ийм мөнгө тэртээ тэргүй зарж байгаа учраас энэ зарж байгаа мөнгийг нь кембрижид нь зараад явчихъя. Ерөөсөө цаашаа энэндээ шилжье гэсэн ийм бодлого хийж байгаа юм гэдгийг хэлэх нь зүйтэй байх. 

6, 3, 3-ын асуудлыг та хандаж байна шүү дээ. Манай дээр энэ дээр их маргалдаад байхаар нь бид нар бодлогын шийдлээ юу гэж гаргаж байгаа юм бэ гэхээр ер нь боловсрол бол онцгойрох шаардлагагүй, дээд тэнгэрээс төрсөн Чингис хааны удамтай, хөх толботой монгол хүүхэд бол зөвхөн монгол юмаар сурна гэдэг энэ юмнаасаа цөмөөрөө татгалзъя. Энэ кембриж гэдэг юмыг нь авчихъя. Энэ нь дэлхийн 150 оронд хэрэгжүүлж байгаа хөтөлбөр юм байна. Дэлхийн 32 улс үндэснийхээ боловсролын тогтолцоонд оруулчихсан мөрдөж байгаа юм байна. Тэгээд ерөөсөө манай сургууль төгссөн хүүхэд кембрижийн стандартаар төгсөөд аль ч орны их дээд сургуульд очдог ийм тогтолцоог бүрдүүлье. Тэгээд кембриж дээр нь бага анги нь 6 байвал манайх 6 байя, дунд анги нь 3 байвал манайх 3 байя, ахлах анги нь 3 байвал манайх 3 байя гээд шинэ юм зохиохоо больё гэдэг ийм зарчим дээр бид нар шилжиж байгаа. Энэнтэйгээ холбогдуулаад багшийн сургалт, давтан сургалтын тогтолцоог шинээр хийхээр, шинээр сэргээхээр ярьж байгаа юм.

Одоо та бүхэн анзаарсан байх, нийслэлийн боловсролын газрыг саяны 7 хоногт нураагаад эхэлсэн шүү дээ. Энэ дээр багшийн хөгжлийн ордон баригдах гэж байгаа юм. Ингээд ирэх оны 9 сарын 1 гэхэд багшийн хөгжлийн ордон баригдчихна. Энэ бол багш нарын хуучны мэргэжил дээшлүүлэх институтыг л шинээр бий болгож байгаа хэлбэр. Тэр түрүүчийн яриад байсан 30 лаборатори сургууль гээд байна шүү дээ, яг кембрижийн стандартын хөтөлбөр бол 2, 3 жилийн дараагаас тэр лаборатори сургууль баригдаж эхлэх байх. Яамны зүгээс бол аймаг болгонд нэг сургууль үлгэр жишээ лабораториуд байгуулна гээд хөрөнгө оруулалтыг нь 1, 1 сургууль дээр хийгээд эхэлчихсэн. Өөрөөр хэлбэл, тэд нар аймаг дээр нэг сургууль, аймгийнхаа сумдын сургуулийн багш нарыг сургаж байдаг, давтан сургаж байдаг, тэр сургуулийн багш нарыг бид нар Улаанбаатарт давтан сургаж байдаг ийм тогтолцоо гаргана гэдгийг ийм бодлогоор бүх зүйл явж байгаа юм.

Тийм болохоор зэрэг яг бас яахав би Байнгын хорооны гишүүдэд нэг зүйлийг баяртай хэлэхэд намайг нэг баярлуулсан юм бол саяны кембрижийн баг ирээд танайх бол гайгүй юм байна гэж хэлээд явсан. Тэгэхдээ танай дээр 2 том давуу тал байна гэж хэлсэн. Нэгдүгээрт, танайх багшлах боловсон хүчин чинь өөрчлөлтийг хүлээж авах хүсэлтэй байна. Манайхан бүгдээрээ кембриж гээд их гоё юм эхлэх гээд байна баярлаад байна л даа, багш нар. Их дуртай хүлээж байгаа. Өөрчлөлтийг хүлээж авах чадвартай байна гэдэг бол танай хамгийн том давуу тал юм байна гэж.

Хоёрдугаарт, танай багшлах боловсон хүчин мэргэжилдээ асар үнэнч юм байна. Ийм хоёр том давуу тал байна. Ингэчихсэн байхад энэ улсуудад программыг нь хийгээд өгөхөд л энэ асуудал явчих юм байна. Би их итгэл төгс буцлаа шүү гэж хэлээд буцсан. 5-р сард манайд өөрсдөө юугаа ирүүлэх ёстой гэдгийг хэлж байна.

Эрдэнэчимэг үнэлгээний журмын юмаа тайлбарлачих, цаг хугацааныхаа хувьд. Бид нар үнэлгээний журмыг нь жаахан өөрчилье гэж бодоод байгаа юм. Бага ангид хүүхдийг дэмжсэн үнэлгээтэй, ахлах ангид жаахан шахсан үнэлгээтэй болгоё гэж. Яагаад гэвэл 1-р ангийн хүүхдэд муу тавиад байхаар хүүхдийн урмын асуудал байгаа. 10-р ангид орчихсон товарищийг ер нь чихийг жаахан мушгиж байхад гэмгүй гэсэн ийм л зарчим бид нар үнэлгээний журам дээрээ оруулъя гээд байгаад байгаа л даа.

Д.Эрдэнэчимэг:-Үнэлгээний журам боловсруулагдаад дууссан. Үүн дээр боловсролын хүрээлэнгээс хийсэн судалгааны үр дүнд бас хийж байгаа стандартын бодлогын шинэчлэлтэйгээ уялдуулаад үнэлгээний журмаа эргэж харсан байж байгаа. Журмын төсөл боловсрогдоод дууссан. Энэ 5 сараас эхлээд орон нутаг үндэсний түвшинд хэлэлцүүлэх ажил хийгдэнэ. Мөрдөж эхлэх хугацаа нь 9 сарын 1-нээс эхлэх хичээлийн жилд мөрдөхөөр явагдаж байгаа. Энэ үнэлгээний журам ерөөсөө байхгүй байсан зүйл ерөөсөө байхгүй шүү дээ. Энэ үнэлгээний журам зүгээр л хүчингүй болсон үндэслэл нь Хууль зүй, дотоод хэргийн яамнаас Боловсролын тухай хуулинд Боловсрол, соёл, шинжлэх ухааны сайд үнэлгээний ийм журам батлах эрх зүйн үндэслэл алга байна гэсэн тийм л асуудлаас болоод энэ үнэлгээний журам автоматаар хүчингүй болчихсон. Нэгэнт хүчингүй болчихсон журмыг зүгээр л шинэчлээд гаргахдаа хэлбэрийн хувьд өөрчлөлт оруулалгүйгээр хийх гэж байгаа бодлогын шинэчлэлтэйгээ уялдаатайгаар энэ асуудлыг нэлээн ул мөртэй, бодлогоо дэмжсэн байдалтайгаар хийе гэсэн ийм ажил явагдаж байгаа юм.

Гол агуулга нь бол хэд хэдэн зарчмын шийдлүүд хийгдэж байгаа. Нэгдүгээрт, хийж байгаа шийдэл бол бага ангийн түвшинд үнэлгээний систем хүүхдийг урамшуулан дэмжсэн, хөхиүлэн дэмжсэн байдлаар байх ёстой. Хоёрдахь зүйл нь, боловсролын стандарт, стандартын гүйцэтгэлийн хяналтын системийг чангатгах, улсын төсвөөс тодорхой хөрөнгө гарч байгаа бол үүнийхээ гүйцэтгэл дээр бид бас яг жинхэнэ хүнд очиж байгаа байдлынх нь үнэлгээний гүйцэтгэлийг бас нарийн тодорхой болгоё гэсэн ийм л оролдлого хийгээд явж байгаа юм.

Ё.Отгонбаяр:-Газар дээрээ байгаа хүмүүсийнхээ багш хүн байна уу гэсэн шүү дээ.

Д.Эрдэнэчимэг:-Манайх 10 хүнтэй, даргатайгаа нийлээд. Энд бүгд багш хийгээд, боловсролын удирдлага төвд хяналт шинжилгээний үнэлгээний мэргэжлээр ажилласан, төгссөн ийм улсууд байж байгаа. 90 хувь нь нэгжээс орон нутгийн түвшинд, боловсролын яамны түвшинд хүртлээ ажиллаж ирсэн ийм л улсууд байж байгаа. 80 хувь нь ерөнхий боловсролын сургуульд багшилж байгаад 10 хүний 8 нь ерөнхий боловсролын сургуулиас ирсэн. 

Ё.Отгонбаяр:-Ахлах мэргэжилтэн нь жишээлбэл, хөдөө аймгийн боловсролын газарт сургуулиасаа эхэлж явсаар байгаад аймгийн боловсролын газраар дамжиж ирсэн хүн байгаа.

Д.Эрдэнэчимэг:-3-р ээлжтэй байгаа бүлгийн тоо энэ жилийн хувьд 141 бүлэг буюу 5140 хүүхэд Улаанбаатар, Дархан, Эрдэнэт хотод 3-р ээлжтэй хичээллэж байгаа. Ер нь сургуулийн хүчин чадлын хувьд аваад үзэх юм бол нийт ашиглагдаж байгаа ерөнхий боловсролын сургалтын байгууламжийн 40 хувь нь 80-аад оноос өмнө баригдсан. Цаашдаа бас ашиглах боломж нь багассан байдалтай ийм л хүчин чадалтай ажиллаж байгаа юм.

Нийслэлд бол яг сургуулийн тоогоор ярина гэх юм бол тодорхой тоог бас бодож байж хэлэх ёстой байх. Ер нь Улаанбаатар хотын хувьд дор хаяж 20 хувиар хүчин чадлыг нэмэгдүүлэх шаардлагатай.

Ё.Отгонбаяр:-Алтангэрэл гишүүн ээ, энэ тоог бид нар тухайн жилд нь гаргаж өгөхгүй бол жишээлбэл, Японы буцалтгүй тусламжийг зөвхөн Улаанбаатар хот руу шилжүүлнэ гээд тухайн үедээ 3-р ээлжийг байхгүй болгоно гээд 5 сургууль, 7 өргөтгөл гээд Японы  талтай тохироод, тэр маань нэлээн хэдэн жилийн өмнө болсон үйл явдал шүү дээ. Гэтэл зөвхөн өнгөрсөн онд бид нар 1-р ангийн хүүхдүүдэд сурах бичиг тарааж өгөхөд л 1 анги 2000-аар нэмэгдсэн билүү?

Д.Эрдэнэчимэг:-Тийм

Ё.Отгонбаяр:-1 жилд зөвхөн ганцхан зуны дотор 1-р анги 2000 хүүхдээр нэмэгдчихэж байгаа байхгүй юу. Тэгэхээр нөгөө механик шилжилт хөдөлгөөн яваад байгаа учраас энэ тоо жилээс жилд өөрчлөгдөөд байх юм байна лээ. Хоёрдугаарт, жинхэнэ бидний өмнө их хэцүү байгаа юм бол газрын асуудал. Баянгол дүүрэгт бид нар энэ жил ашиглалтанд оруулах гэж байгаа 640 хүүхдийн суудалтай сургууль чинь анх 920 хүүхдийн суудалтайгаар төсөв дээр суугаад, тэгээд газар нь байхгүй гээд энд тэндээс нь хяргасаар байгаад одоо 640 болчихож байгаа юм. Хамгийн сүүлд ордог чинь Баянгол дүүргийн 113-р сургууль гэхэд бас анх 920 хүүхдийн суудалтайгаар эхлээд газрын асуудлаасаа болоод 640 болчихоод явж байгаа. Сонгинохайрхан дүүрэг дээр одоо эхлэх гэж байгаа сургууль бас яг тийм байдалтай. Бид нар ямар байдлаар асуудлаа шийдэж байна вэ гэхээр сургуулийн хүүхдийн биеийн тамирын талбай руу л ороод эхэлж байна, сургууль өөрөө. Ийм бас их хүндрэлтэй нөхцөл байдал байгаа. Өнгөрсөн жил манайхаас хөрөнгө оруулалтаас буцсан нийслэл дээр тэрбум гаруй төгрөг бол дандаа газрын асуудлаа шийдэж чадаагүйгээс болоод хөрөнгө оруулалтыг нь хийж чадаагүй буцаж байгаа ийм юм байгаа.

Д.Арвин:-Сайдаас асуулт асууж дууслаа. Санал хэлэх гишүүд байна уу? Одбаяр гишүүн.

Д.Одбаяр:-Миний санал бол ажлын хэсэг танилцуулгаа байнгын хороондоо өгсөн. За тэгээд Байнгын хорооны ажлын алба энэ тогтоолын төслийг ажлын хэсгийн гишүүдэд биш, Байнгын хорооныхоо гишүүдэд танилцуулж байгаа юм. Байнгын хорооны аппарат. Тэгээд байнгын хорооны гишүүд энэ дээр саналаа гаргаад тогтоолоо баталж таарах байх. Энэнтэй холбогдуулаад санал юу гэхээр бид нарыг явж байхад ингэсэн л дээ. Бямбацогт гишүүний санал үнэн. Энэ дотор бас янз бүрийн холион бантан болсон юмнууд байна. Тэгэхдээ би хэллээ шүү дээ, ажлын хэсэг энийг боловсруулсан тогтоол биш. Бид нарыг ажиллаад явж байхад ийм нэг яриа гарсан шүү дээ. Отгонбаяр сайд аа. Төсвийг нь танаад, танай энэ хоёр хүн явсан. Энэ хоёр хүн чинь ажлаа хачин сайн мэддэг юм байна лээ. Тэр дүүрэг, аймгийн түвшинд төсвөөс нь хасаад тэгээд танаад, тэгэнгүүтээ дээрээс нь өөрийн орлогын төлөвлөгөө гэж юм өгөөд тэр нь биелээд ирэнгүүт буцааж төрийн сан руугаа татаад ингээд бүр баллаад хаячихдаг юм байна лээ шүү дээ. Ер нь сургуулиудын түвшинд багш нар, захирлууд нь яахав хүрэлцээтэй газар ч байдаг юм байна, хүрэлцэхгүй газрууд ч байдаг юм байна лээ, тэр зохион байгуулалтын юм байдаг байх. Хүүхдүүдийн шилжилт хөдөлгөөнтэй холбоотой юмнууд ч байдаг л байлгүй. Яг тэр сургуулийнхаа түвшинд хэрвээ энэ ингэдэг асуудлыг зогсоочих юм бол энэ нь аяндаа бусад энэ дээр тусгагдаад байгаа олон асуудлуудыг шийдчих боломж үүсэх юмаа гэдгийг захирлууд, багш нар ярьж байсан.

Тэгэхээр магадгүй энэ тогтоол ер нь 3, 4-хөн заалттай гарчихаж болно. Дараа нь бид нар одоо ингээд гишүүдийн ярьсан саналуудыг дэмжиж байна. Зарчмын хувьд батлаад явах байлгүй. Тэгэхдээ нэгэнт бид нар боловсролын салбарын асуудлыг ийм өргөн хүрээнд Байнгын хороо авч үзэж байгаа учраас энийгээ дагаад дараа нь бас асуудлууд... тэгэхдээ яамны түвшинд УИХ, Байнгын хорооны зүгээс боловсролын салбарын төсөв тодорхой хэмжээгээр нэмэгдэж байгаа, бас хасагдсан, танагдсан юмнууд тун гайгүй, мэргэжлийн сургалт үйлдвэрлэлийн төвтэй холбоотой яахав тэр хүүхдүүдийн шилжилт хөдөлгөөн, янз бүрийн зүйлүүдтэй холбоотой тийм юмнууд харагддаг боловч ерөнхийдөө болж байгаа гэдэг ойлголттой байдаг юм байна лээ. 

Ганцхан тэр дунд түвшинд энэ юмнуудыг энэ төсвүүдийг танаад байна гэсэн ийм зүйл яригдсан юм. Тэгэхээр бид аль эсвэл зарчмын хувьд ойлголцох ёстой Байнгын хороо. Одоо энэ төсвийн тодотгол, ирэх жилийн төсвийн хэлэлцүүлгийн үед энэ асуудлуудыг бас ярих ёстой юм. Тийм л гол юм байна. Тэрний дараа тэр сургууль нь өөрөө багш нараа яанав, тэр сургуулийнхаа засвар, үйлчилгээний зураг хөргөө гаргана уу, бид нарын энэ аахар шаахар юмнууд үнэндээ тогтоолын төсөл дээр орж ирж байна. Энэ дээр нь анхаараад тэгээд уламжлалаараа ингээд хэд хэдэн хувиар нэмэгддэг юм, эдийн засгийн тооцоонууд байдаг байх. Энэ дээрээ л их хатуу байх юм бол бүх юм нэлээн цэгцрэх юм байна гэсэн ойлголтыг Бадамсүрэн гишүүн бид тийм ойлголт авсан. Байнгын хорооны гишүүд маань саяныхаа саналуудыг бид нар тогтоолоо батлаад томъёолол, дараа нь боловсруулах юман дээрээ гишүүдтэйгээ сайн яриад ингэх л тийм л юм болох юм болов уу гэсэн тийм саналтай байгаа юм.

Үнэндээ бол тийм байгаа. Дондог гишүүний санал зөв л дөө. Хуулийн хувьд бид нар хууль зөрчсөн тийм санал өгч болохгүй. Ер нь байдал ийм байгаа учраас энэ талаар Засгийн газарт чиглэл бид нар өгч байгаа бол хуулийн төсөл, саналаа боловсруулах талаар томъёолох ёстой л доо. Бодит байдал тийм байна гэдгийг маш сайн ойлгож авсан л даа. Лав л манай хүмүүсийн хувьд. Жишээлбэл, бид нар Баянзүрх дүүрэг дээр явж байхад сургууль, цэцэрлэг барья гэсэн газар байхгүй гэж байгаа. Газар ерөөсөө байхгүй. Их сонин. Ерөөсөө байхгүй гэнээ. Бүр эрээд хайгаад байхгүй, бүтэн дүүргийн нутаг дээр. 

Дээрээс нь бид нар сургуулиудыг нийлүүлэх, төвлөрөл юмыг сааруулах гэтэл Налайх дүүрэг дээр хачин сайхан сургуулийн байшин байна лээ. Бүр авч болохоор, авах гэхээр янз бүрийн тээг, сонирхол их байдаг юм шиг байгаа юм. Энэ мэт юмнуудыг бид нар өөрсдөө очоод гишүүд нь нүдээрээ харчихсан учраас төсвийн тодотгол юман дээр  энийг суулгаад хууль дүрмийнх нь дагуу шийдэх юм бол энэ боловсролын салбарт том л алхам болох юм байна лээ. Тэнд бараг худалч хүнд политехникийн дээд сургууль шилжчихмээр тийм байшин байна лээ шүү дээ. Тэр байр бол Налайхын асуудлыг тэр чигт нь шийдэх юм байна лээ, том үйл явдал. Энэ мэтчилэн ингээд байгаа нөөцүүдийг зөв ашиглах, засвар үйлчилгээ юмаа хийгээд, тэр юмнуудаа өгөх юм бол яг үнэндээ Их Хурлын зүгээс авч хэрэгжүүлж байгаа арга хэмжээ тооныхоо хувьд бид тийм л эрхтэй улсууд шүү дээ. Тэрнийг доор хэрэгжүүлж байгаа юман дээр хяналт тавих талаасаа бид анхаарах юм бол бас энэ салбар ажил нь явах л юм байна лээ. 

Д.Арвин:-Би Байнгын хорооны гишүүнийхээ хувьд саналаа хэлье. Нийслэлийн боловсролын салбарт анх удаа шалгалт хийж, хамтарч үзье гэсэн энэ асуудлыг манай байнгын хорооны гишүүд намрын чуулганы завсарлагаанаар хийх ажлын төлөвлөгөөндөө хийгээд 2, 3 гишүүдээс, Эрдэнэ, Тлейхан гишүүд болон хэд хэдэн гишүүдээс боловсролын салбар, тэр дундаа нийслэлийн сургуулиудаар явж тулгамдсан асуудлууд их байна. Ийм  учраас энэ асуудлыг шийдвэрлэх ёстой, үзэх ёстой гэсний үндсэн дээр гишүүд өнөөдөр хуваагдан дүүргүүдээр явж мэргэжлийн улсуудтай нь явсан юм. Өнөөдрийн байнгын хорооны ярьж байгаа асуудал бол зөвхөн нийслэлийн сургуулиудтай холбогдсон. Бид шалгалтаар яваад тэрнийхээ дагуу авах арга хэмжээний талаархи асуудал. Тэрнээс Засгийн газрын асуудлыг шүүрч аваад ч юмуу, Боловсролын яамны ажлыг заах гээд байгаа асуудалд биш. Нэгэнт гишүүд шалгасан. Шалгасныхаа мөрийн дагуу тулгамдсан асуудлаа шийдвэрлэх асуудлын тухай тогтоол гаргах ёстой. 

Энэ харин заалтууд дээр Одбаяр, Бямбацогт нарын гишүүдтэй санал нэг байна. Олон нуршсан заалтуудыг цэгцлэх асуудлыг сая гишүүдийн хэлсэн энэ асуудлыг цэгцлэх асуудлыг шийдээд хэд хэдэн зүйлүүд дээр гаргуулчихвал зүйтэй болов уу гэж бодож байна. Ер нь сүүлийн үед боловсрол болон эрүүл мэнд дээр хэтэрхий байгаа шүү дээ. Сургуулиуд бол захирлууд яг төсвөө хийдэг гэж байгаа, яг үнэн зөвөөр нь хийлгүүлээд хэдэн өдөржингөө суулгаж суулгаж төсвийг нь хийлгэчихэнгүүтээ яг дээшээ өгөхдөө нөгөөдүүл нь тулгаж авчирч байгаад, эсвэл дүүргийн төсөв батлагдахгүй нь, аймгийн төсөв батлагдахгүй нь май гээд бүгдийг нь хасаад Сангийн яам хасаад танаад өгчихдөг. Бид Их Хурлын гишүүд тэгж ярих юм бол худлаа юм батлаад байгаа шүү дээ. Эрүүл мэндийн салбар дээр бид нар газар дээр нь очиж шалгалт хийж, ямар худлаа төсөв баталдгийг бид нар мэдэрсэн. 

Тийм учраас өнөөдөр энэ сургуулийн хийсэн бүх төсвийг нь бүгдийг нь хасаад өнөөдөр төсвийг хэн ч биш болгоод хаячихдаг ийм байгаа. Тийм учраас өнөөдөр цалин  хөлс, ерөөсөө энэ сургуулиудыг ажиллах боломжгүй, захирлуудыг ийм хүнд байдалд орчихсон байна гэдгийг шалгасан улсууд мэдэж байгаа. Ийм учраас бид нар энэ талаар сургуулийн нэгэнт гараад ирсэн төсвүүдийг Сангийн яам хасч оруулж ирээд, тэрнийг нь бид нар нүдээ аньж баталдаг Их Хурлын гишүүд энэ юмнаасаа хагацах цаг болсон. Бид нар эрүүл мэндийн юун дээр хүний аминд хүрсэн шүү дээ. Нэг эх хүний төрөх зардлыг нь бид мэдэхгүйгээр хамаг воок, савангий нь хасаад л бид төсвөө батлаад явуулчихсан шүү дээ. Нарийн юм руу орохоор нарийн юм руу орлоо гэж гишүүд загнаад байдаг. Жишээлбэл, Батхүү дэд дарга та нар эрүүл мэндийн дотоод юм руу орлоо гээд загнаад байсан. Орохгүй худлаа батлаад байвал энэ сургууль дээр чинь доголдох юмнууд, тэгж ярих юм бол өнөөдөр улсын хэмжээнд сая хэллээ шүү дээ, нийслэлийн хэмжээнд 13 сургууль мэргэжлийн хяналтаас дүгнэлт гараад хүүхдүүд сурч болохгүй гэдэг юман дээр бид монголын үр хүүхдийг сургаад байна шүү дээ. Газар хөдлөөд үхвэл хэн хариуцах юм бэ? Хэн ч хариуцахгүй,тэр хүүхдүүд л хохирно. Бид ямар нэгэн байдлаар гарчихаж чадна. 

Тийм учраас ашиглалтын хугацаа дууссан, мэргэжлийн хяналтын дүгнэлт гараад байгаа сургуулиудыг бид өнөөдөр шалгачихаад бид дүнгээ Засгийн газарт тавих ёстой. Ийм ийм сургуулиудыг оруул гээд. Оруулах талаар. Тэгээд бид оруулах болохоороо ер нь манай Байнгын хорооны гишүүд бид нэг юман дээр анхааръя. Бид нар нийгмийн салбар, оюуны салбарыг яг хасдаг шүү дээ, өнгөрсөн төсөв батлах үед бид яаж хаслаа. Тэгээд өнөөдөр гол салбараа ярьдаггүй. Өнөөдөр хэвлэл мэдээллийнхэн байхгүй байгаа шүү дээ. Тэнд төмөр зам болохоор бүгд оччихдог. Мөнгөтэй төгрөгтэй лоббинууд нь оччихоод. Өнөөдөр тэгвэл монголын үр хүүхдүүд ийм хүнд нөхцөлд сургуульд сурч байна гэдгийг бид гаргахгүй юм бол хэн гаргах юм. Засгийн газраас орж ирж байгаа Сангийн яам бүх юмыг нь хасаад явдаг. Одоо бид төсвийн тодотгол дээр төрөх, сургуулиудыг заавал сургуулиудаас хэд хэдийг оруулж өгөх ёстой. Энэ бол бидний үүрэг. Тийм учраас энэ шалгалттай холбогдуулаад хэд хэдэн төсөв дээр нь хянадаг, сургуулиудын захирлуудын. Хоёрдугаарт, ашиглагдахгүй байгаа хугацаа дууссан сургууль, цэцэрлэгийг больё. Тэгээд одоо сургууль, цэцэрлэг, төрөх барих гэхээр газар байдаггүй. Бусад юм болохоор өнөөдөр бүх байшингууд энд тэнд цэцэглээд л байгаа биз дээ. Энэ дээр яагаад манай Байнгын хороо, бид бүр 4-5 заалт дээр, хэд хэдэн зүйлүүд дээр тавьж сургууль, цэцэрлэг төрөхүүдийг хашаан дотор нь байрлуулдаггүй юм, энэ зүйл дээр бид нар бичиг, албан ёсныхоо энэ асуудалд хандсан тогтоол гаргаж өгөх ёстой. Тэгээд боловсролын салбар, түрүүнд Дондог гишүүн эд нар хэлсэн шүү дээ. Бид нар юм явдаг, буцаагаад ерөөсөө за за гээд л бид нар та нарын үгэнд явсаар байгаад сүүлдээ ингээд ер нь сургуулиуд дээр маш их хүндрэлтэй байгааг явсан гишүүд хэлж байгаа шүү дээ. 

Ийм учраас миний санаа бол энэ тогтоол дээр энэ олон зүйлүүдийг бүгдээрээ эргэж хараад, саяны хэд хэдэн зүйлүүдээр гишүүдийн гаргасан саналыг үндэслээд 5-6 зүйл дээр Засгийн газар, нийслэлийн хэмжээнд боловсролын асуудал ингэж ингэж хүндрээд байна. Энэ дээр нь асуудлыг шийдвэрлэх талаар та нар арга хэмжээ ав гэж ингэж явуулсан дээр юм байна лээ. Бид бас өнгөрсөн хугацаанд эрүүл мэндийн салбарыг шалгачихаад бас бид ингэж хэлэлцээд шийдвэрлэх тухай тогтоол өгөөд явуулсан. Энэний дагуу өнөөдөр төрөхөө барих гээд яахав, ийхэв гээд нэг хүнийхээ воок, савангийнхаа зардлыг хүртэл хасахгүйгээр. Тэрнийг бид нар л гаргаж ирсэн шүү дээ. Тийм учраас бид нар энэ доогуур явж амьдралтай холбогдсон юмаа өөрсдөө мэдэж асуудлыг тавьж тэгээд Их Хурал дээрээ эргээд. Одоо бид өнөөдөр төсвийн тодотгол ороод ирэхэд би олон юман дээр сууна гэж бодож байгаа. Энэ зүйлүүд дээр бид алиныг нь шийдвэрлүүлэх вэ, алиныг нь гээд шууд санал хураалгаж явуулах цаг болчихсон байна лээ гэдгийг би хэлээд тэгээд яахав энэ тогтоолоо батлаад, харин энийгээ олон жижигхэн юмнуудыг хасаад гол гол юмнууд дээр хийгээд явуулчихвал яасан юм бэ гэсэн саналтай байна. Зөвлөлдөөд явуулъя. Найруулга дээрээ цуг суугаад тэгээд явуулчихъя.

Дондог гишүүн

Д.Дондог:-Тогтоолоо сая Арвин гишүүн 4, 5 болгоё гэх юм бол өнөөдөр батлахгүйгээр авч үлдээд, дахиж Одбаяр гишүүн ажлын хэсгийн ахлагч нэг барьж үзээд гишүүдээс санал аваад дараагийн хурал дээр баталчихвал яасан юм бэ? Тэгэхгүй бол энийг чинь 10 хэдэн юмыг чинь алиныг нь оруулна, алиныг нь оруулахгүй гэвэл нэг бүрчлэн санал хураах болно шүү дээ. Эсвэл нэг бүрчлэн уншиж санал хураах юмуу. Санал хураахгүйгээр яаж батлах гээд байгаа юм бэ, нэлд нь баталчихаар энэ чинь бүгдээрээ суугдаж л таарна шүү дээ.

Хоёрдугаарт, сая Одбаяр гишүүний хэлсэн дээр нэг юм хэлье. Одоогийн  хуулиар чинь яам орон нутгийн сургуулиудын төсвийг ерөнхийд нь барьж байгаа биз дээ. Үгүй юмуу?

Ё.Отгонбаяр:-Манайх ерөөсөө хувьсах зардлыг нь баталчихаад тэгээд л улсын төсөв батлагдангуут орон нутгийн аймгийн даргатай гэрээ хийгээд танайд төдөн хүүхэд энэ жил сурч байгаа учраас төдөн сая төгрөг гээд мөнгийг нь өгөөд явуулчихаж байгаа.

Д.Дондог:-Тэгэхдээ харин та мөнгийг нь өгчихнө, оны эцэст дүгнэдэггүй юмуу? Ерөнхий гүйцэтгэлээ.

Ё.Отгонбаяр:-Гүйцэтгэлээ бол дүгнэж байгаа.

Д.Дондог:-Тэгээд яахаараа орон нутаг дур мэдэн таны баталсан төсвөөс хасаж танаад үлдээгээд байна гэсэн үг үү?

Ё.Отгонбаяр:-Гарч байгаа проблем нь яадаг вэ гэхээр хувьсах зардал гээд бид нар өгчихнө шүү дээ, тэгэхээр зэрэг аймгууд дээр ийм проблем ерөөсөө одоо болтол гарахгүй байгаа юм, хувьсах зардлаараа бүх юм яваад, тэрүүгээрээ төрийн сан нь тооцоод ингээд явчихаж байгаа юм. Нийслэл дээр ямар асуудал үүссэн бэ гэхээр төрийн сан нь урд жилийн гүйцэтгэлээр өгөөд явчихсан. Тэгэхээр зэрэг хувьсах зардлаа барихгүйгээс болоод илүү багш санхүүжүүлсэн...

Д.Дондог:-Тэгэхээр ийм заалтыг нийтлэг заалт гэхээр болохгүй байгаа байхгүй юу. Би орон нутгаас ийм санал гарч байгааг ерөөсөө сонсоогүй. Өнөөдөр л Одбаяр гишүүнээс сонсож байгаа юм. Яахав сургууль дээр төсвөө мэдэхгүй байх тохиолдол гарч ирдэг. Тэгэхээр ийм заалтыг бүгдээрэнд нь хамааруулаад тусгачихаар чинь бас зохимжгүй болчихно шүү дээ.

Д.Одбаяр:-Би ийм юм хэлээд байгаа шүү дээ. Одоо Байнгын хороо маань тогтоолын төсөл дээр ийм хүмүүс ажиллалаа гэж ойлголцоод энэ шинэ ажил хийх ёстой байхгүй юу. Энэ ажлын хэсгээс оруулж байгаа тогтоол биш шүү дээ. Бид энийг бичээгүй. Тэгэхээр одоо энэ тогтоолын төслийг Байнгын хорооны ажлын хариуцсан ажилтан алга байна шүү дээ. Баярмаа. Тэгээд энэ гишүүд маань ажилла гэвэл бид нар суугаад ажиллаад дараагийн хурлаар оруулдаг юмуу, одоо ойлголцоод болно гээд батлана уу тэгээд явъя л даа. Хэрвээ энэ ингээд нийтлэг тогтоол болоод зөрчилдөх гээд байна гэвэл бид нар энийг нийслэлийн хэмжээнд ч авч үзэх юмуу? Ер нь тогтоолын юу бол зөв л дөө, боловсролын салбарын тулгамдсан ч юу байхав дээ. Тогтоолын нэрийг боловсролын салбарын зарим асуудлын тухай гээд л боллоо. Тулгамдсан асуудлыг шийдвэрлэх биш л дээ. Асуудлын тухай гээд тогтоолын төслөө ийм 3, 4 хүн байя, тэгээд дараагийн хурлаар баталъя гэвэл би тэр дотор орж ажиллахад асуудал байхгүй.

Яг ажлын хэсэг ажилласан учраас ажлын хэсэг тогтоолын төслөө янзал гэвэл тэр бол зарчмын хувьд биш л дээ. Ажлын хэсэг үр дүнгээ л танилцуулж байгаа шүү дээ. Та хэд Байнгын хорооны тогтоолоор ажлын хэсэгт дүн танилцуулахыг даалгалаа гэсэн ийм тогтоол гарсан. Тэр тогтоолын үйлчлэл дууссан, бид дүнгээ танилцуулчихсан. Одоо энэ дээрээ үндэслээд дахиад Байнгын хорооны гишүүдээсээ 3 хүн... ажлын хэсгийн удирдамжин дээр чинь тэгж байгаа шүү дээ. Дүгнэлт танилцуулна гээд. Дүгнэлтээ бид нар танилцуулчихсан. Одоо энэ дээр үндэслээд тогтоол дээр 3, 4 хүн ажиллаачээ гэвэл бас тэгээд улсууд нь ороод ажиллана шүү дээ.

Тогтоол баталъя гэдэг чинь бодлогынхоо хувьд Байнгын хорооны дарга маань, энэ чинь Байнгын хорооны даргын ажил шүү дээ.

Д.Дондог:-Энэ тогтоолыг ажлын хэсэг оруулж ирсэн биз дээ.

Д.Одбаяр:-Үгүй. Ажлын хэсэг наадахыг чинь бичээгүй. 

Д.Дондог:-Гарын үсэг зурсан байна шүү дээ.

Д.Одбаяр:-Үгүй, танилцуулган дээр гарын үсэг зурсан байхгүй юу.

Ё.Отгонбаяр:-Дондог гишүүн ээ, хувьсах зардлын нормативын асуудал энэ дээр тусч байхад ямар ч асуудалгүй. Яагаад гэвэл би түрүүнд тайлбарласан шүү дээ, төсөв баталж байх үед нэг баахан хяргалт хийчихсэн шүү дээ. Төгсгөлийн шатанд. Тэрнээс үүдээд хувьсах зардлын норматив чинь байдаг хэмжээнээсээ угаасаа 10 хувь буурчихсан байхгүй юу. Одоо төсвийн тодотгол дээр бид нар 7 тэрбум төгрөг тэрэн дээр нэмж оруулж ирж байгаа нь тэр хяргачихсан 10 хувийг л эргүүлж оруулж ирэх гэж байгаа оролдлого юм л даа.

Д.Дондог:-Энэ дотор үг үсэг алга л даа. Одбаяр гишүүний тайлбарласнаар ярихаар, ойлголтоор хэрвээ гарвал орон нутгийнхан чинь дургүйлхэнэ шүү дээ. Тийм юм болоогүй байхад тийм юм хийлээ гээд. Энэ дотор нь тийм юм алга л даа.

Ё.Отгонбаяр:-Хувьсах зардлын норматив гэдгийг би ойлгохдоо одоо ингээд багасчихсан сургуулийн үйл ажиллагаанд бэрхшээл үүсгээд байгаа нормативыг нэм гэж Байнгын хороо үүрэг өгч байна гэж ойлгоод бид нар төсвийн тодотголд 7 тэрбум төгрөг суулгачихсан явж байгаа учраас тэр маань баталгаажиж байна гэж би тэгж ойлгоод байгаа юм.

Одбаяр гишүүний ярьж байгаа асуудал бол амьдрал дээр байгаа. Баянгол дүүрэг 1-р улиралд цалингийн санд хэдэн хувийн хэмнэлттэй гарлаа.

М.Энхээ:-Улаанбаатарын хэмжээнд 200 сая төгрөгний хэмнэлттэй гарсан.

Ё.Отгонбаяр:-Улаанбаатар хотын хэмжээнд цалингийн сан 200 сая төгрөгний хэмнэлттэй, 1 улиралд гарчихаж байгаа байхгүй юу. Тэгэхээр энэ чинь хуваарилалтыг нь буруу хийгээд байгаа гэсэн үг л дээ.

Д.Дондог:-Тэгэхээр ажлын хариуцлага л ярьж байгаа байхгүй юу. Тэнд цалин нь хүрэхгүй мөнгө байхгүй гээд ...

Ё.Отгонбаяр:-Зардлаа мэдэхгүй байх учиргүй байхгүй юу.

Д.Дондог:-Огт мэдэхгүй.

Ё.Отгонбаяр:-Хувьсах зардлынхаа нормативыг хүүхдийнхээ тоогоороо үржүүлээд сургуулийн төсөв байгаа.

Д.Дондог:-Алтангэрэл гишүүн бид хоёр хичнээн асуугаад бүр баримт юмаа гаргаад ир гэхэд үзүүлэх ч юм байхгүй, хэлэх ч тоо байхгүй.

Ё.Отгонбаяр:-Яахав хот дээр байгаа проблемийг бид нар ийм проблем байна гээд ...

Д.Дондог:-Хотоос тайлбар авахаар зэрэг энэ тоог захирлууд мэдэхгүй. Яагаад гэвэл бид нар эцэслэж өгөөгүй гэж байгаа юм. Энэ 3 сар гарчихаад явж байна шүү дээ. 

Ё.Отгонбаяр:-Хотын боловсролын газрын дарга тайлбар өгөөч.

Д.Дондог:-Хотын боловсролын газар өгөх гэхээр 2 тэрбум төгрөгний зөрүү гарчихаад тэрнийг учрыг нь олж байж тайлбар өгнө гээд. Би тайлбар авчихсан л даа. Ингээд төсвөө мэдэхгүй байгаа байхгүй юу.

Ж.Энхбаяр:-Дондог гишүүний яриад байгаа бол 71-р сургууль дээр болсон үйл явдал л даа. 3 сард очиход тусгай хуваарь нь очоогүй байсан юм. Ямар учиртай юм бэ гэхээр бид хуваарийг яамнаас аваад сайд хотын даргатай гэрээ хийгээд хүлээгээд авчихсан мөртлөө тэр хуваариа өгөнгүүт дүүргүүд нийслэлийн төрийн сангууд дахиж хянаад Иргэдийн хурлаар орж батлуулж байж өгнө гэж хэлээд гэрээ нь байгуулагдаагүй яг тийм завсрын үед таараад ингэчихсэн байсан юм. Тэгээд төсвөө мэдэхгүй ийм асуудал гарсан. Ер нь хотоос очиж байгаа хуваарь дүүрэг дээр очоод янз янзын өөрчлөлтүүд гараад байгаа.

Ё.Отгонбаяр:-Энхбаяр даргаа Баатарзориг даргатай бид нар цуг суугаад хуралдаад Улаанбаатар хотод энэ хувьсах зардлынхаа нормативыг баримталъя гээд тохирсон биз дээ. 

Ж.Энхбаяр:-Тэр бол сүүлд яг шалгалтын дараа болсон юм.

Ё.Отгонбаяр:-Хувьсах зардлын норматив батлагдаад 21 аймаг энүүгээрээ яваад асуудалгүй байхад Улаанбаатар хотод дүүрэг хянаад, улсын төсвийг хянадаг дүүргийн дарга гэж юу байдаг юм бэ. Энэ хот ингээд энийгээ...

Д.Арвин:-Хөдөө яг зүгээр байгаад байгаа биш байхгүй юу. Хөдөөгийн захирлууд чинь сумын дарга, аймгийн даргаасаа айгаад л шууд хийсэн төсвийг нь тас явуулчихдаг, тэрэндээ тохироод амьдрах гэж тэд нар бүх юмаараа зовдог байхгүй юу. Тэгээд энэ дүүргийн дарга, аймгуудын дарга нар дундаасаа юмыг нь мэдээд явуулчихдаг. Тэгээд анхан шатандаа очихоор дандаа юм нь бүтэмжгүй, бүтэлгүй юм ярьж байгаа шүү дээ.

Ё.Отгонбаяр:-Орон нутаг дээр, хөдөөгийн сургуулиуд дээр хамгийн гарч байгаа том бэрхшээл бол эрчим хүч, дулааны үнэ. Яагаад гэвэл эрчим хүчний зохицуулах зөвлөл гэдэг нь аймаг дээрээ шийддэг, зохицуулах зөвлөл нь Засгийн газраас хараат бус шүү дээ. Тэгэнгүүтээ нөгөөдүүл чинь эрчим хүчнийхээ үнийг дураараа шийдээд хаячихангуут сургуулиудын цахилгаан дулааны үнэ хөдлөөд явчихдаг юм. Дээрээс нь яадаг вэ гэхээр нөгөө мөнгө нь багасаад ирэнгүүт аймгууд юу хийдэг вэ гэхээр дулаахан байна, энэ жил эрт дулааныг нь хаа гээд ингэдэг юм. Тэгсэн мөртлөө одоо цастай байна нэмье гэхээр мөнгө байхгүй гээд хаачихаж байгаа юм.

Д.Дондог:-Тийм бэрхшээл байгаа л даа. Би сая ярьсантай холбогдуулаад энэ авч үлдээд өөр юманд зарчихаад ингээд байна гэсэн юм яриад байна шүү дээ. Тийм юм нийтлэг байгаа юм бол тэр чинь бас осолтой л юм байна шүү дээ.

Ё.Отгонбаяр:-Тийм юм байхгүй.

Д.Арвин:-Бямбацогт гишүүн

С.Бямбацогт:-Тогтоолын 1 дэх гэдэг юмуу, нийслэлтэй холбоотой нэг л орчихоод байгаа шүү дээ. Тэрэн дээр яриад байх шиг байна л даа. Хувьсах зардал гээд. 3 асуудал болчихоод байна. Хувьсах зардлыг нь урд нь тогтмол зардлыг нь 10 хувь танасанаас болоод бүх улсын хэмжээнд, зөвхөн нийслэлд биш. Бүх сургуулиудын зардал буурчихаад байгаа, энийг өсгөх гэж байгаа асуудал ярьж байгаа бол энэ зөвхөн нийслэлийн асуудал биш. Үнэ ханш өсөөд тариф өсөөд цахилгаан, гэрэл, дулааны үнэ өсөөд зайлшгүй өсгөх шаардлагатай байж байгаад дахиад зөвхөн нийслэлийн асуудал биш, бас улсын хэмжээний асуудал болчихно. Зөвхөн нийслэлийн сургуулийн үйл ажиллагаатай танилцаж байх явцдаа нийслэлийн сургуулиуд юу гэдэг юм хөдөө орон нутгаас шилжиж ирээд нэг хүүхдэд ноогдох хувьсах зардлууд нь батлагдсанаас нэмэгдээд явж байгаа гэх юм бол зөвхөн нийслэлийн асуудал болчихно. Энийгээ бид нар их сайн ялгамаар байна л даа. Тэгэхээр энэ дээр жаахан анхаарахгүй бол үүнээсээ хамаарч үнэхээр хөдөө орон нутгаас шилжиж ирсээр байгаад сургуулиудын ширээ, сандлын, хүүхдийн тоо нэмэгдээд баталсан төсөв нь хэтэрч байгаа бол нийслэлийн асуудал болчихно. Бусад тохиолдлууд бүгдээрээ энэ чинь нийт Монгол Улсын хэмжээний асуудал болчихож байгаа юм. Тийм болохоор энэ тогтоолыг бид нар Монгол Улсын хэмжээний тогтоол болгож гаргавал бараг зөв болов уу. Энэ дээр бас яах ёстой байна гэсэн асуудал байгаа юм. Жаахан сайжруулах саналтай байгаа юм. 

Д.Одбаяр:-Аль эсвэл бид нар нэг ойрхон Дундговь, Төв аймаг дээр яваад ирэх юмуу?

С.Бямбацогт:-Хоёрдахь юман дээр нэг ярих юм байна. Энэ тогтоолд оруулах санал. Өнөөдөр гарцаа байхгүй энд орчихсон байж байгаа. Мэргэжлийн хяналтын байгууллага дүгнэлт гаргачихсан, тэгсэн мөртлөө хичээллэж байгаа. Нэг аймагт гэхэд 5 сургууль байж байдаг. Тэгж байхад хажуугаар нь дүгнэлт гараагүй мөртлөө шинэ сургууль баригдах асуудал хөөцөлдөөд, танил талтай гэдэг юмуу, Их Хурлын гишүүний нутаг болохоор байдаг юмуу, яваад өгдөг. Нөгөө нэг хэд нь болохоор нүдээ бүлтийлгээд, манайхан яачихав гээд хоцордог. Иймэрхүү юм баймааргүй байна. Бүх юман дээр. Зөвхөн сургуулийн барилга дээр биш, ширээ, сандал, компьютер, тоглоом, зөөлөн тоглоом гэдэг юмуу, зөөлөн эдлэл гэдэг юмуу. Бүх юман дээр иймэрхүү танил талаараа шийдэгддэг асуудал их байна. Тийм болохоор манай Боловсролын яам энэ дээр ажиллаад гарцаа байхгүй энэ жил энэ сургуулийнх, хойтон жил тэр сургуулийнх гэдэг тийм эрэмбэлж, дэс дараалал тогтоомоор байгаа юм. Хэн ч маргахгүй. Энэ 50 онд баригдсан юм чинь энэ эхлээд шийдэгдэх ёстой, энэ 60 онд баригдсан юм чинь дараа нь шийдэх ёстой. Эдний сургуульд 5 жилийн өмнө компьютер өгсөн юм чинь одоо өгөхгүй. Одоо 10 жилийн өмнө эднийд өгсөн эднийд өгөх ёстой ч гэдэг юмуу. Ийм шударга эрэмбэ дарааллыг тогтоохгүй бол бүгдээрээ гишүүдийг ч зовоодог, сайд нарыг ч зовоодог, очсон хүн болгоныг зовоодог асуудал. Ийм байх юм бол гарцаа байхгүй ийм дараалалтай явж байгаа, энүүгээр шийдэгдэнэ. Төсөв орж ирэхдээ ч гэсэн яг тийм байдлаар Засгийн газар ч оруулж ирдэг, Их Хурлыг гишүүд нь ч тэрнийг дэмжээд баталдаг. Ийм л болмоор байгаа юм л даа.

Тэгэхгүй болохоор Засгийн газар тэрнийг оруулж ирсэнгүй, бид нар Их Хурлын гишүүд та нар ажлаа мэддэггүй гээд Засгийн газрын оруулсан юмыг унагаачих гээд өөрсдөө нэг юм шургуулчих гээд үздэг тийм болчихоод байгаа юм. Энэ тогтоолд бас нэг тийм нэг дэс дарааллаар нь эрэмбэлэх асуудлыг бас тусгаж өгөөчээ гэж хүсмээр байна.

П.Алтангэрэл:-Бид нар нийслэлийн ерөнхий боловсролын сургуулиудаар яваад тэгээд дүүрэг, нийслэлийн Засаг дарга, Сангийн яамны холбогдох хүмүүсийн сонсох ёстой зовлонг сонсож яваад ирсэн л дээ. Тэгээд энэ гарч байгаа тогтоол бол би тогтоолыг нэлээн сайн бодож боловсруулж гаргавал яасан юм бэ гэсэн саналтай байгаа юм. Энэ байгаагаараа гарах юм бол яахав дээ бид нар аж ахуйн шинж чанартай тийм болчих гээд байна л даа. Тэгэхээр Байнгын хороо, Их Хурлын бүтцийн байгууллага бол бодлогын чанартай юм гаргах ёстой л доо. Тэгэхээр зэрэг энэ тогтоолын гол агуулга бол бид нар бас юмаа эргэж хармаар санагдаад л байгаа юм. Хувьсах зардал гэдгээр Ерөнхий боловсролын сургуулиудын зардлыг хувьсах зардал гэдгээр тооцдог ч юмуу, үгүй ч юмуу, яг үнэндээ бол. Бодит зардал болж чадахгүй байгаа шүү дээ. Яг бодитоор тооцож чадахгүй байгаа шүү дээ. Жишээлбэл, олон хүүхэдтэй, төвлөрсөн тийм сургуульд нь хувьсах зардал ашигтай. Цөөхөн хүүхэдтэй сумын сургууль болоод ирэхээр хувьсах зардлаар ашиггүй бүр хэцүү байдалд ороод явчихдаг. Тэгэхээр зэрэг боловсролын байгууллагын зардлыг хүртэл яаж тооцох билээ. Тэр эдийн засгийн чиглэлээр нь боловсролыг яаж удирдах юм гэсэн нэг агуулгатай, багшийн хөгжлөөр яах юм гэсэн нэг агуулгатай. Ингээд ийм нэг боловсрол руу бодлогын өөрчлөлт хийх эхлэлийг тавьсан тогтоол байвал уг нь их зүгээр байх юм.

Тэгэхээр энэ рүүгээ, тогтоолынхоо төсөл дээр хэдүүлээ заавал батлах гэж яараад яахав, ерөнхий зарчмын хувьд бид нарын бодол санаа нэг л байгаа юм чинь. Ер нь бас энэ боловсролынхоо байгууллагуудын, яамныхаа үйл ажиллагааг нэлээн дэмжсэн, эд нар маань ч бас саналаа хэлэг. Тогтоол ямар байвал зүгээр байна. Бид нарын гаргаж байгаа тогтоол бол үүрэг даалгавар, элдэв янзын юм өгөөд байхдаа гол нь биш, энэ салбарынхаа яамны бодлого, чиглэлийг дэмжсэн, эд нартаа түлхэц өгсөн ийм чиглэлийн, тэгээд бодлогын хувьд байвал их зүгээр юм. Тэгэхээр тогтоолоо хэдүүлээ түр хойшлуулаад нэг сайн ажиллаад...

Д.Арвин:-Би уг нь энийг ажлын хэсэгтэй хамтраад хийчихсэн тогтоол гэж бодож оруулж ирж байгаа байхгүй юу. Би 4 хоног томилолтоор яваад ирсэн. Би сая л шалгасныг мэдсэн, проблемийг мэдэж байгаа. Тэгээд ажлын хэсгээс хамтарсан тогтоол орж ирж байгаа юм байх гэсэн чинь ажлын хэсэг биш дан манай зөвлөхийн  хийсэн тогтоолыг оруулж ирсэн байна лээ. Тийм учраас тэгвэл одоо бүгдээрээ тогтоол дээрээ дахин ажлын хэсэг байгуулж, Одбаяр гишүүн ахлаад нэг мөсөн дуусгаад. Сая шалгалтанд явсан бүх хүмүүс ажил хийвэл дуустал. Ажлын хэсэг ажиллаад тогтоолоо боловсруулаад тэгээд нэг Байнгын хорооны хурал дээр орж ирээд уншаад...

Ё.Отгонбаяр:-Би нэг зүйл тодруулж болох уу? Саяны ярьснаас ингээд үзэхэд бид нар ийм олон заалттай биш. Яагаад гэвэл яам цуг ажиллана гэж байгаа учраас асуугаад байна л даа. Боловсролын салбарын санхүүгийн удирдлагын тогтолцоог боловсронгуй болгох, багшийн хөгжлийн асуудал дээр бодлого гаргах гээд, салбарын хөрөнгө оруулалтын асуудал дээр бодлого гаргах, салбарын хариуцлагын тогтолцоон дээр бодлого гаргах гээд ийм 4 чиглэлээр найруулчихъя гээд ойлгож болох уу? Хөрөнгө оруулалтын асуудал гэдэг нь одоо энэ актлагдсан барилга чинь бүгд нийлээд 56 тэрбум төгрөг шүү дээ. Энэ төсвийн тодотголд ч суухгүй, ирэх жилийнхэд ч суухгүй, аягүй л бол чадахгүй. Яаж хийх вэ гэдэг асуудлаа гаргая гээд хариуцлагын тогтолцоо гэдэг нь нөгөө захирал, эрхлэгч нарын томилгооны асуудал. Би их аз жаргалтай байгаа шүү дээ. Мөнгийг нь явуулчихна, сургуулийн захиралтай хариуцлага ярих юм бол сургуулийн захирал пактлахад надад хамаагүй. Сумын даргатай хамаатай. Би их гоё аз жаргалтай хүн яваад байгаа шүү дээ. Бас нийгмийн асуудал.

Д.Одбаяр:-Тогтоолын төслийг саяны чиглэлээр хийе. Гэхдээ хэт ерөнхийлөөд бас нэг авах ч юмуу, хаях ч юмгүй болгочих вий. Гэхдээ хэт нарийн детальчилж орлоо гээд бас нэг асуудал руу гүнзгий орчих вий. Гэхдээ ухаандаа боловсролын салбарт өгч байгаа өөрийн орлогын төлөвлөгөө гэдэг бол ерөөсөө болих ёстой байхгүй юу. Тэр чинь тийм нугалаа байна лээ шүү дээ. Уг нь Алтангэрэл гишүүний хэлдгээр норматив юмыг нь эргэж хараад, нормативаараа нэг жил өгчихдөг тэр нь энэ жилийн хувьд төдөн хүүхэдтэй байхад ийм байна, энэ сургууль чинь ийм байна, энэ дүүрэг чинь иймэрхүү гээд боловсролын төлөвлөлт байгаа шүү дээ.

Ё.Отгонбаяр:-Сангийн яам бол сургуулийн захирлууд маш их дуртайгаар боловсролын төлөвлөгөө гаргаж тайлбарлаад байгаа юм.

Д.Одбаяр:-Байнгын хороо бол төсөв хэлэлцэх үед тэр боловсролын салбарт өгч байгаа өөрийн орлогын төлөвлөгөө гэдгийг бүр болих ёстой байхгүй юу. Орлого олох эх үүсвэр арга байвал тэрнийг нь журмаар зохицуулдаг, зарцуулалтыг нь тэр захирлууд нь зарцуулдаг, тэр нь будаг шунх авдаг юмуу, багшаа хөгжүүлэх зардал болдог юмуу ийм юм яахгүй бол  бид нарыг явж байхад өөрийн орлогын төлөвлөгөө гэдэг юмны ард эргэлдээд тэр чинь бараг 2 нугалаад мөнгөө нь алга болчихож байгаа байхгүй юу. Өөрийн орлогын төлөвлөгөө 5 төгрөг ол гээд төсвөөс нь 5-ыг хасаад норматив гаргаад өгчихдөг. Заагаад өгчихдөг. Нөгөө 5-ыгаа өөрийн орлогын төлөвлөгөө гээд олоод төрийн сандаа өгдөг, төрийн сан нь энийг чинь чамд өгөхгүй гээд авчихдаг. Нөгөө 5 төгрөг нь 10 төгрөг болоод өсч байгаа тийм ойлголт төрөхөөр шууд захирлууд тэгж тайлбарлаж байгаа. тэгэхээр чинь өөрийн орлогын төлөвлөгөө гэдгийг ерөөсөө болиод тэрнийгээ Сангийн яамтайгаа бид нар төсөв хэлэлцэх үед нь ярилцаад энэ мэтчилэн юмыг ойлголцлоо шүү  нөхөд өө гэж хэлчихээд тогтоолоо ерөнхийдөө ... ингэж томъёолох уу? Яг энийг нь .. хийчих үү гэдэг асуудал гаргаж л байгаа юм. Яахав энийг бид ярьж байгаад болъё.

Д.Дондог:-Дараа төсвийн тодотгол юмуу, төсөв хэлэлцэхэд сумдын сургууль, эмнэлгүүд, анхан шатны сургууль, эмнэлгүүдээс гарч байгаа төсвийн боловсруулсан саналыг тусад нь яамаараа дамжуулаад бид нар авмаар юм. Тэгээд Сангийн яамаар дамжихаар бид нар аль нь хасагдаж байгааг мэдэхгүй ороод ирсэн ч нэг ч төгрөг хасахгүй явуулчихаад, тэгээд сүүлд нь болохоор Их Хурал хассан гээд. Тэгээд зэрэгцүүлж үзээд тэгээд боломжтой юм байдаг бол шууд хэлэлцүүлээд гаргачихдаг тийм юм руу ормоор юм.

Д.Арвин:-Эрүүл мэндийг ч гэсэн... нарийн юмыг үзэлгүйгээр бүгдээрээ харанхуй батлаад байдаг.

Д.Дондог:-Харин тийм. Яам бол дараагийн юман дээр тийм юм бодож баймаар байна. Сургуулиудаас саналаа авчихаад...

Д.Арвин:-Баярлалаа гишүүд ээ, хурал хаасныг мэдэгдье.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

